
ᖁᕕᐊᓱᑉᐳᖓ ᓇᓗᓇᐃᔭᐃᒋᐊᑦᓴᖅ 2023 NCC ᑮᓇᐅᔭᓕᐅᕋᓱᐊᖅᑏᑦ (NCCIG) 
ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᖏᓐᓂᒃ.

ᐱᒃᑯᒋᔭᖃᖅᓯᒪᓪᓚᕆᑉᐳᖓ NCCIG−ᑯᓐᓄᑦ ᐃᑦᓯᕙᐅᑕᕆᔭᐅᒋᐊᑦᓴᖅ 2020−ᒥᓂᑦ. NCCIG 
ᑕᐸᐃᕐᓇᖅᒥᒃ ᐱᓇᓱᐊᕐᕕᒃ ᐃᒪᐅᑎᑦᓯᓂᖃᖅᓱᑎᒃ ᐊᑦᑐᐃᓂᖃᖅᓱᑎᓪᓗ ᐱᕙᓪᓕᐊᓂᕐᒥᒃ, ᐱᓗᐊᖅᑐᒥᒃ 
ᖃᓄᐃᒋᐊᕈᑎᖃᖅᓯᒪᑦᓱᑎᒃ ᐃᓅᓯᖏᓐᓂᒃ ᓄᓇᕗᒻᒥᐅᑦ ᐊᑦᑐᐃᓯᒪᓂᖅᐹᒥᒃ − ᐊᒥᒐᖅᓯᓂᕐᒥᒃ 
ᐃᓪᓗᓂᒃ ᓄᓇᕗᒻᒥ. 

ᐊᑦᓱᕉᑎᒋᑦᓱᑎᒍ ᓴᖅᑮᒐᓱᐊᕐᓂᖅ ᐊᑭᓪᓗᐊᖏᓐᓂᒃ ᓯᑕᒪᑦ ᓇᒻᒥᓂᖃᖅᑎᖁᑎᑦᑕ, NCCIG−
ᑯᑦ ᐱᒻᒪᕆᐊᓗᓐᓂᒃ ᑮᓇᐅᔭᖅᑑᑎᖃᔪᔪᑦ 2023−ᒥ ᓄᓇᕗᒻᒥ ᐱᖁᑎᓪᓚᕆᓐᓅᖓᔪᓂᒃ, 
ᐊᓚᒡᒐᐃᑦᑐᒻᒪᕆᒻᒥᓪᓗ ᐊᐅᓚᔾᔭᒋᐊᕈᑎᖃᖅᓱᑎᒃ ᐃᖅᑲᓇᔭᐃᖅᑎᑦᓯᑦᓱᑎᒃ ᐃᓕᓐᓂᐊᑎᑦᓯᑦᓱᑎᓪᓗ 
ᑕᒫᓂ ᓄᓇᓕᓕᓐᓂᒃ ᐊᐅᓚᓂᑦᑎᓐᓂ ᓴᓇᕙᓪᓕᐊᔭᑦᑎᓐᓂᓗ. ᖁᕕᐊᓱᓪᓚᕆᑉᐳᖓ ᐅᖃᕆᐊᑦᓴᖅ 
2023−ᖑᑎᓪᓗᒍ, NCCIG−ᑯᑦ ᐊᑑᑎᔪᒻᒪᑕ ᖁᑦᓯᓕᕇᑦᑐᓂᒃ ᐱᕈᖅᐸᓪᓕᐊᓂᕐᒥᒃ ᐱᓇᓱᐊᕐᓂᕐᒧᓪᓗ 
ᐊᐅᓚᓂᐅᔪᓂᒃ ᑲᒻᐸᓂᑦᑕ ᑕᑯᓚᐅᖅᓯᒪᙱᑦᑕᖏᓐᓂᒃ 1990−ᖏᓐᓂᓂᑦ ᓴᖅᑭᖅᑕᐅᒐᒥᒃ 
ᓴᓇᖁᔭᐅᑦᓱᑎᓪᓗ ᐊᐅᓚᔾᔪᑎᓅᖓᒧᑦ ᑕᐃᑦᓱᒪᓂ ᓄᑖᓄᑦ ᒐᕙᒪᐅᔪᓄᑦ ᓄᓇᕗᒻᒥ.  

ᐊᔭᐅᖅᑐᕈᑎᒻᒪᕆᐅᓯᒪᔪᖅ ᒫᓐᓇᕋᑖᖅ ᐃᖏᕐᕋᓕᐅᒥᓂᖏᓐᓄᑦ ᐱᕙᓪᓕᐊᓂᐅᑉ ᐱᓯᒪᔪᑦ 
NCCIG−ᑯᑦ ᑲᑎᒪᒋᔭᒃᓐᓂᒃ ᐅᐸᓗᖓᐃᔭᖃᑕᐅᑦᓱᑎᒃ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂᒃ 
ᐃᒡᓗᓕᐅᖃᑎᒌᓐᓂᕐᒥ (ᓄᓇᕗᑦ 3000) ᐊᐅᓚᔾᔭᒋᐊᕈᑎᒥ. ᐊᑖᓂ ᑕᒪᑦᓱᒪ ᑲᑐᔾᔨᖃᑎᒌᓐᓂᐅᑉ, 
NCCIG−ᑯᑦ ᐋᖅᑮᓯᒪᔪᑦ ᑲᑦᓱᖓᐃᑦᑐᒥᒃ ᑐᕌᖅᑕᖃᕐᓂᕐᒥᒃ ᓴᓇᓗᑎᒃ 2000−ᓂᒃ ᐃᓪᓗᓂᒃ 
ᓄᙳᐊᓂ ᐊᕐᕌᒍᐃᑦ ᖁᓕᑦ. ᑎᑭᐅᑎᓂᐊᕈᑦᑕ ᑐᕌᖅᑕᑎᓐᓄᑦ, NCCIG−ᑯᑦ ᕿᒥᕐᕈᑲᓐᓂᖅᑐᑦ 
ᐃᓘᓐᓈᒍᑦ ᖃᓄᖅ ᐊᐅᓚᓂᖃᕐᒪᖔᖅ ᐱᓇᓱᐊᕐᓂᖏᑦ. ᑕᒪᓐᓇ ᐱᓪᓗᒍ ᐊᒥᓱᓂᒃ ᐊᓯᔾᔨᖅᐸᓪᓕᐊᒻᒪᑕ 
ᐊᐅᓚᓂᕗᑦ, ᐱᖃᓯᐅᑎᑦᓱᑎᒃ ᑕᑯᓐᓈᑲᓐᓂᖅᓱᒋᑦ ᐃᓗᓕᖏᑦ, ᐊᓚᒡᒐᐃᑦᑐᒥᓪᓗ ᐃᓕᓐᓂᐊᑎᑦᓯᓂᕗᑦ, 
ᐊᒻᒪᓗ ᓇᓗᓇᐃᔭᖅᑕᐅᓂᖏᓐᓂᒃ ᓴᓇᒍᓐᓇᕐᓂᐅᔪᑦ ᐊᑉᐸᕆᐊᖁᓪᓗᒋᑦ ᓴᓇᓂᕐᒧᑦ ᐊᑭᒋᔭᐅᔪᑦ, 
ᐱᕚᓪᓕᑎᑉᐸᓪᓕᐊᑦᓱᒋᓪᓗ ᐃᖅᑲᓇᐃᔮᕗᑦ. 

100−ᖏᓐᓃᑦᑐᑦ ᐱᖁᑎᒋᔭᐅᔪᑦ ᓇᒻᒥᓂᕆᔭᐅᔪᑦ ᐊᐅᓚᑕᐅᔪᓪᓗ ᓄᓇᕗᓕᒫᒥ, NCCIG−
ᑯᑦ ᐱᒻᒪᕆᐅᑎᓅᖓᔪᓕᕆᓂᕐᒥᒃ ᑭᒡᒐᖅᑐᐃᔪᑦ ᐊᖏᓂᖅᐸᐅᖃᑕᐅᔪᒥ ᐃᓄᐃᑦ ᓇᒻᒥᓂᖅ 
ᐊᑦᓱᐃᓐᓂᖏᓐᓂᒃ. ᑲᑎᒪᔨᕗᑦ ᐱᒻᒪᕆᐅᑎᑦᓯᕙᒻᒪᑕ ᑎᒍᒥᐊᖅᑕᑎᓐᓂᒃ ᐱᕈᖅᐸᓪᓕᐊᑎᑦᓯᓂᕐᒥᒃ 
ᑕᒪᑦᓱᒥᖓ ᐱᖁᑎᖃᓂᕐᒥᒃ ᐱᕚᓪᓕᕈᑕᐅᖁᓪᓗᒋᑦ ᐊᑯᓃᖅᑐᒥᒃ ᐊᑦᓱᐃᓐᓂᖏᓐᓂᒃ ᓄᓇᕗᒻᒥᐅᑦ 
ᐃᓄᐃᑦ. ᖃᐅᔨᒪᔪᒍᑦ ᐋᖅᑭᑦᑕᐅᔪᑦ ᑲᑎᒪᔨᓄᑦ ᐅᓪᓗᒥ ᐊᑦᑐᐃᓂᖃᕐᓂᐊᖅᑐᑦ ᐊᕐᕌᒍᕋᓴᓐᓂᒃ 
ᐊᒡᒋᖅᑐᓂᒃ. ᓂᕆᐅᓐᓂᖃᑦᓯᐊᖅᐳᖓ ᐃᖅᑲᓇᐃᔭᖃᑎᖃᕐᓂᕐᒥᒃ ᑲᑎᒪᔨᓂᒃ ᖃᐅᔨᓴᑦᓯᐊᕐᓗᑕ 
NCCIG−ᑯᑦ ᓯᕗᓪᓕᐅᔾᔨᑦᓯᐊᖏᓐᓇᕐᒪᖔᑕ ᐱᔪᒪᔭᐅᓂᖅᐹᓂᒃ ᓄᓇᕗᒻᒥᐅᓄᑦ ᐃᓄᓐᓄᑦ 
ᐱᕈᖅᐸᓪᓕᐊᑎᓪᓗᒍᓗ ᑲᒻᐸᓂᒋᔭᕗᑦ.

ᐃᑦᓯᕙᐅᑕᐅᑉ ᐅᖃᐅᓯᑦᓴᖏᑦ

ᕼᐋᕆ ᕙᓛᕼᐅᑎ
ᐃᑦᓯᕙᐅᑕᖓᑦ

NCCIG ᑲᑎᒪᔨᖏᑦᑕ

ᕼᐋᕆ ᕙᓚᕼᐅᑎ

ᐊᕐᕌᒎᑦᑕᓚᐅᖅᐳᖅ 2023! 18−ᓂᒃ ᐊᕐᕌᒍᓂᒃ ᑭᖑᓕᕇᑦᑐᓂ ᐃᖅᑲᓇᐃᔭᖅᓱᖓ NCCIG−ᑯᓐᓄᑦ, 
ᐅᖃᕈᓐᓇᓪᓚᕆᑦᑐᖓ ᑖᓐᓇ ᐊᕐᕌᒍ ᐅᐸᓘᖅᑲᓇᕐᓂᖅᐸᐅᓯᒪᔪᖅ ᐊᑑᑎᓯᒪᔭᓐᓂ. ᖁᔭᓕᓪᓚᕆᑉᐳᖓ 
NCCIG−ᑯᓐᓄᑦ ᐊᖓᔪᖅᑳᖑᒋᐊᓕᒃ ᐊᐅᓚᑦᓯᔨᒻᒪᕆᐅᓂᕐᒥᓪᓗ ᑲᒻᐸᓂᒋᔭᕗᑦ ᐊᑦᓱᕈᕐᓇᖅᑐᓂᒃ 
ᓵᙵᑦᓯᑎᓪᓗᒍ ᐱᕕᖃᖅᓱᑕᓗ ᐊᑕᐅᓯᒃᑰᖃᑕᐅᔪᓂᒃ ᐊᓚᒡᒐᐃᑦᑐᒻᒪᕆᒻᒥᒃ ᐱᕈᖅᐸᓪᓕᐊᓂᕐᒧᑦ. 

NCCIG-ᑯᓐᓂ ᐱᖓᓱᓂᓗ ᐱᖓᓱᓂ ᐊᕕᑦᑐᖅᓯᒪᔪᓂ ᐊᐅᓚᑕᖏᓐᓂ, ᓂᕆᐅᒋᔭᖃᖅᑐᒍᑦ 
ᓯᕗᓕᕆᐊᑦᓴᖅ ᐅᑭᐅᖅᑕᖅᑐᒥ ᓴᓇᔭᐅᕙᓪᓕᐊᔪᓄᑦ ᖃᓄᖅᑑᕈᑎᓄᑦ ᐱᒻᒪᕆᓐᓂᒃ ᓴᓇᔪᓂ, 
ᐊᐅᓚᑦᓯᓂᕐᒥ ᑮᓇᐅᔭᖅᑑᑎᑦᓴᓂᓗ.  ᐱᔨᑦᓯᑦᓯᐊᕈᒪᓪᓗᒋᑦ ᓇᒻᒥᓂᖃᖅᑎᖁᑎᕗᑦ ᐊᒻᒪᓗ, 
ᐊᖏᓪᓕᒋᐊᕆᓂᒃᑯᑦ, ᓄᓇᕗᒻᒥᐅᑦ ᐃᓄᐃᑦ, NCCIG−ᑯᑦ ᕿᓂᖏᓐᓇᐸᑦᑐᑦ ᖃᓄᖅ 
ᐊᐅᓚᓂᕆᔭᕗᑦ ᑲᔪᓯᑦᓯᐊᕆᐊᒃᑲᓐᓂᕈᓐᓇᕐᒪᖔᑕ ᑮᓇᐅᔭᓕᐅᕆᐊᒃᑲᓐᓂᕐᓗᑎᓪᓗ. ᐱᒃᑯᒋᒻᒥᔪᒍᑦ 
ᓇᒻᒥᓂᖅ ᐊᑦᓱᕉᑎᒋᔭᑦᑎᓐᓂᒃ ᐊᐅᓚᔾᔭᐃᓂᕐᒥᒃ ᐊᑑᑎᓕᓐᓂᒃ ᐃᖅᑲᓇᐃᔮᑦᓴᓂᒃ ᓄᓇᕗᒻᒥᐅᓄᑦ, 
ᐊᒻᒪᓗ ᑲᑐᔾᔨᖃᑎᖃᑦᓯᐊᕐᓂᕐᒥᓪᓗ ᓄᓇᕗᒻᒥᒃ ᑐᙵᕕᖃᖅᑐᓂᒃ ᑎᒥᐅᔪᓂᒃ ᐱᓇᓱᐊᕐᕕᓐᓂᓪᓗ 
ᓇᒻᒥᓂᕆᔭᐅᔪᓂᒃ.  

2023−ᒥ, NCCIG−ᑯᑦ ᐊᑑᑎᔪᔪᑦ ᐊᓚᒡᒐᐃᑦᑕᒻᒪᕆᓐᓂᒃ ᑎᒥᖓᓂ ᐊᓯᔾᔨᖅᑐᓂᒃ. 
ᐊᓚᒡᒐᐃᓂᖅᐸᐅᓯᒪᔪᖅ ᔮᓐᓄᐊᕆ 2023−ᒥ ᓴᖅᑭᖅᑕᐅᓂᖏᑦ ᓄᓇᕗᒻᒥ ᓱᓇᑐᐃᓐᓇᕐᓅᖓᔪᓄᑦ 
ᖃᓄᖅᑑᕈᑏᑦ (NLS) − ᐃᒻᒥᒃᑰᖓᔪᑦ ᑐᕌᖅᑕᖃᖅᓱᑐᒃ ᐊᑐᐃᓐᓴᐅᑎᑦᓯᓂᕐᒥᒃ ᓂᐅᕕᐊᕆᒋᐊᓕᓐᓂᒃ 
ᓱᓇᑐᐃᓐᓇᕐᓅᖓᔪᓄᓪᓗ ᐱᔨᑦᓯᕋᖅᑏᑦ NCCIG−ᑯᑦ ᓴᓇᔨᖏᓐᓄᑦ ᐱᖁᑎᓂᓪᓗ ᐊᐅᓚᑦᓯᔩᑦ 
ᐊᐅᓚᓂᖏᓐᓄᑦ. NLS−ᑯᑦ ᓴᖅᑭᖅᑕᐅᓚᐅᖅᓯᒪᔪᑦ ᐱᒻᒪᕆᐅᒻᒪᑦ ᐊᐅᓚᑦᓯᒋᐊᒃᑲᓐᓂᕐᓂᖅ 
ᓂᐅᕕᕐᕕᐅᕙᑦᑐᓂᒃ ᓴᓇᔭᑦᓴᓂᒃ ᓱᓇᒃᑯᑎᓂᓪᓗ ᐊᓚᒡᒐᐃᑦᑐᓂᒃ ᑮᓇᐅᔭᖅᑐᖏᒃᑲᓐᓂᕐᓂᖅᓴᐅᔪᓂᒃ 
ᐱᐅᓈᖅᓯᒪᓂᖅᓴᐅᑦᑎᓱᓪᓗ ᓱᓇᑐᐃᓐᓇᕐᓂᒃ ᓇᒻᒥᓂᖅ ᑲᒪᓗᑎᒃ. ᑕᑯᓐᓈᖅᓱᒋᑦ ᓴᓇᒋᐊᓖᑦ 
ᐊᒥᓱᙳᖅᓯᒪᓪᓚᕆᒻᒪᑕ 2023−ᒥᓂᑦ, NLS−ᑯᑦ ᓴᖅᑭᖅᑕᐅᓂᖓᑦ ᐊᐅᓚᔾᔭᒍᓐᓇᓪᓚᕆᑦᑐᑦ 
ᐊᓚᒐᐃᑦᑐᒥᒃ ᐊᑑᑎᖃᕐᒪᑦ. 

ᐃᒡᓗᓕᐅᖃᑎᒌᓐᓂᖅ (ᓄᓇᕗᑦ 3000) ᑲᑐᔾᔨᖃᑎᒌᓐᓂᕐᒧᑦ ᐊᖏᖃᑎᒌᒍᑎᒻᒪᕆᒃ ᐊᑎᓕᐅᖅᑕᐅᔪᔪᖅ 
ᐅᑦᑑᐱᕆ 2022−ᒥ, ᐊᑑᑎᕙᓪᓕᐊᓯᔪᔪᖅ 2023−ᒥ. NCCIG−ᑯᑦ ᓴᓇᔨᓕᕆᔨᖏᑦ, 
NCCD, ᑐᓂᒪᓂᖃᖅᑐᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᓴᓇᓂᐊᕐᓗᑎᒃ 150−ᓂᒃ ᐃᓪᓗᓂᒃ 
8−ᓂ ᓄᓇᓕᓐᓂ (ᐅᖅᓱᖅᑑᖅ, ᐃᖃᓗᒃᑑᑦᓯᐊᖅ, ᑕᓗᕐᔪᐊᖅ, ᑲᖏᖅᖠᓂᖅ, ᖃᒪᓂᑦᑐᐊᖅ, 
ᐊᕐᕕᐊᑦ, ᐃᒃᐱᐊᕐᔪᒃ ᐊᒻᒪᓗ ᐃᖃᓗᐃᑦ). ᓴᓇᔭᑦᓴᐃᑦ ᑎᑭᔪᔪᑦ ᑖᒃᑯᓄᖓ ᓄᓇᓕᓐᓄᑦ 2023-ᒥ 
ᐅᒥᐊᕐᔪᐊᖃᕐᓇᐅᑎᓪᓗᒍ ᓴᓇᒋᐊᓕᖅᓱᑎᓪᓗ ᐅᑭᐊᖓᓂ. 

ᑖᒃᑯᑐᐊᑦ ᓄᓇᕗᑦ 3000 ᐊᐅᓚᓂᐅᔪᓄᑦ ᑐᓂᒪᓂᐅᔪᑦ ᐱᒻᒪᕆᐊᓘᒐᔭᖅᑐᑦ, ᑭᓯᐊᓂᓕ 2023−ᒥ, 
NCCD−ᑯᑦ ᐃᓚᒋᔭᐅᓯᒪᒧᑦ ᖃᑦᓯᒐᓛᓄᑦ ᐊᓯᖏᓐᓄᑦ ᐊᓚᒡᒐᐃᑦᑐᒻᒪᕆᓐᓄᑦ ᓴᓇᒋᐊᓕᓐᓄᑦ. 
ᐊᑯᕐᖓᓐᓂ ᐊᐅᓚᓂᐅᔪᑦ ᐱᖃᓯᐅᔾᔨᒧᖅ ᐱᔭᕇᕐᓂᖅ ᓯᕐᓗᐊᕐᒥᒃ ᓴᓐᓇᕕᒻᒥᓪᓗ ᐃᖃᓗᓐᓂ 
ᐃᑲᔫᑕᐅᓂᐊᖅᑐᓂᒃ NCCIG−ᑯᑦ ᐊᐅᓚᓂᖏᓐᓄᑦ, ᑲᔪᓯᔪᒥᒃ ᓴᓇᓂᐅᔪᖅ ᓱᓇᑐᐃᓐᓇᕐᓅᖓᔪᓂᒃ 
ᐃᓪᓗᓂᒃ ᑕᓪᓕᒪᓂᒃ ᖁᑦᓯᑦᑐᒥ ᓄᓇᓕᓐᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᒃ, 
ᐱᔭᕇᖅᑕᐅᑦᓱᑎᒃ ᒪᕐᕉᒃ ᓱᓇᑐᐃᓐᓇᕐᓅᖓᔪᑦ ᐃᓪᓘᒃ ᕿᑎᕐᒥᐅᓂ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᒌᖏᓐᓄᑦ, 
ᐊᒻᒪᓗ ᐱᔭᕇᖅᑕᐅᑦᓱᓂ ᐱᐅᓈᖅᓯᒪᔪᐹᐱᒃ ᐃᓅᓯᕐᕕᒃ ᖃᓄᐃᙱᓯᐊᕐᓂᕐᒧᑦ ᑐᑦᑕᕐᕕᒃ ᐃᓗᖃᓐᓂ, 
ᐃᓪᓗ ᐃᑲᔪᖅᓯᓂᐊᖅᑐᖅ ᖃᓄᐃᙱᑦᓯᐊᕐᓂᖏᓐᓄᑦ ᓄᑕᖅᑲᑦ ᐃᓚᒌᓪᓗ ᑕᕝᕙᓂᑦᓴᐃᓐᓴᖅ 
ᐃᓪᓗᒥ ᐊᑕᐅᓯᕐᒥ. 

ᐱᖁᑎᑦᑎᓐᓂᒃ ᓇᒻᒥᓂᓖᑦ ᐊᐅᓚᑦᓯᔩᓪᓗ, NCCP−ᑯᑦ, ᑲᔪᓯᔪᑦ ᐱᓕᕆᑦᓯᐊᖅᑐᐊᓘᑦᓱᑎᒃ. ᖄᖓᒍᑦ 
ᐊᐅᓚᑦᓯᓂᐅᑉ ᑲᔪᓯᑎᑦᓯᓂᐅᓪᓗ ᓄᓇᕗᒻᒥ ᐱᖁᑎᓪᓚᕆᓐᓅᖓᔪᓂᒃ, NCCP−ᑯᑦ ᑐᕌᖅᑕᖃᓪᓚᕆᑦᑐᑦ 
ᓇᓗᓇᐃᔭᐃᓂᕐᒥᒃ ᑎᒍᓯᕙᓪᓕᐊᓂᕐᒥᓪᓗ ᓄᑖᓂᒃ ᑮᓇᐅᔭᓕᐅᕋᓱᐊᕈᑎᑦᓴᓂᒃ ᐊᑑᑎᓕᐅᒥᔮᖅᐸᑦᓱᑎᒃ. 

ᐊᖓᔪᖅᑳᑉ ᐅᖃᐅᓯᑦᓴᖏᑦ

ᑭᓕᐅᕋᓐᔅ ᓯᓈᕐᑦ
ᐊᖓᔪᖅᑳᖅ ᐊᐅᓚᑦᓯᔨᒻᒪᕆᓪᓗ

ᑮᓇᐅᔭᓕᐅᕋᓱᐊᕈᑎᑦᓴᐃᑦ ᐱᖃᓯᐅᔾᔨᔪᑦ ᑕᒪᒃᑮᓐᓂᒃ ᓄᑖᕈᖅᑎᕆᓂᕐᒥᒃ ᓴᓇᒋᐊᒃᑲᓐᓂᕐᓂᕐᒥᓪᓗ 
NCCIG−ᑯᑦ ᓇᒻᒥᓂᖅ ᐱᖁᑎᖏᓐᓂᕐ, ᐊᒻᒪᓗ ᑎᒍᓯᓂᖅ ᓇᒻᒥᓂᕆᔭᐅᔪᓂᒃ ᐊᓯᖏᓐᓂᒃ 
ᓇᒻᒥᓂᓕᓐᓂᒃ. ᐊᕐᕌᒍᓂ ᖃᑦᓯᒐᓛᓂ ᐊᓂᒍᖅᑐᓂ, NCCP−ᑯᑦ ᓂᐅᕕᖅᑕᐅᑎᑦᓯᔪᔪᑦ 
ᐊᓚᒡᒐᐃᑦᑐᒻᒪᕆᓐᓂᒃ ᐱᖁᑎᓂᒃ ᒐᕙᒪᒃᑯᖏᓐᓄᑦ ᓄᓇᕗᑦ. ᑕᐃᒪᐃᒻᒪᑦ, ᐋᖅᑭᑦᓱᐃᒋᐊᒃᑲᓐᓂᕐᓂᖅ 
NCCP−ᑯᑦ ᑎᒍᒥᐊᖅᑕᖏᓐᓂᒃ ᐊᑑᑎᑦᓱᑎᒃ ᓄᑖᓂᒃ ᑮᓇᐅᔭᖅᑑᑎᑦᓴᓂᒃ ᐱᒻᒪᕆᐅᕗᖅ ᐃᓚᒋᔭᐅᓪᓗᓂ 
ᐊᑯᓂᖅᑐᒨᖓᔪᓄᑦ ᐅᐸᓗᖓᐃᔭᐅᑎᑦᑎᓐᓄᑦ. ᑎᒍᓯᓂᐅᔪᑦ ᐱᒻᒪᕆᐅᓪᓗᑎᒃ ᐊᓪᓗᕆᐊᕐᓂᐅᕗᑦ 
ᐱᕈᖅᐸᓪᓕᐊᑎᑦᓯᓂᕐᒧᑦ NCCP−ᑯᑦ ᐱᖁᑎᖏᓐᓂᒃ. ᑖᒃᑯᐊ ᐱᖁᑎᒋᔭᐅᔪᑦ ᐱᕕᖃᖅᑎᑦᓯᔪᑦ 
ᑲᒻᐸᓂᐅᔪᒥᒃ ᑲᔪᓯᓗᓂ ᐊᐅᓚᓂᖏᑦ ᑮᓇᐅᔭᐃᑦ ᐃᑖᔪᑦ, ᐱᕈᖅᑎᑕᐅᓯᒪᔪᓂ ᑐᓂᓯᖃᑦᑕᕐᓂᖅ ᐊᒻᒪᓗ 
ᐊᖏᓪᓕᒋᐊᕐᓗᑎᒃ ᑮᓇᐅᔭᖃᖅᑎᑦᓯᒍᑎᒋᒍᓐᓇᖅᑕᕗᑦ ᐊᐅᓚᓂᐅᔪᓂᒃ ᓇᓪᓕᐅᒃᑯᒫᖃᕐᓂᒃᑯᑦ. 

NCCIG−ᑯᑦ ᐊᑦᓱᕉᑎᖃᖅᑐᑦ ᐃᖅᑲᓇᐃᔭᖅᑎᑦᓴᖅᓯᐅᖅᓱᑎᒃ ᓄᓇᓕᓐᓂ ᐃᓄᓐᓂᒃ ᐃᖅᑲᓇᐃᔭᖅᑎᓂᒃ 
ᓴᓇᔨᓄᑦ ᐊᐅᓚᓂᐅᔪᓂᒃ ᐃᑲᔪᖅᑐᖅᑕᐅᑦᓱᑎᓪᓗ ᐱᕙᓪᓕᐊᓂᖏᑦ ᐃᓪᓗᓅᖓᔪᓂᒃ 
ᓴᓇᒍᓐᓇᖅᓯᕙᓪᓕᐊᖁᓪᓗᒋᑦ. ᑲᑐᔾᔨᖃᑎᒋᓪᓗᒋᑦ ᕿᑭᖅᑕᓂ ᐃᑲᔪᖅᓯᔩᑦ ᐊᒻᒪᓗ ᕿᑭᖅᑕᓂ 
ᓴᓇᔩᑦ, NCCIG−ᑯᑦ ᑲᔪᓯᑎᑦᓯᓯᒪᔪᑦ ᓴᓇᔨᐅᒋᐅᖅᓴᓂᕐᒧᑦ ᐃᓕᓐᓂᐊᕐᓂᒥᒃ ᑐᕌᖅᑕᖃᖅᓱᑎᒃ 
ᐃᓕᓐᓂᐊᑎᑦᓯᒐᔭᕐᓂᕐᒥᒃ 60−ᓂᒃ ᐃᓄᓐᓂᒃ ᑕᓪᓕᒪᓂ ᖁᑦᓯᑦᑐᒥ ᓄᓇᓕᓐᓂ ᐃᓚᒋᔭᐅᓪᓗᓂ 
ᓴᓇᕙᓪᓕᐊᔭᖏᓐᓄᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓱᓇᑐᐃᓐᓇᕐᓅᖓᔪᓂᒃ ᐃᓪᓗᓂᒃ. 2023−ᒥ, 
ᑖᓐᓇ ᐊᐅᓚᓂᐅᔪᖅ ᑐᕌᖅᑕᖃᔪᒧᖅ ᐃᓕᓐᓂᐊᖅᑐᓂᒃ ᐃᒃᐱᐊᕐᔪᒻᒥ ᔪᓚᐃ 2023−ᖑᑎᓪᓗᒍ. 
ᐊᓯᖏᑦ ᓴᓇᔨᐅᓂᕐᒧᑦ ᐃᓕᓐᓂᐊᕐᓃᑦ ᑲᔪᓯᑎᑕᐅᔪᒻᒥᔪᑦ ᐊᕐᕕᐊᓂ ᖃᒪᓂᑦᑐᐊᕐᒥᓗ.

ᓄᖅᑲᐅᓯᕈᒪᔪᖓ ᐅᓂᒃᑳᓐᓂ ᓇᓗᓇᐃᖅᓯᓗᖓ ᖁᔭᒋᓪᓚᕆᒃᑲᒃᑭᑦ ᐃᖅᑲᓇᐃᔭᖅᑏᑦ NCCIG-ᑯᓐᓂ. 
ᓴᓇᓂᖅ ᐅᑭᐅᖅᑕᖅᑐᒥ ᐱᔭᕆᐊᑐᓂᖅᐹᖅ. ᐃᖅᑲᓇᐃᔮᑦᑎᓐᓂᒃ ᐊᑦᓱᕈᕐᓇᖅᑐᓂᒃ ᓵᙵᑦᓯᕙᑦᑐᒍᑦ 
ᑲᒻᐸᓂᐅᔪᑦ ᖃᓪᓗᓈᓃᑦᑐᑦ ᑕᐅᑐᙳᐊᕈᓐᓇᖏᑦᑕᖏᓐᓂᓘᓐᓃᑦ, ᐊᓂᒐᐃᕙᑦᓱᑕᓗ ᐊᑦᓱᕈᕐᓇᖅᑐᒥᒃ 
ᖃᐅᑕᒫᑦ. ᐱᒃᑯᒋᓪᓚᕆᑦᑕᒃᑲ ᐱᓕᕆᔨᖁᑎᕗᑦ ᓴᓇᔩᑦ, ᐊᓪᓚᕝᕕᓕᕆᔩᑦ ᐊᐅᓚᑦᓯᔩᓪᓗ ᖃᐅᑕᒫᑦ 
ᐃᖅᑲᓇᐃᔭᖅᐸᑦᑐᑦ ᓄᓇᕗᒻᒥ ᓇᔪᕈᒥᓇᕆᐊᒃᑲᓐᓂᖅᑎᑦᓯᑦᓱᑎᒃ. 

ᑭᓕᐅᕋᓐᔅ ᓯᓇᕐᑦ



ᓴᓇᑐᓂᖃᕐᓗᑎᒃ ᐱᓕᕆᔪᑦ ᑲᒻᐸᓂᐅᔪᑦ ᑐᓴᐅᒪᔭᐅᑦᓯᐊᕐᓗᑎᒃ 
ᓴᓇᑦᓯᐊᖅᓯᑕᐅᓂᖏᓐᓂᒃ ᐅᑭᐅᖅᑕᖅᑐᒥ ᓴᓇᒋᐊᓕᓐᓂᒃ 
ᖃᓄᖅᑑᕈᑎᓂᓪᓗ 1995−ᒥᓂᑦ.

ᓯᕗᓕᕐᓗᑎᒃ ᐅᑭᐅᖅᑕᖅᑐᒥ ᓴᓇᒋᐊᓕᓐᓄᑦ ᖃᓄᖅᑑᕈᑎᓄᑦ ᐱᓪᓚᕆᐅᑎᓂ, 
ᓴᓇᓂᕐᒥᒃ ᑮᓇᐅᔭᖅᑑᑎᓂᓪᓗ ᐊᐅᓚᔾᔭᐃᓂᖃᖅᑐᓂᒃ ᐱᒃᑯᓇᕐᓂᕐᒥᒃ, 
ᖃᑭᒪᓇᓱᐊᕈᑎᑦᓴᓄᑦ ᐅᑎᕐᕕᐅᕙᓪᓗᑎᒃ, ᐃᖅᑲᓇᐃᔭᖅᑎᑦᓯᓂᖅ 
ᑲᑐᔾᔨᖃᑎᖃᕐᓂᕐᓗ ᓄᓇᕗᒻᒥᐅᓄᑦ.

ᓂᕆᐅᒋᔭᐅᔪᑦ

ᐱᓕᕆᐊᑦᓴᐃᑦ

ᑎᑭᐅᑎᒐᓱᐊᖅᑕᕗᑦ ᐃᓕᓐᓂᒃ ᐊᑲᕐᕆᔮᖅᑎᑦᓯᓂᖅ, ᐃᖅᑲᓇᐃᔭᕐᕕᓐᓂ 
ᐊᖏᕐᕋᓐᓂᓗ. ᑮᓇᐅᔭᖅᑑᑎᖃᖅᑐᒍᑦ ᓄᓇᕗᒻᒥᒃ, ᐃᓄᖏᓐᓂᒃ 
ᓄᓇᓕᖏᓐᓂᓪᓗ. ᑲᑐᔾᔨᖃᑎᖃᖅᐸᑦᑐᒍᑦ ᓇᒻᒥᓂᖃᖅᑐᖁᑎᑦᑎᓐᓂᒃ. 
ᐃᓚᐅᑎᑉᐸᑦᒍᑦ ᑲᔪᓯᒍᓐᓇᖅᑐᓂᒃ ᐱᕙᓪᓕᐊᑎᑦᓯᓂᕐᒧᑦ, ᐃᖅᑲᓇᐃᔭᖅᑎᑦᓯᑦᓱᑕ 
ᐃᓄᓐᓂᒃ ᑳᑦᑐᓛᑦᑎᓂᓪᓗ. ᐊᐅᓚᔾᔭᐃᕙᑦᑐᑦ ᐊᑦᓱᐃᑦᑑᒍᑎᑦᓴᓂᒃ 
ᓇᒻᒥᓂᖃᖅᑎᑎᓐᓄᑦ, ᐃᖅᑲᓇᐃᔭᖅᑎᑎᓐᓄᑦ ᓂᐅᕕᕐᕕᒋᕙᑦᑕᑎᓐᓄᓪᓗ. 
ᐃᑲᔪᖅᑐᒍᑦ ᐱᕈᖅᐸᓪᓕᐊᑎᑦᓱᒍ ᓄᓇᕗᑦ.

ᓴᓇᕙᑦᑕᕗᑦ: ᐱᒋᐊᓚᐅᖅᓯᒪᒻᒪᑕᓂᑦ NCC ᐱᕙᓪᓕᐊᑎᑦᓯᔩᑦ ᐱᔭᕇᖅᓯᒪᔪᑦ 
ᐅᖓᑖᓃᑦᑐᑦ $500−ᒥᓕᐊᓐ ᓴᓇᔭᑦᓴᓂᒃ ᐱᖃᓯᐅᑎᑦᓱᑎᒃ:  

•	 ᐊᐅᓚᔾᔪᑏᑦ – ᐊᓪᓚᕝ ᕖᑦ ᐃᓪᓗᐃᓪᓗ ᒐᕙᒪᒃᑯᖏᓐᓄᑦ ᓄᓇᕗᑦ 

•	 ᑮᓇᐅᔭᓕᐅᕋᓱᐊᕐᕖᑦ ᐊᐅᓚᓂᐅᔪᓄᑦ ᓲᕐᓗ ᐃᓄᒃᓱᒐᐃᑦ ᐊᒻᒪᓗ ᑲᓇᐃᑎᐊᓐ 
ᓄᐊᕐᖦ−ᑯᑦ ᖃᖓᑕᔫᒃᑯᕕᖓᑦ ᐃᖃᓗᓐᓂ

ᑎᒥᐅᔫᑉ ᖃᓄᐃᓕᖓᓂᖓ

ᑲᑎᒪᔩᑦ

ᕼᐋᕆ ᕙᓛᕼᐅᑎ
ᐊᖓᔪᖅᑳᖅ

_______________

ᕿᑭᖅᑖᓗᒃ
ᑯᐊᐳᕇᓴᓐ

ᑕᐃᕕᑦ ᖃᑯᑦᑎᓐᓂᒃ
ᐊᖓᔪᖅᑳᖅ 

ᐊᐅᓚᑦᓯᔨᒻᒪᕆᓪᓗ
_______________

ᓴᒃᑯ ᑮᓇᐅᔭᓕᐅᕋᓱᐊᖅᑏᑦ
ᑯᐊᐳᕇᓴᓐ

ᑕᐃᕕᑦ ᐅᒧᒍᐃᑦᑐᒃ
ᐊᖓᔪᖅᑳᖅ 

ᐊᐅᓚᑦᓯᔨᒻᒪᕆᓪᓗ
_______________

ᕿᑎᕐᒥᐅᑦ
ᑯᐊᐳᕇᓴᓐ

ᐅᓛᔪᒃ ᐊᑭᓱᒃ
ᑲᑎᒪᔨ

_______________

ᓄᓇᓯ 
ᑯᐊᐳᕇᓴᓐ

ᐃᖅᑲᓇᐃᔮᒃᓴᐅᑉ 
ᑐᒃᓯᕋᐅᑕᐅᓯᒪᙱᑦᑐᖅ 

ᐃᓐᓄᒃᑕᐅᓯᒪᙱᑦᑐᕐᓘᓐᓃᑦ

ᐃᑲᔪᖅᑐᐃᔩᑦ ᐱᔨᑦᑎᕋᖅᑎᖏᑦ

ᐃᖅᑲᓇᐃᔮᖃᖅᑐᖅ ᐅᕝᕙᓘᓐᓃᑦ 
ᐃᓐᓄᒃᓯᒪᓗᓂ

NCCIG−ᑯᑦ ᑲᑎᒪᔨᖏᑦ
ᕿᑎᕐᒥᐅᑦ ᑯᐊᐳᕇᓴᓐ - ᑕᐃᕕᑦ ᐅᒥᕈᐃᑦᑐᖅ
ᕿᑭᖅᑖᓗᒃ ᑯᐊᐳᕇᓴᓐ - ᕼᐃᐅᕆ ᕙᓚᐅᕋᑎ

ᓴᒃᑯ ᐱᕈᖅᓴᐃᔩᑦ − ᑕᐃᕕᑦ ᖃᑯᑭᓐᓂᖅ
ᓄᓇᓯ ᑯᐊᐳᕇᓴᓐ − ᐅᓛᔪᒃ ᐊᑭᓱᒃ

ᐊᖓᔪᖅᑳᖅ ᐊᒻᒪ 
ᐊᐅᓚᑦᑎᔨᒻᒪᕆᒃ
ᑯᓚᐃᓐᔅ ᓯᓈᑦ

ᑐᑭᒧᐊᒃᑎᑦᑎᔨ 
ᐊᐅᓚᑦᑎᕕᖓᓄᑦ

ᕉᓇ ᐃᒡᓗ

ᑐᑭᒧᐊᒃᑎᑦᑎᔨ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ

ᓚᔅ ᕼᐃᑭ

ᐃᖅᑲᓇᐃᔭᖅᑐᓕᕆᓂᕐᒧᑦ 
ᑲᒪᔨ

ᓖᓇ ᐋᑲᕙᒃ

ᑮᓇᐅᔭᒃᓴᓕᕆᔨ 
ᐃᑲᔫᓯᐊᒃᓴᓕᕆᔨᓗ

ᒥᓯᐊᓪ ᕼᐃᐅᓪᑕᐳᕌᓐᑦ

ᑐᑭᒧᐊᒃᑎᑦᑎᔨ − ᕕᓄᑦ
ᒪᐃᒃ ᒪᒃᕘᓴᓐ

ᑐᑭᒧᐊᒃᑎᑦᑎᔨ ᓄᓇᕗᒻᒥᑦ 
ᐃᖅᑲᓇᐅᔭᖅᑎᑦ 

ᐋᖅᑭᒍᑎᒃᓴᖏᓐᓄᑦ
ᓴᐃᕋ ᓄᐊᒑᕐᑦ

ᐃᓪᓗᓕᕆᔨᕐᔪᐊᒃᑯᑦ 
ᐊᐅᓚᑕᖏᓐᓄᑦ ᐊᐅᓚᑦᑎᔨ

ᐃᐅᕋᓐ ᐲᑐᓴᓐ

ᑲᑎᒪᔨᕋᓛᑦ

ᐊᖓᔪᖅᑳᖅ 
ᑮᓇᐅᔭᓕᕆᔨᒃᑯᓐᓄᑦ

ᓛᑯ ᒫᓪᑭ

ᑮᓇᐅᔭᑎᒍᑦ 
ᐅᓂᒃᑳᓕᐊᓄᑦ 
ᑐᑭᒧᐊᒃᑎᑦᑎᔨ

ᐸᔅᑯᐊᐃᐅᓪ ᑦᓵᕈᓗ

ᑮᓇᐅᔭᓕᕆᓂᕐᒧᑦ 
ᐊᐅᓚᑦᑎᔨ

ᒥᐊᓕ Hᐋᓐᓴᓐ−ᐋᑲᕙᒃ

ᑮᓇᐅᔭᓕᕆᓂᕐᒧᑦ 
ᐊᐅᓚᑦᑎᓂᕐᒧᓪᓗ 

ᑎᑎᕋᖅᑎ
ᓴᐃᕋ ᑯᕋᒐᖅ

ᑮᓇᐅᔭᓕᕆᔨᒻᒪᕆᒃ
ᑕᐃᓗ 

ᑮᓇᐅᔭᓕᕆᔨ
ᐃᖅᑲᓇᐃᔭᖅᑎᑖᖅ 

ᐸᓪᓕᐊᓂᖅ  
ᑲᔪᓰᓐᓇᖅᑐᖅ

ᐊᖓᔪᖅᑳᑉ ᑐᒡᓕᐊ 
ᒪᓂᒪᑎᑦᑎᓂᖅ 
ᐅᑕᖅᑭᓂᕐᒥᒃ

ᐱᓕᕆᕝᕕᖕᒥ ᐊᐅᓚᑦᑎᓂᕐᒧᑦ 
ᐱᔨᑦᑎᕋᖅᑏᑦ ᑲᒪᔨᖓ

ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ 
ᑲᔪᓰᓐᓇᖅᑐᖅ

ᑐᑭᒧᐊᒃᑎᑦᑎᔨ, ᐱᕙᓪᓕᐊᑎᑦᑎᔨᒃᑯᑦ 
ᐃᒡᓗᓕᐅᖅᑎᓕᕆᔨᒃᑯᓪᓗ

ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ 
ᑲᔪᓰᓐᓇᖅᑐᖅ

ᑐᑭᒧᐊᒃᑎᑦᑎᔨ ᐱᓕᕆᐊᖑᔪᓄᑦ - 
ᓄᓇᕗᑦ 3000

ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ 
ᑲᔪᓰᓐᓇᖅᑐᖅ

ᐊᐅᓚᑦᑎᔨ ᑮᓇᐅᔭᓕᕆᓂᕐᒧᑦ 
ᐊᐅᓚᔾᔪᑎᓄᑦ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ 
ᑲᔪᓰᓐᓇᖅᑐᖅ

NCC ᑮᓇᐅᔭᓕᐅᕋᓱᐊᖅᑏᑦ

ᐅᐸᓗᖓᐃᔭᐅᑎᓄᑦ ᑐᕌᒐᐃᑦ

ᓇ
ᑭᙶ

ᕐᓂ
ᖏ

ᑦ: 
KP

M
G 
LL

P

ᓴᓇᓂᖅ

ᓇᒻᒥᓂᕆᔭᐅᔪᓂᒃ 
ᐊᐅᓚᑦᓯᓂᖅ

ᐱᕈᖅᐸᓪᓕᐊᓂᖅ 
ᓴᙱᓕᖅᐸᓪᓕᐊᓂᕐᓗ 

ᑮᓇᐅᔭᓕᐅᕈᓐᓇᕐᓂᖏᑦ 
ᓴᓇᓂᕐᒧᑦ ᐊᐅᓚᓂᐅᔪᑦ ᓄᓇᕗᒻᒥ 
ᑲᔪᓯᑎᑦᓯᓂᒃᑯᑦ ᐱᐅᔪᒻᒪᕆᓐᓂᒃ 

ᑎᑎᖅᑑᔭᖅᑕᓂᒃ/ᓴᓇᔭᓂᒃ 
ᐊᑭᖏᑦ ᓈᒻᒪᓈᖅᓯᒪᑦᓱᑎᒃ.

ᑮᓇᐅᔭᓕᐅᑦᓯᐊᖏᓐᓇᕐᓗᑎᒃ 
ᐱᖁᑎᓂᒃ ᐊᐅᓚᑦᓯᓂᒃᑯᑦ 

ᑲᔪᓯᑎᑦᓯᓯᓐᓈᑦ ᐱᐅᓂᖅᐹᓂᒃ 
ᐱᔨᑦᓯᕋᐅᑎᓂᒃ ᑎᑭᐅᑎᓯᒪᓂᕐᓗ 

ᐊᑐᖅᑐᐊᖅᑎᓄᑦ ᓈᒻᒪᒋᔭᐅᓂᕐᒧᑦ.  

ᕿᒥᕐᕈᓂᖅ 
ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ 

ᐱᕈᖅᐸᓪᓕᐊᒍᑕᐅᓗᑎᒃ ᐱᖁᑎᓄᑦ 
ᐊᑦᑐᐊᔪᓄᓪᓗ ᑮᓇᐅᔭᖅᑑᑎᑦᓴᓄᑦ 

ᓄᓇᕗᓕᒫᒥ. 

ᓴᖅᑭᓂᖅ ᐊᑑᑎᓕᓐᓂᒃ 
ᑲᔪᓯᒍᓐᓇᖅᑐᓂᒃ ᐃᓅᓯᕐᒥᒃ 

ᐊᕙᑎᒥᓪᓗ ᐊᑦᑐᐃᓂᖅ ᓄᓇᓕᓐᓂ 
ᐊᐅᓚᓂᖃᕐᕕᒋᔭᑦᑎᓐᓂ. 

ᑮᓇᐅᔭᖅᑑᑎᖃᕐᓂᖅ

ᐊᕙᑎᒨᖓᔪᓂᒃ 
ᐊᐅᓚᑦᓯᓂᖅ 



ᐊᕕᑦᑐᖅᓯᒪᔪᓄᑦ ᐅᓂᒃᑳᑦ

9



NCC ᑮᓇᐅᔭᓕᐅᕋᓱᐊᖅᑏᑦ

NCC−ᑯᑦ ᑲᑐᔾᔨᖃᑎᓪᓗᐊᑕᐃᑦ ᑲᔪᓯᑎᑦᓯᑦᓱᑎᒃ ᒐᕙᒪᒃᑯᑦ ᓄᓇᕗᒻᒥ 3000 ᐅᐸᓗᖓᐃᔭᐅᑎᖏᓐᓄᑦ ᒫᓐᓇᓗ 
ᐱᓕᕆᖃᑎᖃᖅᓱᑎᒃ ᓄᓇᓄᒻᒥ ᐃᓪᓗᓕᕆᔨᕐᔪᐊᒃᑯᓐᓂᒃ, ᒥᓂᔅᑕᐅᕕᖓᓐᓂᒃ ᐃᓚᒌᓕᕆᔩᑦ, ᓄᓇᕗᑦ ᓯᓚᑦᑐᓴᕐᕕᒃ, 
ᐊᒻᒪᓗ ᒪᑭᒋᐊᖅᑕ ᐋᖅᑭᑦᓱᐃᕙᓪᓕᐊᑦᓱᑎᒃ ᐊᑯᓃᕐᓂᖅᓴᒧᑦ ᐸᕐᓇᐅᑎᓂᒃ ᐃᓕᓐᓂᐊᕐᓂᕐᒨᖓᔪᓂᒃ ᐃᑲᔪᖅᑑᑕᐅᓗᑎᒃ 
ᑲᑐᔾᔨᖃᑎᒌᓐᓂᕐᒧᑦ ᐊᖏᖃᑎᒌᒍᑎᒧᑦ, ᐱᖃᓯᐅᑎᑦᓱᑎᒃ ᑲᔪᓯᑎᑦᓯᓂᖅ 90−ᓄᑦ ᑎᑭᐅᒪᔪᓂᒃ ᐃᓕᓐᓂᐊᕕᑦᓴᓂᒃ 
2023-25−ᒧᑦ. ᓴᓇᔨᐅᓪᓗᑎᒃ, NCCD-ᑯᑦ ᓯᕗᓕᖅᑐᑦ ᐸᕐᓇᑦᓱᑎᒃ ᐋᖅᑭᑦᓱᐃᑦᓱᑎᓪᓗ ᐃᓕᓐᓂᐊᕐᓂᕐᒥᒃ. 
ᐋᖅᑭᓱᖅᓯᒪᔭᕗᑦ ᐃᓕᓐᓂᐊᑎᑦᓯᓂᕐᕗᑦ ᑮᓇᐅᔭᐃᓪᓗ ᑕᐃᒪᐃᔪᒐᑦᑕ ᖁᑦᓯᑐᕐᒥᐅᓂᒃ ᐃᓕᓐᓂᐊᑎᑦᓯᑦᓱᑕ. NHC−ᑯᑦ 
ᐃᑲᔪᖅᑐᓂᐊᖅᑐᑦ ᑐᓴᐅᒪᑎᑦᓯᓂᕐᒨᖓᔪᓄᑦ ᐅᓂᒃᑲᓕᐅᕐᓂᕐᒧᓪᓗ ᐃᓚᒋᔭᐅᓗᓂ ᓄᓇᕗᑦ 3000−ᒧᑦ ᐃᓚᒌᓕᕆᔩᑦ 
ᓴᖅᑮᓯᒪᔪᑦ ᓄᑖᕐᓂᒃ ᐃᓪᓗᓕᐅᕐᓂᕐᒧᑦ ᐃᓕᑕᕆᔭᐅᔾᔪᑎᓂᒃ (ᐱᔪᓐᓇᕐᓂᕐᒥᒃ ᑐᙵᕕᓖᑦ ᓄᐊᑉᐸᓪᓕᐊᔪᑦ) 
ᖃᐅᔨᓴᑦᓯᐊᕈᑕᐅᑦᓱᓂ “ᓄᖅᑲᑐᐃᓐᓇᖏᒃᑲᓗᐊᕐᒪᖔᖅ ᐃᓕᓐᓂᐊᕐᓂᖅ” ᓄᓇᕗᑦ ᓯᓚᑦᑐᓴᕐᕕᒃ ᐃᑲᔪᕐᓂᐊᖅᑐᖅ 
ᐃᓕᓐᓂᐊᖅᑎᑕᐅᔪᓄᑦ ᐃᖅᑲᓇᐃᔭᖅᓯᓐᓈᕐᓗᑎᒃ ᐃᓕᓐᓂᐊᕐᓂᖏᑦ ᐱᕙᓪᓕᐊᑎᓪᓗᒋᑦ NCCD−ᑯᑦ ᑮᓇᐅᔭᓂᒃ 
ᐱᓯᒪᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᕐ, ᐊᒻᒪᓗ ᑭᕙᓪᓕᖅ ᐃᓄᐃᑦ 
ᑲᑐᔾᔨᖃᑎᒌᖏᓐᓂᕐ. NCCIG−ᑯᑦ ᐱᔭᕇᖅᓯᒪᒧᑦ ᑐᓂᓯᓯᒪᑦᓱᑎᓪᓗ ᐃᓗᓕᖅᑐᔪᓂᒃ ᓴᓇᓂᕐᒧᑦ ᓴᓇᔨᐅᕐᓂᕐᒧᓪᓗ 
ᐃᓕᓐᓂᐊᕋᑦᓴᓂᒃ ᑲᔪᓯᑎᑕᐅᑦᓱᓂ ᖁᑦᓯᑦᑐᒥᐅᓂ ᓄᓇᓕᓐᓂᒃ ᓴᓇᔭᐅᓂᖏᓐᓂᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ 
ᐊᐅᓚᔾᔪᑎᖏᑦ. 

ᐃᓕᓐᓂᐊᕐᓂᖅ ᐱᒋᐊᔪᔪᖅ ᐊᐅᔭᖓᓂ 2022 ᓄᑖᕈᖅᑎᕆᑦᓱᑎᒃ ᖃᐅᓱᐃᑦᑐᕐᒥ ᓱᓇᑐᐃᓐᓇᕐᓄᑦ ᐊᑐᖅᑕᐅᕙᑦᑐᒥᒃ 
ᐃᓪᓗᒥᒃ. ᐊᐅᓚᓂᐅᔪᖅ ᒥᑦᓴᐅᓯᔭᐅᓯᒪᔪᖅ ᐃᖏᕐᕋᓂᐊᕆᐊᖓ ᐅᑭᐊᖓᓄᓄᑦ 2025 ᐱᔭᕇᖅᑕᐅᓗᓂ 
ᐊᕕᑦᑐᖅᓯᒪᔪᓂ ᐃᓕᓐᓂᐊᕐᕕᒃ ᒥᑦᑎᒪᑕᓕᒻᒥ. ᑭᓇᒃᑯᓕᒫᑦ ᐱᔭᕇᖅᑐᑦ ᐃᖅᑲᓇᐃᔭᓚᐅᙱᓐᓂᕐᒥᓂ ᐃᓕᓐᓂᐊᕐᓂᕐᒥᒃ 
ᑎᑎᕋᖅᑕᐅᓯᒪᓂᐊᖅᑐᑦ ᐃᖅᑲᓇᐃᔮᑦᓴᖃᕐᓗᑎᒃ NCCD−ᑯᓐᓂ ᖁᑦᓯᑦᑐᒥ ᐊᐅᓚᔾᔪᑎᓅᖓᔪᓄᑦ ᐃᓕᓐᓂᐊᖅᑐᑦ 
ᐊᑑᑎᒍᓐᓇᕐᓗᑎᒃ ᐃᓕᓐᓂᐊᖅᓯᒪᔭᒥᓂᒃ ᐃᑲᔪᖅᑐᖅᑕᐅᖏᓐᓇᕐᓗᑎᓪᓗ ᐱᔭᕆᐅᖅᓴᕙᓪᓕᐊᑎᓪᓗᒋᑦ 
ᖁᕝᕙᖅᑎᑕᐅᓗᑎᓪᓗ ᐃᖅᑲᓇᐃᔮᖏᑦ ᑲᔪᓯᒍᓐᓇᖁᓪᓗᒋᑦ ᐊᑯᓃᖅᑐᒧᑦ, ᐊᑐᐃᓐᓇᐅᑎᑦᓯᒍᑕᐅᓕᕋᔭᖅᑐᖅ 
ᐱᔪᓐᓇᕐᓂᓕᓐᓂᒃ ᐃᓗᐊᓂ ᓄᓇᕗᑦ ᓴᓇᔨᐅᓂᕐᒨᖓᔪᓂᒃ. ᖃᐅᓱᐃᑦᑐᖅ ᓯᕗᓪᓕᖅᐹᖅ ᖁᑦᓯᑦᑐᒥ ᐊᐅᓚᓂᐅᔪᒧᑦ 
ᑲᔪᓯᑎᑕᐅᓂᐊᖅᑐᒧᑦ ᐊᒻᒪᓗ ᐆᑦᑐᕋᕐᕕᐅᓗᓂ ᓴᓇᔨᑦᓴᓄᑦ ᐃᓕᓐᓂᐊᑎᑦᓯᓂᕐᒥᒃ. 

ᐊᐅᓚᓂᖅ 1 ᐃᓪᓗᕆᓯᕐᒥᒃ ᐃᓕᓐᓂᐊᕐᓂᖅ ᐱᒋᐊᔪᔪᖅ ᔪᓚᐃ 19, 2022−ᒥ, ᐊᐅᓚᓂᖅ 2 ᐊᒡᒐᓐᓄᑦ 
ᓴᓇᕙᓪᓕᐊᑦᓱᑎᒃ ᐱᒋᐊᔪᔪᖅ ᐊᐅᒡᒍᓯ 29, 2022, ᐱᔭᕇᖅᓱᑎᓪᓗ ᓯᑎᐱᕆ 23, 2022-ᒥ, ᑕᒪᓐᓇ 
ᐃᓕᓐᓂᐊᕐᓂᐅᑎᓪᓗᒍ ᐃᓕᓐᓂᐊᖅᑐᑦ ᐃᓪᓗᕋᓛᓕᐅᖅᓯᒪᔪᑦ ᐱᔭᐅᒐᓱᐊᓕᖅᓱᓂ ᐱᔭᕇᕐᒪᑦ ᐃᓕᓐᓂᐊᖅᓯᒪᔪᓄᑦ. 
ᐱᖓᓱᑦ ᐃᓕᓐᓂᐊᖅᑐᑦ ᐱᔭᕇᔪᒧᑦ ᑭᖑᓪᓕᖅᐹᒥ ᐊᐅᓚᓂᖓᓐᓂ ᐃᖅᑲᓇᐃᔭᖅᓯᓐᓈᖅ ᐃᓕᓐᓂᐊᖅᓱᑎᒃ 
ᓅᕕᐱᕆ 11, 2022−ᒥ, ᐃᖅᑲᓇᐃᔭᐃᓐᓇᔪᑦᓱᑎᓪᓗ ᐱᔭᕇᖅᑕᐅᓂᓄᑦ. ᐱᔭᕇᖅᓯᒪᔪᒍᑦ ᓯᕗᓪᓕᖅᐹᒥ ᓄᓇᓕᓐᓂᒃ 
ᐃᓚᐅᑎᑦᓯᓂᕐᒥᒃ/ ᐃᖅᑲᓇᐃᔭᖅᑐᑦᓴᓂᓪᓗ ᕿᓂᖅᓱᑕ ᒫᑦᓯᒥ ᓄᓇᓕᓐᓄᑦ ᓴᓇᕕᒋᓂᐊᖅᑕᑎᓐᓄᑦ 2023-24−ᒥ. 
ᐸᕐᓇᐸᓪᓕᐊᔪᒍᑦ ᐊᐃᑉᐸᖓᓄᑦ ᐊᐅᓚᓂᐅᑉ ᕿᓂᖅᓱᑕ ᐃᓕᓐᓂᐊᑐᑦᓴᓂᒃ. 10−ᖑᔪᑦ ᐃᓕᓐᓂᐊᖅᑎᓄᑦ ᐃᓂᐅᒧᑦ 
ᒪᑐᐃᖓᔪᑦ ᐊᑐᓂᑦ ᓄᓇᓕᓐᓂᒃ ᑲᑎᑦᓱᑎᒃ 90 ᐃᓂᐅᔪᑦ 2023‑24. ᒫᓐᓇ ᑎᑎᕋᖅᑕᐅᓯᒪᓕᖅᑐᒍᑦ Career 
Launcher ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕐᓂᕐᒧᑦ ᐱᑎᑕᐅᒍᓐᓇᖅᓱᑕᓗ ᑎᑭᐅᒪᔪᓄᑦ $10,000−ᓄᑦ ᐊᑐᓂᑦ 
ᐊᕐᕌᒍᒧᑦ ᓯᕗᓪᓕᖅᐹᒧᑦ ᐃᓕᓐᓂᐊᖅᑐᓄᑦ ᐃᖅᑲᓇᐃᔭᖅᓯᓐᓈᑦ ᐊᕐᕌᒍᑕᒫᑦ ᐃᑲᔫᑕᐅᓗᑎᒃ ᐃᓕᓐᓂᐊᓯᓐᓈᕐᓂᖏᓐᓄᑦ 
(ᐃᑲᕐᕋᓕᐅᕈᑎᖏᑦ, ᐃᓕᓐᓂᐊᕐᓂᕐᒧᑦ ᐊᑭᓕᖅᑐᕆᐊᓖᑦ, ᓱᓇᒃᑯᑏᑦ, ᐊᒻᒪᓗ ᐃᖅᑲᓇᐃᔮᖅᑖᖅᑎᑕᐅᓗᑎᒃ 
ᐃᓕᓐᓂᐊᓐᓂᐊᓯᓐᓈᖅᑐᑦ. ᑮᓇᐅᔭᐃᑦ ᑐᓂᔭᐅᒍᒫᕐᓂᐊᖅᑐᑦ ᐃᑖᕙᓪᓕᐊᔪᑦ, ᐊᐃᑦᑐᐃᓂᕐᒧᓪᓗ ᐊᖏᖃᑎᒌᒍᑏᑦ 
ᐊᑎᓕᐅᖅᑕᐅᔪᑦ ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦᓐᓄᑦ NCC−ᑯᑦ ᓴᖅᑮᓯᒪᑦᓱᑎᒃ ᓄᑖᕐᒥᒃ 
ᐃᖅᑲᓇᐃᔮᑦᓴᓅᖓᔪᓂᒃ ᐃᑭᐊᖅᑭᕕᑦᑎᓐᓂᒃ ᑭᓇᒃᑯᑐᐃᓐᓇᐃᓪᓗ ᐃᖅᑲᓇᐃᔮᖅᑖᕋᓱᐊᕈᓐᓇᖅᑐᑦ 
ᐃᓕᓐᓂᐊᕈᒪᒍᑎᓪᓘᓐᓃᑦ ᑎᑎᕋᖅᓯᒪᔭᖃᕐᓗᑎᒃ ᑎᑎᕋᖅᓯᒪᔭᖃᙱᓪᓗᑎᓪᓘᓐᓃᑦ. 

ᐃᖅᑲᓇᐃᔭᖅᑎᑦᓯᓂᖅ, ᐃᓕᓐᓂᐊᑎᑦᓯᓂᖅ, ᐃᖅᑲᓇᔭᐃᖅᑎᓴᖅᓯᐅᕐᓂᕐᓗ 

2023 ᐅᐸᓘᖅᑲᓇᓪᓚᕆᑦᓯᒪᔪᖅ ᐱᓕᕆᖃᑎᒌᑦᑐᓄᑦ OHS−ᑯᓐᓂ. ᑐᕌᖅᑕᐅᓯᒪᒧᖅ ᑲᔪᓯᓂᖅ ᐱᕙᓪᓕᐊᑎᑦᓯᑎᓗᑎᒃ ᓴᓇᓗᑎᓪᓗ 
ᑕᒪᕐᑮᓐᓂ ᐃᓗᐊᓂ ᐊᑦᑕᓇᑦᑕᐃᓕᒪᔪᓕᕆᔩᑦ, ᐊᒻᒪᓗ ᑎᒥᐅᔪᒥ, ᐸᕐᓇᐃᖅᓱᑎᒃ ᐱᕈᖅᐸᓪᓕᐊᓂᕐᒨᖓᔪᓄᑦ ᑭᙴᒪᒋᔭᐅᔪᓄᑦ NCC−
ᑯᓐᓄᑦ, ᓄᓇᓕᑦᑎᓐᓄᑦ ᐊᒻᒪᓗ ᓄᓇᕗᒻᒧᑦ ᐃᓘᓐᓈᑦ. OHS−ᒥ ᐱᓕᕆᔪᑦ ᒪᕐᕈᐊᖅᑎᓪᓗᐊᖅᑐᒥᒃ ᐊᖏᓪᓕᕚᓪᓕᖅᓯᒪᔪᑦ 2023−ᒥᓂᑦ, 
ᐊᑕᐅᓯᐅᓚᐅᖅᓯᒪᑦᓱᓂ, ᒪᕐᕉᓕᖅᑐᑦ ᐊᑦᑕᓇᑦᑕᐃᓕᒪᓂᓕᕆᔨᒻᒪᕇᒃ. 

ᓄᑖᖅ OHS−ᑯᓐᓄᑦ ᑐᑭᒧᐊᑦᑎᑦᓯᔨ ᐃᓚᑖᕆᔪᒻᒥᔭᕗᑦ ᐄᑉᐳᕉᓪᒥ ᐱᓕᒻᒪᑦᓯᒪᑦᓯᐊᖅᓱᓂᓗ ᐊᒥᓱᒐᓛᓂᒃ ᓴᓇᔨᐅᓂᕐᒨᖔᔪᓂᒃ, ᐱᖃᓯᐅᑎᑦᓱᓂ 
ᓴᓇᓂᖅ. ᑖᓐᓇ ᐃᖅᑲᓇᐃᔮᖅ ᐊᑑᑎᖃᓪᓚᕆᑦᓱᓂ ᐊᓪᓗᕆᐊᕐᓂᐅᓯᒪᔪᖅ ᐱᕕᖃᖅᑎᑕᐅᑦᓱᑎᒃ ᐊᑦᑕᓇᑦᑕᐃᓕᒪᓂᓕᕆᔩᑦ ᐊᖏᓪᓕᒋᐊᕆᑦᓱᑎᒃ 
ᐃᓕᓐᓂᐊᑎᑦᓯᒍᓐᓇᕐᓂᑎᓐᓂᒃ ᑲᔪᓯᓗᑕᓗ ᐃᓂᐅᔪᒥ ᐃᑲᔪᖅᑑᑎᓄᑦ. ᑕᒪᕐᒥᒃ OHS ᐃᖅᑲᓇᐃᔭᖅᑎᖏᑦ ᐱᔭᕇᖅᓯᒪᔪᑦ ᐅᕝᕙᓘᓐᓃᑦ 
ᐃᓕᑕᕆᔭᐅᔾᔪᑎᑖᒃᑲᓐᓂᖅᓯᒪᔪᑦ ᐃᓕᓐᓂᐊᑎᑦᓯᒍᓐᓇᕐᓂᕐᒥᒃ ᖁᕝᕙᓯᑦᑐᓂ, ᒪᓃᑦᑐᒥ ᐅᖁᒪᐃᑦᑐᕐᓂᐅᑎᓕᕆᓂᕐᒥᒃ, ᐋᓐᓂᖅᑐᓕᕆᓂᕐᒥᓪᓗ. 
ᑲᔪᓯᒍᓐᓇᕐᓂᖓᑦ ᒪᓂᒪᑎᑦᓯᓂᕐᒥᒃ ᓄᓇᕗᒻᒥᒃ ᑐᙵᕕᖃᖅᓱᑎᒃ ᐃᓕᓐᓂᐊᑎᖅᓯᓂᖅ ᐃᖅᑲᓇᐃᔭᖅᑎᑎᓐᓂᒃ ᐊᓪᓚᕕᑦᑎᓐᓂ, ᓴᓇᕕᑦᑎᓐᓂ, 
ᓄᓇᓕᑦᑎᓐᓂᓗ, ᐱᒻᒪᕆᐅᓯᒪᔪᖅ ᐱᒻᒪᕆᐅᖏᓐᓇᖅᓱᓂᓗ ᑎᒥᖁᑎᑦᑕ ᑐᓂᒪᓂᖓᓄᑦ ᐊᑦᑕᓇᑦᑕᐃᓕᒪᓂᒻᒪᕆᒻᒧᑦ. 

ᖄᖓᒍᑦ ᐃᓕᓐᓂᐊᑎᑦᓯᓂᑦᑕ, ᐊᑦᑕᓇᑦᑕᐃᓕᒪᓂᓕᕆᔩᑦ ᐊᑑᑎᖃᓪᓚᕆᑦᓯᒪᔪᑦ ᐃᓕᓐᓂᐊᑎᑦᓯᑦᓱᑎᒃ ᐊᑦᑕᓇᑦᑕᐃᓕᒪᓂᕐᒥᒃ ᓄᓇᓕᖏᓐᓂ 
ᐃᒃᐱᐊᕐᔪᒃ, ᖃᐅᓱᐃᑦᑐᖅ, ᖃᒪᓂᑦᑐᐊᖅ, ᐊᕐᕕᐊᑦ, ᐊᒻᒪᓗ ᑲᖏᖅᖠᓂᕐᒥ 2023−ᒥ. ᒥᑦᓵᓃᑦᑐᑦ 35 ᓄᓇᓕᓖᑦ ᑖᒃᑯᓇᓂ ᓄᓇᓖᑦ 
ᐃᖅᑲᓇᐃᔭᓚᐅᙱᓐᓂᕐᒥᓂ ᐃᓕᓐᓂᐊᔪᔪᑦ ᐋᓐᓂᖅᑐᓕᕆᓂᕐᒥᒃ, ᐃᔪᒃᑲᑦᑕᐃᓕᒪᓂᕐᒥᒃ, ᖁᕝᕙᓯᑦᑐᒦᒍᑎᓂᒃ, ᐊᒻᒪᓗ WHMIS 2015 
ᐸᕐᓇᐃᔭᖅᓱᑎᒃ ᐃᖅᑲᓇᐃᔭᕐᓂᐊᕐᓂᕐᒥᓄᑦ NCC−ᑯᓐᓂ. ᓯᓚᑖᒍᑦ ᑖᒃᑯᐊ ᐃᓕᓐᓂᐊᕐᓂᐅᔪᑦ, ᐊᑦᑕᓇᑦᑕᐃᓕᒪᓂᓕᕆᔩᑦ ᑲᔪᓯᔪᔪᑦ 
ᐱᓕᕆᐊᖃᖅᓱᑐᒃ ᓴᓇᔭᑦᑎᓐᓂᒃ ᒥᑭᓈᖅᓯᒪᔪᓂᓗ ᐊᐅᓚᓂᐅᔪᓂᒃ ᐊᑐᐃᓐᓇᐅᑎᑦᓯᑦᓱᑎᒃ ᐊᑦᑕᓇᑦᑕᐃᓕᒪᓂᕐᒧᑦ ᐱᔨᑦᓯᕋᐅᑎᓂᒃ 
ᐱᖃᓯᐅᑎᑦᓱᓂ ᓴᓇᕕᐅᔪᒥᒃ ᖃᐅᔨᓴᕐᓂᖅ, ᖃᓄᐃᑦᑐᖃᖅᑎᓪᓗᒍ ᐊᐅᓚᑦᓯᓂᕐᒥᒃ, ᐊᒻᒪᓗ ᐅᓂᒃᑲᓕᐅᕐᓂᕐᒥᒃ ᑲᔪᓯᔪᒥᓪᓗ ᐊᐅᓚᑕᐅᓂᖏᓐᓂᒃ 
WSCC−ᑯᑦ ᐋᓐᓂᖅᑐᒥᓂᕐᓄᑦ ᑐᑦᓯᕋᐅᑎᓂᒃ. 

ᐋᓐᓂᐊᑦᑕᐃᓕᒪᓂᖅ ᐊᑦᑕᓇᑦᑕᐃᓕᒪᓂᕐᓗ

ᐃᒃᐱᐊᕐᔪᒻᒥ ᓴᓇᔨᐅᒋᐅᖅᓴᓂᕐᒧᑦ ᐃᓕᓐᓂᐊᖅᑐᑦ | ᕋᐃᐊᓐ ᐋᑦᓯᕚᓪᑦ, ᐃᓕᓐᓂᐊᑎᑦᓯᔨ



ᑮᓇᐅᔭᓅᖓᔪᑦ

ᑮᓇᐅᔭᓕᕆᔩᑦ ᑲᔪᓯᓯᒪᔪᑦ ᓯᕗᓕᖅᑕᐅᑦᓱᑎᒃ ᐹᑦ 
ᓯᐊᕋᓗᒧᑦ 2023−ᒥ ᑮᓇᐅᔭᓕᕆᔨᒻᒪᕆᐅᑦᓱᓂ. 
ᑎᑭᐅᑎᑦᓯᐊᕈᒪᓪᓗᑎᒃ ᑭᙴᒪᒋᔭᐅᔪᓄᑦ NCC−
ᑯᓐᓄᑦ ᐱᕈᖅᐸᓪᓕᐊᓂᒻᒪᕆᖏᓐᓂᒃ, ᑖᓂᐅᓪ 
ᔪᐊᕐᔾ ᐃᓚᒍᑦᓯᐅᑎᔪᔪᖅ ᑮᓇᐅᔭᓕᕆᔨᓄᑦ 
ᑮᓇᐅᔭᓕᕆᔨᒻᒪᕆᐅᑦᓱᓂ ᓅᕕᐱᕆ 2022−ᒥ 
ᐊᑑᑎᖃᓪᓚᕆᑦᓯᒪᑦᓱᓂᓗ ᐊᑐᓕᖅᑎᑦᓯᑦᓱᓂ 
ᐃᓗᐊᓂ ᖃᓄᐃᑦᑐᑐᐃᓐᓇᕐᓂᒃ ᐊᐅᓚᑦᓯᓂᐅᔪᓂᒃ 
ᐃᖏᕐᕋᓂᖏᓐᓂᓪᓗ NCC−ᑯᑦ. 

ᑮᓇᐅᔭᓕᕆᔩᑦ ᑎᑭᐅᑎᓯᒪᔪᑦ ᐊᑦᓱᕈᕐᓇᖅᑐᓄᑦ 
ᐃᓚᒋᐊᖅᓯᒪᓂᖏᓐᓄᑦ ᑮᓇᐅᔭᓅᖓᔪᓂᒃ 
ᐅᓂᒃᑳᓕᐅᕆᐊᖃᕐᓂᖅ ᐊᒻᒪᓗ ᕿᒥᕐᕈᓂᖅ 
ᓴᖅᑭᖅᑕᐅᓚᕿᓯᒪᑦᓱᑎᒃ ᓄᓇᕗᑦ 3000−ᒧᑦ, ᓄᓇᕗᒻᒥ 
ᓱᓇᑐᐃᓄᕐᓄᑦ ᖃᓄᖅᑑᕈᑏᑦ ᐊᓯᖏᓪᓗ ᐊᐅᓚᔾᔭᒋᐊᕈᑏᑦ. 
ᑮᓇᐅᔭᓕᕆᔩᑦ ᑲᒪᔨᓪᓗᐊᑕᐅᓯᒪᒻᒥᔪᑦ ᐊᑐᓕᖅᑎᑦᓯᓂᕐᒥᒃ 
ᓄᑖᕐᒥᒃ ᓯᒃᑭᓕᐅᕐᓂᕐᒨᖓᔪᓂᒃ NCC−ᑯᓐᓂ − Ceridian 
Dayforce − ᐃᑲᔪᖅᓯᓂᐊᖅᓱᓂ ᒥᑭᓪᓕᑎᖅᑕᐅᓗᑎᒃ 
ᐊᒡᒐᒻᒧᑦ ᐊᐅᓚᓂᐅᒋᐊᓖᑦ ᐊᑐᐃᓐᓇᐅᑎᑦᓯᓂᐊᖅᓱᑎᓪᓗ 
ᓯᒃᑭᓅᖓᔪᓂᒃ ᑲᑎᖅᓱᖅᓯᒪᔪᓂᒃ ᓯᕗᒧᒋᐊᕐᓗᑎᒃ. 
ᑮᓇᐅᔭᓕᕆᔩᑦ ᐃᑲᒧᖅᓯᒪᔪᑦ ᐊᒥᓱᒐᓚᓂᒃ ᐊᓯᖏᓐᓂᒃ 
ᐊᕕᑦᑐᖅᓯᒪᓂᐅᔪᓂᒃ ᐅᐸᓘᖅᑲᓇᖅᑐᒥ ᐊᕐᕌᒍᕐᒥ. 

ᐃᓕᑕᕆᒍᒪᔭᕗᑦ ᒥᐅᕆ ᕼᐋᓐᓴᓐ−ᐋᑲᕙᒃ, ᑮᓇᐅᔭᓕᕆᓂᕐᒧᑦ 
ᐊᖓᔪᖅᑲᖅ, ᓇᓪᓕᐅᓂᖅᓯᐅᔪᔪᖅ ᐊᕐᕌᒍᓂᒃ 25−
ᓂᒃ ᐃᖅᑲᓇᐃᔮᒥᓂᒃ 2023−ᒥ. ᑖᓐᓇ ᑕᐸᐃᕐᓇᖅᑐᖅ 
ᑎᑭᐅᑎᓯᒪᔭᖓ, ᖁᔭᓐᓇᒦᖅᑕᕗᑦ ᒥᐅᕆ ᑐᓂᒪᓂᖃᕐᓂᖓᓄᑦ 
ᐊᕐᕌᒍᕋᓴᓐᓂᓪᓗ ᐃᖅᑲᓇᐃᔭᖅᑎᑦᓯᐊᖑᑦᓱᓂ NCC−
ᑯᓐᓄᑦ. NCC−ᑯᑦ ᐱᕈᖅᐸᓪᓕᐊᖏᓐᓇᑎᓪᓗᒋᑦ, 
ᑕᐃᒪᐃᓐᓂᐊᕐᒥᔪᑦ ᑮᓇᐅᔭᓕᕆᔨᐅᖃᑎᒌᑦᑐᑦ. 2024 
ᐱᒋᐊᓕᕋᑖᖅᑎᓪᓗᒍ, ᑮᓇᐅᔭᓕᕆᔩᑦ ᐃᓚᔪᒻᒥᔪᑦ ᑕᐃᓚ 
ᕕᐅᐊᒥᒃ ᐸᐃᑉᐹᓕᕆᔨᒻᒪᕆᐅᑎᓪᓗᒍ. ᓚᒃᑐ ᒥᐅᓪᑭ 
ᑮᓇᐅᔭᓕᕆᔨᒻᒪᕆᕈᔪᔪᖅ ᐄᑉᐳᕉᓪ 2024−ᒥ, ᐹᑦ ᓯᐊᕋᓗ 
ᐊᐅᓚᑦᓯᔨᕈᖅᑎᓪᓗᒍ ᑮᓇᐅᔭᓅᖓᔪᓂᒃ ᐅᓂᒃᑲᓕᐅᕐᓂᕐᒥᒃ. 
ᐃᓚᒋᐊᒃᑲᓐᓂᓛᖅᑐᑦ 2024 ᐃᓗᐊᓂ. ᑮᓇᐅᔭᓕᕆᔩᑦ 
ᑲᑦᓱᖓᐃᑦᑐᒥᒃ ᑐᕌᖅᑕᖃᖅᑐᖅ ᑮᓇᐅᔭᓕᕆᔾᔪᑎᓂᒃ 
ᐊᑐᕌᕐᓂᕐᒥᓂᒃ ERP 2025-ᒥ. 

NCC ᑮᓇᐅᔭᓕᐅᕋᓱᐊᖅᑏᑦ 100%−ᒥᒃ ᐃᓄᓐᓄᑦ ᓇᒻᒥᓂᕆᔭᐅᔪᖅ ᑲᒻᐸᓂᐅᔪᖅ 
ᑕᐃᒪᐃᓂᖓᓄᓪᓗ ᐊᑦᓱᕉᑦᓯᐊᐸᑉᐳᒍᑦ ᖃᐅᔨᓴᑦᓯᐊᖅᓱᑕ ᑐᕌᖅᑕᕗᑦ ᓴᓇᑐᓂᖃᕈᒪᓪᓗᑕ 
ᑲᒻᐸᓂᐅᔪᒍᑦ ᑐᓴᐅᒪᔭᐅᑦᓯᐊᕐᓱᑕ ᑲᔪᓯᑎᑦᓯᓂᕐᒥᒃ ᐱᐅᓈᖅᓯᒪᔪᓂᒃ ᓴᓇᓂᕐᒧᑦ 
ᐱᕕᑦᓴᖃᓂᕐᐅᔪᓂᒃ ᑖᓐᓇᓗ ᑎᑭᐅᑎᓪᓗᐊᑕᖅᓯᒪᑦᓱᒍ. ᐃᒪᖓᑦ ᐊᑐᖅᑐᖁᑎᓪᓗᐊᑕᕗᑦ 
ᐱᕙᓪᓕᐊᑎᑦᓯᓂᖅ ᐃᓄᓐᓂᒃ ᐃᖅᑲᓇᐃᔭᕈᓐᓇᖅᑐᓂᒃ ᐊᑐᐃᓐᓇᐅᑎᑦᓯᓗᑕᓗ ᐃᓄᓐᓄᑦ 
ᐱᕕᑦᓴᖃᕐᓂᐅᔪᓂᒃ ᐊᑑᑎᓕᓐᓄᑦ ᐃᖅᑲᓇᐃᔮᓄᑦ, ᐱᕚᓪᓕᕈᑎᑦᓴᓂᒃ ᐃᑲᔪᖅᑐᑎᓂᓪᓗ (ᓲᕐᓗ 
ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑎᑦᓯᓂᒃᑯᑦ). 

ᑎᑎᖅᑑᔭᖅᓯᒪᒧᖅ ᐊᑖᓂ ᐃᖅᑲᓇᐃᔭᖅᑏᑦ ᐃᒻᒥᒃᑯᐊᖅᑎᖅᓯᒪᑦᓱᑎᒃ ᑲᒻᐸᓂᐅᔪᒧᑦ 
ᖃᑦᓯᐅᒻᒪᖔᑕᓗ ᐃᓘᓐᓈᒍᑦ ᐃᖅᑲᓇᐃᔭᖅᑏᑦ ᐊᒻᒪᓗ ᐃᖅᑲᓇᐃᔭᖅᑐᑦ ᓄᓇᓕᓐᓂ 
ᓄᓇᑖᖃᑕᐅᓯᒪᒧᑦ ᐊᒻᒪᓗ ᓄᓇᓕᓐᓃᙶᙱᑦᑐᑦ ᓄᓇᕗᒻᒥ ᓄᓇᑕᖃᑕᐅᓯᒪᙱᑦᑐᑦ. 

ᐃᖅᑲᓇᐃᔭᕐᓂᕐᒥᒃ ᖃᐅᔨᓴᕈᑏᑦ: 2023

ᐃᓄᖕᓂ ᐃᖅᑲᓇᐃᔭᖅᑎᑦ ᐊᒻᒪ ᐃᓄᐃᑦ ᐱᓕᒻᒪᒃᓴᖅᓯᒪᔪᑦ/ᓇᓗᓇᐃᒃᑯᑕᓖᑦ 

ᓈᓴᐅᑎᕗᑦ ᓇᓗᓇᐃᖅᓯᔪᑦ ᐊᕝᕙᖏᑦᑕ ᐅᖓᑖᓃᑦᑐᑦ ᑲᒻᐸᓂᐅᔪᒥ ᐃᓄᐃᑦ ᐅᕝᕙᓘᓐᓃᑦ ᐊᓯᖏᑦ 
ᓄᓇᓕᓐᓂᒃ ᐃᖅᑲᓇᐃᔭᖅᑎᑕᐅᔪᑦ ᐃᓅᙱᑦᑐᑦ. ᑲᑎᑦᓱᑎᒃ ᐃᖅᑲᓇᐃᔭᖅᑐᑦ ᑮᓇᐅᔭᖅᑎᒍᑦ 
ᐊᕐᕌᒍ ᐃᓱᓕᑦᑎᓪᓗᒍ 200 ᐃᖅᑲᓇᐃᔭᖅᑏᑦ. ᑖᒃᑯᐊ ᐊᒥᓱᙳᐸᓪᓕᐊᖏᓐᓇᓚᖓᔪᑦ 
ᐊᑐᓕᖅᑎᓪᓗᒍ ᓄᓇᕗᑦ 3000 ᐊᖏᕐᕋᐃᑦ ᐊᒻᒪᓗ ᐃᓕᓐᓂᐊᑎᑦᓯᓂᕐᒨᖓᒧᑦ 
ᑎᑭᐅᑎᒍᑕᐅᒍᓐᓇᖅᑐᑦ 50−ᓄᑦ ᐃᖅᑲᓇᐃᔭᖅᑎᓄᑦ ᑕᕝᕙᓂ ᐊᕐᕌᒍᕐᒥ.

ᐃᖅᑲᓇᐃᔭᕐᓂᖅ ᓈᓴᐅᑎᖓ

ᐃᖅᑲᓇᐃᔭᕐᓂᖅ ᓈᓴᐅᑎᖓ

ᓄᓇᓕᖕᓂᐅᑕᐅᙱᑦᑐᑦ

ᓄᓇᓕᖕᓂᐅᑕᐅᙱᑦᑐᑦ

ᐃᓄᐃᑦ

ᓄᓇᓕᖕᓂ

ᓄᓇᓕᖕᓂᐃᓄᐃᑦ

•	 ᓯᓚᑉᐱᐊᑦᓴᐃᑦ − ᐃᑭᐊᕐᒥᓖᑦ ᓴᓇᔭᐅᓯᒪᔪᑦ (ICE) ᐱᓯᒪᑦᓱᑎᒃ EPS−ᒥᒃ ᐊᒻᒪᓗ ᓴᕕᕋᔭᒻᒥᒃ − 
ᒪᕐᕉᒃ ᖃᐅᔨᒪᔭᑦᓯᐊᖅᑑᒃ ᐊᖏᖅᑕᐅᓯᑦᓱᑎᓪᓗ ᓴᓇᔾᔪᑎᑦᓴᐃᑦ. ᑖᒃᑯᐊ ᑲᑎᓯᒪᑎᓪᓗᒋᒃ 
ᐅᕿᓐᓂᖅᓴᐹᓗᐃᑦ ᓴᙱᓂᖅᓴᐅᑦᓱᑎᓪᓗ. ICE ᓯᓚᑉᐱᐊᑦ ᑕᑯᒥᓇᖅᑐᓂᒃ ᓯᕕᖓᓂᓖᑦ ᐊᒻᒪᓗ 
ᐊᑦᑐᖅᑕᐅᓴᕋᐃᒐᑎᒃ. ᐊᔾᔨᐊᖏᑦᑐᖅ ᓴᓇᔭᐅᓂᖏᓐᓄᑦ ᐊᐅᓚᓂᖅ ᐊᒻᒪᓗ ᑲᓲᒪᓂᖏᓐᓅᖓᔪᑦ 
ᐃᓗᓕᖏᑦ ᖃᐅᖅᑎᐸᓪᓕᐊᓂᖅᑕᖃᙱᑦᑐᑦ, ᐱᐅᓂᖅᐸᐅᓚᕿᓕᖅᓱᓂ ᐃᓪᓗᒥᒃ 
ᓯᓚᐱᔾᔨᖅᑐᐃᓂᕐᒧᑦ ᐊᑐᐃᓐᓇᐅᔪᑦ ᓂᐅᕕᐊᑦᓴᐅᑦᓱᑎᒃ. 

•	 SIBS – ᓴᒃᑯ ᓴᓇᑐᓂᒃᑯᑦ ᐃᓪᓗᓕᐅᓂᕐᒧᑦ ᖃᓄᖅᑑᖅᑏᑦ (SIBS) ᐊᑐᐃᓐᓇᐅᑎᑦᓯᓛᖅᑐᑦ 22−
ᓂᒃ ᑲᓱᖅᓯᒪᔪᓂᒃ ᐃᓪᓗᓂᒃ ᓱᑲᑦᑐᒥᒃ ᐱᒋᐊᖅᐸᓪᓕᐊᖁᓪᓗᒋᑦ ᐃᓪᓗᓕᐅᕐᓂᖅ ᐊᒻᒪᓗ ᐃᓄᐃᐃᑦ 
ᐃᓚᐅᑎᓐᓂᖏᑦ ᓄᓇᓕᓐᓂ ᓂᐅᕕᐊᑦᓴᓕᓐᓂ. NCC ᐱᕙᓪᓕᐊᑎᑦᓯᔩᑦ (NCCD) ᐱᔭᕇᓚᖅᑐᑦ 
ᑲᑎᙵᔪᓂᑦᑕᐅᖅ ᑎᑭᑐᐊᖅᐸᑕ ᓄᓇᓕᓐᓄᑦ. 

•	 ᑲᑐᔾᔨᖃᑎᒌᓐᓂᕐᒧᑦ ᐊᖏᕈᑏᑦ: ᓴᓇᓂᖅ ᑎᑭᐅᒪᔪᓂᒃ 2,000−ᓄᑦ ᐃᓪᓗᓂᒃ 
ᐱᔪᓐᓇᑦᑎᑦᓯᓪᓗᐊᑕᐅᕈᑕᐅᓂᐊᖅᑐᑦ ᓄᓇᕗᑦ 3000 ᐅᐸᓗᖓᐃᔭᐅᑎᓄᑦ ᐸᕐᓇᐅᑎᖏᓐᓄᑦ. 
ᐱᖃᓯᐅᑎᔪᑦ ᐅᑯᐊ ᒥᑦᓴᐅᓯᑦᓱᒋᑦ.

•	 200 ᓇᔫᑎᑲᐃᓐᓇᖅᑐᓄᑦ ᐃᓪᓖᑦ,
•	 925 ᐃᓪᓗᓕᕆᔨᒃᑯᑦ ᐃᓪᓗᖁᑎᖏᑦ,
•	 600 ᐊᑭᑐᓗᐊᙱᑦᑐᑦ ᐃᓪᓗᐃᑦ
•	 275 ᒪᓂᒪᑎᑕᐅᔪᑦ ᐃᓪᓗᐃᑦ 

•	 ᒫᓐᓇ ᓴᓇᔭᐅᔪᑦ 5 ᐃᓪᓗᐃᑦ ᐱᔭᕇᓛᖅᑐᑦ 2024 ᐊᒻᒪᓗ 2025. ᓂᐅᕕᒃᑲᓐᓂᕐᓂᐅᓴᑦᓱᑎᒃ 20-
ᓂᒃ ᐃᓪᓗᓂᒃ ᑲᑎᓯᒪᔪᑦ 6,8 ᐊᒻᒪᓗ 12−ᖑᓕᖅᑲᖓᔪᑦ ᓴᓇᔭᐅᒋᐊᓯᓛᖅᑐᑦ 2025−ᒥ. 

•	 ᐃᓕᓐᓂᐊᕐᓂᖅ: 7 ᐃᒻᒥᒃᑰᖓᔪᒃ ᐃᓕᓐᓂᐊᕋᑦᓴᐃᑦ 7−ᓂ ᓄᓇᓕᓕᓐᓂ ᐃᓗᓐᓇᖏᓐᓂ 
ᐊᕕᑦᑐᖅᓯᒪᔪᓂ ᐱᖓᓱᓂ ᓄᓇᕗᒻᒥ ᐱᕕᖃᖅᑎᑕᐅᓗᑎᒃ 70 ᐃᓕᓐᓂᐊᖅᑐᑦ 
ᐃᖅᑲᓇᐃᔭᖃᕈᓐᓇᕐᓗᑎᒃ ᑕᕝᕙᓂ ᐊᐅᓚᓂᐅᔪᒥ. 

•	 ᐱᒋᐊᓛᖅᑐᑦ NLS ᐋᖅᑭᑦᓱᐃᓗᑎᒃ ᐅᒥᐊᕐᔪᐊᒃᑯᑦ ᐅᓯᐅᔭᔪᑦᓴᓂ

•	 ᓄᓇᓯᐅᑎᖏᑦ ᐸᓖᓯᒃᑯᑦ ᖃᕆᑕᐅᔭᒃᑯᑦ ᓴᖅᑭᔪᒻᒪᑕ 2023−ᒥ ᐊᑲᐅᓈᓕᖅᓱᓂ 
ᐅᕙᑦᑎᓐᓄᑦ ᐱᕈᖅᐸᓪᓕᐊᑎᓪᓗᑕ ᓄᓇᓯᐅᑏᑦ ᐊᑐᒃᑲᓐᓂᕈᓐᓇᖅᓱᑎᓪᓗ ᓄᓇᓯᐅᑏᑦ 
ᐃᖏᕐᕋᑯᑖᒃᑲᓐᓂᕈᓐᓇᖁᓪᓗᒋᑦ. 

•	 ᓱᓇᓕᒫᑦ NCC−ᑯᑦ ᑲᒪᒋᔭᖏᑦ ᑲᒻᐸᓂᐅᓗᑎᒃ ᐊᖏᓪᓕᑎᕆᔪᖅ ᓇᒻᒥᓂᖃᖅᑎᑎᓐᓄᑦ. 

ᐱᕚᓪᓕᕈᑏᑦ

ᐊᕙᑎᒨᖓᔪᑦ ᐊᐅᓚᔾᔭᒋᐊᕈᑏᑦ ᐃᓄᐃᓴᓪᓕᕚᓪᓕᕈᑕᐅᔪᒧᑦ ᐊᐅᓚᔾᔪᑎᓄᑦ ᐊᑭᓕᖅᑐᕆᐊᓕᓐᓄᑦ 
ᐊᒥᓱᑎᒍᑦ NCC ᐱᖁᑎᖏᑦᑎᒍᑦ, ᐊᑐᖅᓱᑎᒃ ᐆᔭᐅᔭᐅᓂᖅᓴᓂᒃ ᑐᑭᓯᐅᒪᔾᔪᑎᓂᒃ ᑕᑯᓂᐊᕐᒥᔪᒍᑦ 
ᑮᓇᐅᔭᖅᑐᓗᐊᙱᑲᓐᓂᕐᓂᕐᒥᒃ. 

ᐊᕙᑎᒨᖓᔪᑦ ᐊᐅᓚᔾᔭᒋᐊᕈᑏᑦ ᐊᑦᑐᐃᓂᖃᖅᓱᑎᒃ

NCC−ᑯᑦ ᓂᐅᕕᔪᔪᑦ ᒪᕐᕉᓐᓂᒃ ᐃᒻᒥᒃᑰᖓᔫᓐᓂᒃ ᐃᓚᒌᓄᑦ ᐃᓪᓗᓐᓂᒃ 2023−ᒥ ᑲᑎᑦᓱᑎᒃ ᐊᑭᓖᑦ  
1.5−ᒥᓕᐊᓂᒃ ᑕᒪᒃᑮᓪᓗ ᐊᑐᖅᑐᐊᖅᑕᐅᓪᓗᑎᒃ.

2024−ᒧᑦ, NCC−ᑯᑦ ᒪᑐᓯᓂᐊᖅᑐᑦ ᐃᓪᓗᓂᒃ 970/974 ᐊᑭᖃᖅᓱᑎᒃ 1.4−ᒥᓕᐊᓐ. ᑖᒃᑯᐊ ᒪᕐᕉᒃ 
ᐱᖁᑎᕙᒋᔭᐅᔫᒃ ᐊᑐᖅᑐᐊᖅᑕᐅᔫᒃ ᓄᓇᕗᒻᒥ ᐃᓪᓗᓕᕆᔨᑉᔪᐊᒃᑯᓐᓄᑦ. ᓂᐅᕕᖅᑕᐅᒻᒪᑎᒃ ᑖᒃᑯᐊ ᒪᕐᕉᒃ 
ᐱᖁᑏᑦ, NCC−ᑯᑦ ᒫᓐᓇ ᐃᓱᒪᑦᓴᖅᓯᐅᕈᑎᖃᕈᓐᓇᓕᖅᑐᑦ ᓴᓇᒋᐊᒥᒃ ᐊᖏᔪᒥᒃ ᐊᑭᐊᓂ ᐃᓄᒃᓱᒐᐃᑦ 
ᐃᓪᓗᐊᓗᑉ.

ᐊᐃᑉᐸᖓᑦᑕᐅᖅ ᐊᖏᔪᐊᓗᒃ ᐱᖁᑎ, ᐃᓪᓗ 5302, ᑖᓐᓇ ᐊᑐᐃᓐᓇᕈᓛᖅᑐᖅ ᐊᑖᓂᒋᐊᖅ 2024. 
ᐊᓯᖏᑦᑕᐅᖅ ᓂᐅᕕᐊᖑᒐᔭᖅᑐᑦ ᐃᓱᒪᑦᓴᖅᓯᐅᕈᑕᐅᔪᑦ 2024−ᒥ. 

ᐱᖁᑏᑦ ᐱᕈᖅᐸᓪᓕᐊᓂᖏᑦ

ᒪᑭᒋᐊᖅᑕ ᑮᓇᐅᔭᑦ ᐅᖃᐅᓯᐅᔪᑦ



2023 ᐊᕐᕌᒍᑦᓯᐊᕙᐅᓚᐅᕐᒥᔪᖅ NCC ᐱᕙᓪᓕᐊᑎᑦᓯᔨᓄᑦ (NCCD). 
ᖄᖓᒍᑦ ᐊᐅᓚᔾᔭᒋᐊᕐᓂᖏᑦᓴ ᓴᓇᔭᐅᑦᓱᑎᒃᑦ 150 ᐃᓪᓗᐃᑦ ᐃᓚᒋᔭᐅᓪᓗᓂ 
ᐃᒡᓗᓕᐅᖃᑎᒌᓐᓂᖅ − ᓄᓇᕗᑦ 3000 ᐊᐅᓚᔾᔭᒋᐊᕈᑎᐅᑉ, NCCD−
ᑯᑦ ᐅᐸᓗᖅᑲᓪᓚᕆᓚᐅᖅᑐᑦ ᐊᒥᓱᓄᑦ ᐊᓯᖏᓐᓄᑦ ᐱᒻᒪᕆᐊᓗᓐᓄᑦᑕᐅᖅ 
ᐊᐅᓚᓂᐅᔪᓄᑦ ᓄᓇᕗᒻᒥ.

ᒥᑭᔫᑎᑦ ᐱᓕᕆᐊᖑᔪᑦ

NCCD−ᑯᑦ ᐱᒻᒪᕆᐅᙱᓂᖅᓴᐃᑦ ᐊᐅᓚᓂᖏᑦ ᒪᑯᐊᖑᓯᒪᔪᑦ ᓴᓇᒋᐊᖅᑕᐅᑦᑦᓱᑎᒃ 
ᑕᕝᕙᐅᒌᖅᑐᑦ ᐃᓪᓗᐃᑦ. ᑕᐃᒪᐃᓕᖓᒐᓗᐊᖅᑎᓪᓗᒍ ᐊᑎᖏᑦ, ᑖᒃᑯᐊ ᑮᓇᐅᔭᓄᑦ 
ᐃᑖᒍᑎᓪᓗᐊᑕᐅᖏᑦᑐᑦ, ᑭᓯᐊᓂ ᐱᒻᒪᕆᐊᓗᐃᑦ ᑕᑯᓐᓈᖅᓱᒋᑦ ᐊᖏᓈᖅᓯᒪᔪᑦ 
ᐊᐅᓚᓂᐅᔪᑦ ᐊᑖᓃᑦᑐᑦ ᑖᒃᑯᐊ. 2023−ᒥ, NCCD−ᑯᑦ ᐱᓕᕆᐊᖃᔪᔪᑦ 
ᐱᒻᒪᕆᐅᙱᓂᑦᓴᓂᒃ 600−ᓂᒃ. ᑲᔪᓯᑦᓯᐊᖅᑐᑦ ᐱᒻᒪᕆᐅᙱᓂᖅᓴᐃᑦ 
ᐊᐅᓚᐅᓂᔪᑦ ᓯᕗᓕᕈᓐᓇᕐᒥᔪᑦ ᐱᒻᒪᕆᐊᓗᓐᓄᑦ ᐊᐅᓚᓂᐅᔪᓄᑦ ᓈᒻᒪᓈᖅᓯᒪᔪᓂᒃ 
ᑕᑯᑦᓴᐅᑎᑦᓯᖃᑦᑕᕐᓗᑎᒃ ᓴᓇᔾᔭᕗᑦ ᑕᑯᖃᑦᑕᓕᖅᐸᑕ ᐱᐅᔪᒻᒪᕆᐊᓕᓐᓂᒃ ᓴᓇᔭᐅᔪᓂᒃ 
ᖃᐅᔨᒪᔭᐅᔾᔪᑎᖏᓐᓂᒃ NCCD−ᑯᑦ. 

2023−ᒥ, NCCD−ᑯᑦ ᐱᒻᒪᕆᐅᙱᓂᖅᓴᐃᑦ ᐊᐅᓚᓂᖏᑦ ᐊᔾᔨᒌᑦᓯᒪᙱᑦᑐᑦ 
ᐃᓗᓕᖏᑦ ᐊᖏᓂᓪᓗ; ᐃᒐᓛᓕᖅᑐᐃᓂᖅ ᓇᒻᒥᓂᖅ ᐊᖏᕐᕋᕆᔭᐅᔪᓂᒃ, ᐊᓯᔾᔩᓂᖅ 
ᖄᓕᒫᖓᓂᒃ ᐃᓪᓗᑉ, ᑕᐃᒫᒃ ᑲᒪᒋᔪᒐᑦᑎᒍ ᐃᖃᓗᓐᓂ ᐊᖑᑎᓄᑦ ᓇᔪᒐᖅ, 
ᓇᒻᒥᓂᕆᔭᐅᔪᖅ ᐊᐅᓚᑕᐅᑦᓱᓂᓗ ᐅᖂᑕᖅ ᑲᑐᔾᔨᖃᑎᒌᓄᑦ. 

ᐊᐅᓚᓂᐅᔪᓄᑦ ᓴᓇᒋᐊᓕᓐᓄᓪᓗ ᐊᖏᖃᑎᒌᒍᑏᑦ

ᐱᒻᒪᕆᐅᒻᒥᔪᑦ ᐃᖅᑲᓇᐃᔮᖏᑦ NCCD−ᑯᑦ ᐊᐅᓚᓂᕐᒨᖓᔪᑦ ᒪᑭᒪᑦᓯᓂᕐᒧᓪᓗ 
(O&M) ᐊᐅᓚᓂᐅᔪᓄᑦ ᒪᑭᒪᑦᓯᓂᕐᒧᓪᓗ (O&M) ᑳᑦᑐᓛᑦ ᐅᖃᖃᑎᒌᒍᑎᒋᓯᒪᔭᕗᑦ 
ᐃᓄᓕᕆᐊᑦᑎᓐᓄᑦ. ᐃᓗᓐᓇᒐᓚᑎᒃ NCCD-ᑯᑦ O&M-ᒧᑦ ᑳᑦᑐᓛᖏᑦ 
ᑎᒥᒻᒪᕆᐅᔪᓅᖓᔪᑦ ᒐᕙᒪᒃᑯᓐᓄᓪᓗ ᐃᖃᓗᓐᓂ ᐱᖃᓯᐅᑎᑦᓱᓂ ᐊᖅᓴᕐᓃᑦ ᑐᔪᕐᒥᕕᒃ, 
ᓄᓇᓯ ᑯᐊᐳᕇᓴᓐ ᐊᒻᒪᓗ ATCO Frontec.

ᐊᐅᓚᓂᒻᒪᕇᑦ

NCCD-ᑯᑦ ᐱᔭᕇᖅᓯᒪᔪᑦ ᖃᑦᓯᒐᓛᓂᒃ ᐱᒻᒪᕆᐊᓗᓐᓂᒃ ᓴᓇᓂᐅᔪᓂᒃ 2023−ᒥ. 

ᕿᑎᕐᒥᐅᓂ, ᐱᒃᑯᒋᔭᖃᔪᕗᒍᑦ ᑲᔪᓯᑎᑦᓯᒋᐊᑦᓴᖅ ᒫᑦᓯᒥ ᓴᓐᓇᔾᔪᔾᔭᑎᓐᓄᑦ, ᕿᑎᕐᒥᐅᓂ 
ᐱᖁᑏᑦ ᑎᒥᖓᓐᓂ (KRPI), ᓱᓇᑐᐃᓐᓇᕐᓅᖓᔪᖅ ᐃᓪᓗ ᐊᑐᓂᑦ ᓄᓇᓕᖏᓐᓂ 
ᑰᒑᕐᔪᒃ ᐊᒻᒪᓗ ᑕᓗᕐᔪᐊᖅ. ᑖᒃᑯᐊ ᐃᓪᓗᒃ ᐱᒻᒪᕆᐊᓗᒻᒥᒃ ᐊᑑᑎᖃᕐᓂᐊᖅᑐᑦ 
ᓄᓇᓕᓐᓂ ᐊᐅᓚᔾᔪᑎᐅᓗᑎᒃ ᒪᓂᒪᑎᑕᐅᓗᑎᒃ ᐊᓪᓚᕝᕕᖃᕐᕕᑦᓴᐃᑦ ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᖏᑦᑕ ᐃᖅᑲᓇᐃᔭᖅᑎᖏᓐᓄᑦ, ᐊᑐᐃᓐᓇᐅᑎᑦᓯᑦᓱᑎᒃ 
ᑭᙴᒪᒋᔭᐅᓪᓚᕆᑦᑐᓂᒃ ᑲᑎᒪᕕᓐᓂᒃ, ᐊᒻᒪᓗ ᑕᓗᕐᔪᐊᕐᒥ, ᐃᓪᓗ ᐃᓂᒋᔭᐅᒻᒥᔪᖅ 
ᓴᐃᐹᕿᑦᓯᕕᐅᑦᓱᓂ. ᐊᓯᐊᑦᑕᐅᖅ KRPI-ᑯᓐᓄᑦᓄ ᐊᐅᓚᓂᐅᔪᖅ NCCD−ᑯᑦ 
ᐱᔭᕇᔪᔭᖓᑦ 2023−ᒥ ᒪᕐᕉᒃ ᐃᓪᓗᒃ ᒪᕐᕉᓕᖅᑲᖓᔫᒃ ᓴᓇᔭᐅᔪᔫᒃ ᐃᖃᓗᒃᑑᑦᓯᐊᕐᒥ, 
ᑐᓂᔭᐅᑦᓱᑎᒃ ᓴᓇᔾᔭᐅᔪᓄᑦ ᓅᕕᐱᕆᒥ. 

NCC ᐱᕙᓪᓕᐊᑎᑦᓯᔩᑦ

2023−ᒥ, NCCD ᑲᔪᓯᓯᒪᔪᖅ ᓴᓇᑦᓱᑎᒃ ᓱᓇᑐᐃᓐᓇᕐᓅᖔᔪᓂᒃ ᐃᓪᓗᓂᒃ ᖁᑦᓯᑦᑐᒥ 
ᓄᓇᓕᖏᓐᓂ ᕿᑭᖅᑕᓂ. ᓴᓐᓇᔾᔭᕗᑦ, ᕿᑭᖅᑖᓗᒃ ᓇᒻᒥᓂᓕᓐᓄᑦ ᐱᕙᓪᓕᐊᑎᑦᓯᕐᓂᒧᑦ 
ᑎᒥᖓᑦ, ᐊᐅᓚᓂᓕᕆᔨᐅᕗᖅ ᐸᓇᑕᐅᓂᖏᓐᓄᑦ ᑲᔪᓯᑎᑕᐅᓂᖏᓐᓂᓪᓗ ᑖᒃᑯᐊ 
ᐃᓪᓗᐃᑦ. ᑖᒃᑯᐊ ᐊᐅᓚᓂᐅᔪᑦ ᐱᖃᓯᐅᑎᑦᓱᓂ 24,000−ᓂᒃ ᑭᑉᐹᕆᑦᑐᓂᒃ 
ᐃᑎᒐᓪᓗᐊᓂᖅ ᐊᖏᓂᓕᒃ ᐊᕕᑦᑐᖅᓯᒪᔪᓂ ᐃᓕᓐᓂᐊᕐᕕᒃ ᒥᑦᑎᒪᑕᓕᒻᒥ, 
ᐊᓚᒡᒐᐃᑦᑐᒻᒪᕆᒻᒥᒃ ᐃᑲᔪᖅᑐᖅᑕᐃᑦ ᑮᓇᐅᔭᖅᑎᒍᑦ ᐊᐃᕙᔾᔪᑕᐅᓯᒪᔪᒃᑯᑦ ᑲᓇᑕᒥ 
ᐃᒪᕕᒻᒥᒃ ᓴᐳᔾᔨᓂᕐᒧᑦ ᐊᑦᑐᖅᑕᐅᓂᕐᒧᑦ ᐱᕚᓪᓕᕈᑎᑦᓴᓄᓪᓗ ᐊᖏᖃᑎᒌᒍᑎᖓᓐᓄᑦ  
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᒐᕙᒪᑐᖃᒃᑯᓪᓗ. ᓴᓇᒋᐊᓯᔪᔪᑦ ᐊᐅᔭᖓᓂ 2022, 
ᓄᑖᕈᖅᑎᕆᓕᖅᓱᑎᓪᓗ ᖃᐅᓱᐃᑦᑐᕐᒥ ᓱᓇᑐᐃᓐᓇᕐᓅᖓᔪᒥᒃ ᐃᓪᓗᒥᒃ. 2023−ᒥ, 
ᐃᖅᑲᓇᐃᔮᖑᓂᖓ ᐃᒃᐱᐊᕐᔪᒻᒥ ᐃᓪᓗᑉ ᐱᒋᐊᔪᔪᖅ ᓴᓇᔭᑦᓴᐃᓪᓗ ᐅᓯᔭᐅᑦᓱᑎᒃ 
ᐅᒥᐊᕐᔪᐊᒃᑯᑦ ᑲᖏᖅᑐᒑᐱᒻᒧᑦ, ᒥᑦᑎᒪᑕᓕᒃ 

ᐊᒻᒪᓗ ᖃᓱᐃᑦᑐᖅ ᓴᓇᒋᐊᕋᔭᖅᑎᓪᓗᒋᑦ 2024−ᒥ. NCCD−ᑯᑦ ᐱᒃᑯᒋᔭᖃᓪᓚᕆᑉᐳᑦ 
ᑎᒍᒥᐊᖅᑎᓪᓗᐊᑕᐅᓂᕐᒥᒃ ᓴᓇᔭᐅᓂᖏᓐᓂᒃ ᑖᒃᑯᐊ ᐱᒻᒪᕆᐊᓗᐃᑦ ᓄᓇᓕᓐᓄᑦ 
ᐱᖁᑎᒋᔭᐅᔪᑦ. 

2023−ᒥ, NCCD−ᑯᑦ ᑲᔪᓯᑎᑦᓯᔪᔪᑦ ᐊᓚᒡᒐᐃᑐᒻᒪᕆᓐᓂᒃ ᑮᓇᐅᔭᓕᐅᕋᓱᐊᕐᕕᑦᓴᓂᒃ 
ᐊᖏᕐᕋᑦᓴᓂᓪᓗ ᓴᓇᑦᓱᑎᒃ ᓴᓐᓇᔾᔭᒥᓐᓄᑦ ᐃᖃᓗᓐᓂ. ᐄᑉᐳᕉᖑᑎᓪᓗᒍ, NCCD−ᑯᑦ 
ᐱᔭᕇᔪᔪᖅᑦ ᓴᓇᑦᓱᑎᒃ ᓄᑖᕐᒥᒃ 6,000 ᑭᑉᐹᕆᑦᑐᑦ ᐃᑎᒐᓪᓗᐊᑦᖅ, ᐱᖓᓱᓂᒃ ᑲᑕᓕᒃ 
ᓯᕐᓗᐊᖅ ᐃᖃᓗᓐᓂ ᓴᓐᓇᕕᑉᐸᓯᒻᒥ. ᓯᕐᓗᐊᖅ ᓇᒻᒥᓂᕆᔭᐅᓂᐊᖅᑐᖅ ᐊᐅᓚᑕᐅᓗᓂᓗ 
NCC ᐱᖁᑎᓕᕆᔨᖏᓐᓄᑦ ᐃᑲᔪᖅᑐᕈᑕᐅᓂᐊᖅᓱᓂᓗ ᓄᓇᓕᓐᓂ ᐊᐅᓚᓂᖏᓐᓂᒃ 
ᐃᓗᓐᓇᑎᒃ NCCIG ᐊᕕᑦᑐᖅᓯᒪᓂᖏᓐᓂᒃ ᓯᕗᒧᑦ. 

ᐊᐅᒡᒍᓯᒥ, ᔫᒥ ᐊᖅᑯᑎᒥ 18-ᖑᓕᖅᑲᖓᔪᑦ ᐊᖏᕐᕋᐃᑦ ᐱᔭᕇᖅᑕᐅᔪᒧᑦ 
ᑭᒡᒐᖅᑐᖅᑕᐅᑦᓱᑎᒃ ᓄᓇᓕᐸᐅᔭᖏᑦ ᐃᖃᓗᐃᑦ. ᑖᓐᓇ ᐊᐅᓚᓂᐅᔪᖅ, 
ᐃᑲᔪᖅᑐᖅᑕᐅᑦᓱᓂ ᑮᓇᐅᔭᖅᑎᒍᑦ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᓐᓄᑦ, 
ᐊᑐᐃᓐᓇᐅᑎᑦᓯᒍᑕᐅᓂᐊᖅᑐᖅ ᐊᑭᑐᓗᐊᙱᑦᑐᓂᒃ ᐊᖏᕐᕋᑦᓴᓂᒃ, ᑖᓐᓇᓗ 
ᑭᙴᒪᓇᓪᓚᕆᑦᓱᓂ ᓄᓇᕗᒻᒥ ᑐᑦᑕᕐᕕᖓᓐᓂ. 

ᓅᕕᐱᕆ 2023−ᒥ, NCCD−ᑯᑦ ᐱᔭᕇᔪᔪᑦ ᓴᓇᑦᓱᑎᒃ ᐃᓅᓯᕐᒥᒃ ᓄᓇᓕᓐᓂ 
ᖃᓄᐃᙱᓯᐊᕐᓂᕐᒧᑦ ᑐᑦᑕᕐᕕᒻᒥᒃ, 9,500 ᑭᑉᐹᕆᑐᑦ ᐃᑎᒐᓪᓗᐊᑦ ᐃᓪᓗ ᓴᓇᔭᐅᓯᒪᔪᖅ 
ᓴᓐᓇᔾᔭᑎᓐᓄᑦ, ᖃᐅᔨᒋᐊᖅᑏᑦ ᐋᓐᓂᐊᖅᑐᓕᕆᓂᕐᒥᒃ ᖃᐅᔨᓴᕐᕕᒻᒥ. ᐃᓪᓗ, 
ᑮᓇᐅᔭᖃᖅᑎᑕᐅᓪᓗᐊᑕᖅᓱᓂ ᒐᕙᒪᑐᖃᒃᑯᓐᓄᑦ, ᓇᔪᒐᐅᓂᐊᖅᑐᖅ ᓄᓇᓕᓐᓂᒃ 
ᐱᔨᑦᓯᖅᑐᓄᑦ ᑎᒥᐅᔪᓄᑦ ᑲᔪᓯᑎᑦᓯᕙᑦᑐᓄᑦ ᐊᐅᓚᓂᐅᔪᓂᒃ ᐱᔨᑦᓯᕋᐅᑎᓂᓪᓗ 
ᐃᓚᒌᓐᓄᑦ ᐃᖃᓗᓐᓂ. NCCD−ᑯᑦ ᖁᕕᐊᓱᓪᓚᕆᑦᓯᒪᕗᑦ ᐱᔨᑦᓯᖅᑎᐅᓪᓗᑎᒃ 
ᑳᑦᑐᓛᑦᑎᓪᓗᐊᑕᐅᑦᓱᓂ ᑕᕝᕗᖓ ᐊᔾᔨᐅᖏᑦᑐᒧᑦ ᐱᐅᔪᐹᓗᒻᒧᑦ ᐃᓪᓗᒧᑦ, 
ᑎᑎᖅᑑᔭᖅᑕᐅᓯᒪᓂᖓ Lateral Office, ᐃᓕᑕᕆᔭᐅᔪᔪᖅ 2023−ᒥ ᑲᓇᑕᒥ 
ᑎᑎᑑᔭᕐᓂᕐᒧᑦ ᓵᓚᖃᖅᓱᑎᒃ. 

ᐃᒻᒪᖃ NCCD−ᑯᑦ ᐊᑕᐅᓯᖅ ᑎᑭᐅᑎᓯᒪᑦᓯᐊᖅᑖᓗᐊ 2023−ᒥ ᐱᔭᕇᕐᓂᖅ 
5300 ᖁᓪᓕᖅ ᐊᖅᑯᑎᒦᖅᑐᒥᒃ ᐃᓪᓗᒥᒃ ᐅᑯᓄᖓ QPI/NCCP Plateau 
Development L.P. ᑖᓐᓇ ᐊᓚᒡᒐᐃᑦᑐᐹᓗᒃ ᑕᐅᑦᑐᖃᑦᓯᐊᖅᓱᓂᓗ 42,000−
ᓂᒃ ᑭᑉᐹᕆᑦᑐᓂᒃ ᐃᑎᒐᓪᓗᐊᑦ ᖁᓛᓃᑦᑐᖅ ᐃᖃᓗᐃᑦ ᐃᓂᒋᔭᐅᑦᓱᓂᓗ ᕿᑭᖅᑖᓗᒃ 
ᑯᐊᐳᕇᓴᓐ, ᓄᓇᓯ ᑯᐊᐳᕇᓴᓐ ᐊᒻᒪᓗ NCCIG−ᑯᑦ ᓯᕗᓪᓕᖅᐹᓂ ᖁᓕᕇᓐᓂ 
ᓇᑎᖏᓐᓂ. ᖁᓛᓃᒋᐊᖅᑑᓪᓕ ᓇᑏᒃ ᐱᖓᔪᐊᑦ ᓯᑕᒪᖓᓪᓗ ᐊᖏᕐᕋᖃᕐᕕᐅᔪᑦ 
22−ᓄᑦ. ᐃᓪᓗ ᑕᑯᒥᓇᖅᑐᓪᓚᕆᐊᓗᒃ, ᖃᐅᔨᒪᔪᒻᒪᕆᓐᓄᑦ ᑲᑐᔾᔨᖃᑎᒌᑦᑐᓄᓪᓗ 
ᐆᒪᓂᕆᔭᖏᓐᓄᑦ ᓄᓇᕗᒻᒥ ᐃᓄᐃᑦ ᓇᒻᒥᓂᖏᑦ ᓄᓇᓕᓐᓂ. ᐊᕐᕌᒍᓄᑦ ᐊᒡᒋᖅᑐᓄᑦ, 
ᐃᖅᑲᐃᔾᔪᑎᑦᓯᐊᕙᐅᕙᓐᓂᐊᖅᑐᑦ ᓴᓇᒍᓐᓇᕐᓂᑎᓐᓂᒃ ᑲᑐᔾᔨᖃᑎᒌᓐᓂᒃᑯᑦ.   

 ncc commercial projects completed 
in 2023  

 
• Inuusirvik Community Wellness Hub in Iqaluit 
• Astro Hill Gate in Iqaluit, 31 Residential Units 
• Joamie Court 18-Plex in Iqaluit, 18 Residential Units 
• Cambridge Bay Duplexes in Cambridge Bay, 4 Housing Units 
• Kugaaruk Multi Use Facility 
• Taloyoak Multi Use Facility 
• NCC Properties Warehouse 
• Annex Renovation Rankin Inlet 
• Bayshore Renovation Rankin Inlet 

 

 projects targeting a 2024 finish  
 

• Arctic Bay Multi Use Facility 
• Resolute Bay Multi Use Facility 
• Parnaivik Renovations in Iqaluit 
• Lot 215 Base Building in Iqaluit, 22 Residential Units 
• Siku Crescent 18-Plex in Iqaluit, 18 Residential Units 

 

 projects planning a 2024 start  
 

• Pond Inlet Regional Training Facility 
• Gjoa Haven GN Office Replacement 
• Lot 215 NTI Tenant Fit-Up 
• Lot 215 Parks Canada Tenant Fit-Up 
• Grise Fiord Multi-Use Facility 

 

•	 ᐃᓅᓯᕐᕕᒃ ᓄᓇᓕᓐᓂ ᖃᓄᐃᙱᓯᐊᕐᓂᕐᒧᑦ ᑐᑦᑕᕐᕕᒃ 
ᐃᖃᓗᓐᓂ  

•	 Astro Hill ᐹᖓ ᐃᖃᓗᓐᓂ, 31 ᐊᖏᕐᕋᑦᓴᐃᑦ 
•	 ᔫᒥ ᐊᖅᑯᑎᖓᓂ 18-ᖑᓕᖅᑲᖓᔪᖅ ᐃᖃᓗᓐᓂ, 

18 ᐊᖏᕐᕋᑦᓴᐃᑦ 
•	 ᐃᖃᓗᒃᑑᑦᓯᐊᕐᒥ ᒪᕐᕉᓕᖅᑲᖓᔪᑦ ᐃᖃᓗᒃᑑᑦᓯᐊᖅ, 

4 ᐃᓪᓗᐃᑦ 

•	 ᑰᒑᕐᔪᒻᒥ ᓱᓇᑐᐃᓐᓇᕐᓅᖓᔪᖅ ᐃᓪᓗ
•	 ᑕᓗᕐᔪᐊᕐᒥ ᓱᓇᑐᐃᓐᓇᕐᓅᖓᔪᖅ ᐃᓪᓗ
•	 NCC ᐱᖁᑎᖏᓐᓄᑦ ᓯᕐᓗᐊᖅ 
•	 Annex ᓴᓇᔭᐅᒋᐊᕐᓂᖓ ᑲᖏᖅᖠᓂᕐᒥ
•	 Bayshore ᓴᓇᔭᐅᒋᐊᕐᓂᖓ ᑲᖏᖅᖠᓂᕐᒥ 

NCC ᑮᓇᐅᔭᓕᐅᕋᓱᐊᕐᕕᓐᓂᒃ ᓴᓇᓂᖏᑦ ᐱᔭᕇᖅᑐᑦ 2023−ᒥ

•	 ᐃᒃᐱᐊᕐᔪᒻᒥ ᓱᓇᑐᐃᓐᓇᕐᓅᖓᔪᖅ ᐃᓪᓗ
•	 ᖃᐅᓱᐃᑦᑐᕐᒥ ᓱᓇᑐᐃᓐᓇᕐᓅᖓᔪᖅ ᐃᓪᓗ
•	 ᐸᕐᓇᐃᕕᒃ ᓴᓇᔭᐅᒋᐊᕐᓂᖓ ᐃᖃᓗᓐᓂ
•	 ᐃᓂᖓ 215 ᐃᓪᓗᓄᑦ ᑐᙵᕕᒃ ᐃᖃᓗᓐᓂ, 22 ᐊᖏᕐᕋᑦᓴᐃᑦ 
•	 ᓯᑯ ᓴᖑᐃᖓᔪᒥ 18-ᖑᓕᖅᑲᖓᔪᖅ ᐃᖃᓗᓐᓂ, 18 ᐊᖏᕐᕋᑦᓴᐃᑦ

ᐊᐅᓚᓂᐅᔪᑦ ᐱᔭᕇᕋᓱᐊᖅᑐᑦ 2024−ᒥ

•	 ᒥᑎᒪᑕᓕᒃ ᐊᕕᑦᑐᖅᓯᒪᔪᓂ ᐃᓕᓐᓂᐊᑎᑦᓯᕕᒃ
•	 ᐅᖅᓱᖅᑑᒥ ᒐᕙᒪᒃᑯᑦ ᓄᓇᕗᒻᒥ ᐊᓪᓚᕝᕕᖓᑕ ᐊᓯᔾᔨᖅᑕᐅᓂᖓ 
•	 ᐃᓂᖓ 215 ᓄᓇᕗᑦ ᑐᙵᕕᒃᑯᑦ ᐊᑐᖅᑕᖓᑦᑕ ᐋᖅᑭᒋᐊᖅᑕᐅᓂᖓ
•	 ᐃᓂᖓ 215 ᒥᙳᐃᕐᓯᕐᕕᓕᕆᔨᒃᑯᑦ ᑲᓇᑕᒥ ᐊᑐᖅᑕᖓᑕ ᐋᖅᑭᒋᐊᖅᑕᐅᓂᖓ
•	 ᐊᐅᓱᐃᑦᑐᕐᒥ ᓱᓇᑐᐃᓐᓇᕐᓅᖓᔪᖅ ᐃᓪᓗ

ᐊᐅᓚᓂᐅᔪᓂᒃ ᐸᕐᓇᐸᓪᓕᐊᓂᕐᒧᑦ 2024−ᒧᑦ ᐱᒋᐊᕐᓂᖓᑦ

NCC ᐱᖁᑎᓕᕆᔨᖏᑦ

ᐱᖁᑎᓂᒃ ᐊᐅᓚᑦᓯᓂᖅ ᐊᑑᑎᖃᓪᓚᕆᑦᑐᖅ ᐃᓗᓐᓈᒍᑦ ᖃᓄᐃᙱᓯᐊᕐᓂᖓᓄᑦ NCC 
ᑮᓇᐅᔭᓕᐅᕋᓱᖅᑏᑦ ᐅᔾᔨᑐᑦᓯᐊᖅᑐᓂᒃ ᐊᐅᓚᑦᓯᔨᖃᕐᒪᑕ NCC ᐱᖁᑎᖏᓐᓅᖓᔪᓂᒃ 
(NCCP) ᐱᒻᒪᕆᐅᑎᓂᒃ ᑎᒍᒥᐊᕐᓂᖏᑦ ᐊᐅᓚᔾᔭᐃᒻᒪᑕ ᒪᑭᒪᑦᓯᐊᖅᑐᓂᒃ, ᓂᕆᐅᓇᖅᑐᓂᒃ 
ᑮᓇᐅᔭᓂᒃ ᐃᑖᔪᑦᓴᓂᒃ ᐱᔨᑦᓯᑦᓯᓈᖅᓱᑎᒃ ᓇᓪᓕᐅᒃᑯᒫᓄᑦ ᑮᓇᐅᔭᖃᖅᑎᑦᓯᒍᑕᐅᔪᓄᑦ 
ᓄᑖᕐᓄᑦ ᓴᓇᒋᐊᓕᓐᓄᑦ ᑎᒍᔭᐅᕙᓪᓕᐊᔪᓄᓪᓗ. 

NCCP−ᑯᑦ ᑎᒍᒥᐊᖅᑕᖏᑦ ᑕᑯᑦᓴᐅᑎᑦᓯᔪᑦ ᐊᖏᓂᖅᐹᓂᒃ ᐃᓄᓐᓄᑦ ᓇᒻᒥᓂᕆᔭᐅᔪᓂᒃ 
ᐊᑦᓱᐃᔾᔪᑎᓂᒃ ᑲᓇᑕᒥ. ᑕᒪᓐᓇ ᖃᐅᔨᒪᓕᑕᕆᔭᕗᑦ ᓱᓇᓕᒫᓄᑦ ᑲᒪᒋᔭᑦᑎᓐᓄᑦ. 
ᑖᒃᑯᐊ ᐱᓚᕆᐅᑏᑦ ᐱᖁᑏᑦ ᐊᐅᓚᑕᐅᔪᑦ ᒪᑭᒪᔭᐅᑦᓱᑎᓪᓗ ᑐᓂᒪᓂᖃᖅᑐᓄᑦ 
ᓯᑕᒪᐅᔪᖅᑐᓄᑦ ᐃᖅᑲᓇᐃᔭᐃᓐᓇᖅᑐᓄᑦ ᐊᒻᒪᓗ ᐊᑕᐅᓯᖅ ᐃᖅᑲᓇᐃᔭᑲᐃᓐᓇᐸᑦᑐᖅ. 
ᐃᑲᔪᖅᑐᖅᓱᓯᒃ ᐃᖅᑲᓇᐃᔮᑦᑎᓐᓂᒃ, NCCP−ᑯᑦᑕᐅᖅ ᐃᓚᐅᑎᑦᓯᕙᒻᒥᔪᑦ ᓄᓇᓕᓐᓂ 
ᑲᒻᐸᓂᐅᔪᓂᒃ ᐱᖁᑎᖃᕐᕕᑎᓐᓂ ᐃᑲᔪᖅᓱᑎᒃ ᓴᓇᒋᐊᓕᓐᓄᑦ ᒪᑭᒪᔭᐅᒋᐊᓕᓐᓄᓪᓗ. 
ᐱᓕᕆᖃᑎᒌᑦᑎᕗᑦ ᑐᕌᖅᑕᖃᖅᑐᑦ ᖃᐅᔨᓴᑦᓯᐊᕐᓂᕐᒥᒃ ᐊᑐᖅᑐᐊᖅᑎᖁᑎᕗᑦ 
ᐊᑐᐃᓐᓇᐅᑎᑦᓯᕕᐅᒐᓗᐊᕐᒪᖔᑕ ᐃᑉᐱᒋᔭᐅᑦᓯᐊᖅᑐᓂᒃ ᓯᖁᒥᑦᑕᐃᓕᒪᑎᑦᓯᓂᕐᒥᓪᓗ 
ᐊᖅᑯᑕᐅᒻᒪᑕ ᐊᑦᑕᓇᖏᑦᑐᓂᒃ ᐃᓪᓗᖃᕐᓂᕐᒧᑦ. ᒫᓐᓇᐅᑎᓪᓗᒍ, ᓇᓗᓇᐃᕈᒪᔭᕋ ᒥᑦᔅ 
ᕙᐃᑲᓐ ᐃᓚᒋᓕᖅᓯᔭᕗᑦ ᐊᔾᔨᐅᖏᑦᑐᓄᑦ ᐊᐅᓚᓂᐅᔪᓄᑦ ᒪᑭᒪᒋᐊᓕᓐᓄᓪᓗ ᐊᖓᔪᖅᑳᖅ 
ᐃᖃᓗᓐᓂ. ᐊᒻᒪᓗᑲᓐᓂᖅ, ᑭᐊᕙᓐ ᑕᐃᓚ ᐃᓪᓗᓄᑦ ᐊᐅᓚᑦᓯᔨᐅᓕᖅᑐᖅ ᐃᖃᓗᒃᑑᑦᑎᐊᕐᒥ 
ᐊᒻᒪᓗ ᐳᕋᔅᑕᓐ ᒪᒃᕼᐊᒐᒃ ᐃᖅᑲᓇᐃᔭᖃᑎᒋᓕᕐᒥᔭᕗᑦ ᐃᖃᓗᒃᑑᑦᑎᐊᕐᒥ ᐃᓪᓗᓂᒃ 
ᒪᑭᒪᑦᓯᔨᐅᑎᓪᓗᒍ. ᑭᖑᓪᓕᖅᐹᒥ, ᓇᓗᓇᐃᕈᒪᔭᕋ ᓇᐃᐆᒥ ᒍᕌᓐᑖᓪ NCC ᓇᐱᖁᑎᖏᓐᓂ 
ᐊᕐᕌᒍᖃᕐᓂᐊᓕᕐᒪᑦ 20−ᓂᒃ ᐊᐅᒡᒍᓯ 2024−ᖑᓕᖅᐸᑦ. 

2023−ᒥ, NCC ᐱᖁᑎᓕᕆᔩᑦ (NCCP) ᑲᔪᓯᓂᖃᑦᓯᐊᔪᒧᑦ ᐊᐅᓚᓂᖏᑦ, 
ᐊᐅᓚᑦᓯᑦᓱᑎᒃ, ᑲᔪᓯᑎᑦᓯᑦᓱᑎᓪᓗ ᑕᑯᒥᓇᖅᑐᒻᒪᕆᓐᓂᒃ ᑎᒍᒥᐊᖅᑕᒥᓐᓂᒃ ᐱᓪᓚᕆᓐᓂᒃ 
ᐱᖁᑎᒋᔭᐅᔪᓂᒃ ᐃᓗᓐᓇᖏᓐᓂ ᐱᖓᓱᓂ ᐊᕕᑦᑐᖅᓯᒪᓂᐅᔪᓂ ᓄᓇᕗᒻᒥ. ᑖᓐᓇ 
ᑎᒍᒥᐊᖅᑕᖓᖑᑦ 325 ᐊᖏᕐᕋᐃᑦ 69−ᖑᑦᓱᑎᒃ ᐃᓪᓗᐃᑦ ᐱᖃᓯᐅᑎᑦᓱᓂ ᐊᐅᓚᑦᓯᓂᖅ 
ᒥᑦᓵᓂᑦᑐᓂᒃ 114,000 ᑭᑉᐹᕆᑦᑐᑦ ᐃᑎᒐᓪᓗᐊᑦ ᑮᓇᐅᔭᓕᐅᕋᓱᕐᕕᓐᓂᒃ/ᓴᓐᓇᕕᓐᓂᒃ. 

2023−ᒥ, NCCP−ᒃᑯᑦ ᑲᔪᓯᔪᔪᑦ ᓇᓗᓇᐃᔭᐃᑦᓱᑎᒃ ᐊᒻᒪᓗ, ᓈᒻᒪᓈᑐᐊᕐᒪᑦ, ᑎᒍᓯᕙᑦᓱᑎᒃ 
ᐱᖁᑎᓂᒃ ᐱᕈᖅᐸᓪᓕᐊᑎᑦᓯᒍᑎᒋᓪᓗᒍ ᐱᒻᒪᕆᐅᑎᓅᖓᔪᓄᑦ. ᐱᖁᑎᓂᒃ ᑎᒍᓯᖃᑦᑕᕐᓂᖅ 
ᐃᑲᔪᖅᓯᒪᒻᒥᔪᖅ ᐊᑉᐸᐹᓪᓕᑎᑦᓯᑦᓱᑎᒃ ᐃᖏᕐᕋᔾᔪᑎᓄᑦ ᐊᑭᓕᖅᑐᕆᐊᓕᓐᓄᑦ ᐊᒥᓱᑦ 
NCCIG−ᑯᑦ ᐃᖅᑲᓇᐃᔭᖅᑎᖏᑦ ᐃᓪᓗᖃᖅᑎᑕᐅᒻᒪᑕ ᐊᑐᖅᑐᐊᖅᑕᐅᔪᓂᒃ ᑕᖅᑳᙵᑦ 
ᐱᖓᔪᒋᔭᐅᔪᓂᒃ ᐃᓪᓗᖃᖅᑎᑦᓯᔪᓂᒃ ᐃᖃᓗᓐᓂ. ᐱᔾᔪᑕᐅᓪᓗᓂ ᐊᒥᒐᕐᓂᖏᑦ 
ᐊᑐᖅᑐᐊᕋᑦᓴᐃᑦ ᐊᑭᑐᔪᐊᓗᑦᓱᑎᓪᓗ ᐊᑐᖅᑐᐊᕈᑏᑦ, ᑕᑯᑦᓴᐅᓕᖅᑐᖅ ᐃᑲᔫᑎᖃᕐᓂᖓ 
NCCP-ᑯᓐᓂᒃ ᓂᐅᕕᕈᓐᓇᑦᓱᑎᒃ ᐃᓪᓗᓂᒃ ᐊᑐᖅᑐᖅᑕᐅᑎᑦᓯᓗᑎᒃ NCCD-ᑯᓐᓄᑦ 
ᐅᕝᕙᓗᓐᓃᑦ NCCIG−ᑯᓐᓄᑦ. ᑲᑎᑦᓱᑎᒃ ᒪᕐᕉᒃ ᐃᓪᓗᒃ ᓂᐅᕕᐊᖑᔪᔫᒃ 2023−ᒥ 
ᐃᖅᑲᓇᐃᔭᖅᑎᓄᑦ ᓇᔪᒐᐅᓂᐊᖅᑎᓪᓗᒋᒃ ᐃᖃᓗᓐᓂ. 

ᐱᒋᐊᖅᓱᓂ 2021−ᒥ, ᑲᔪᓯᑦᓱᓂᓗ 2023−ᒥ, NCCP−ᑯᑦ ᐊᑐᐃᓐᓇᐅᑎᑦᓯᓯᒪᔪᑦ 
ᕿᑎᕐᒥᐅᑦ ᑯᐊᐳᕇᓴᒃᑯᖏᓐᓄᑦ ᐱᒻᒪᕆᐅᑎᓅᖓᔪᑦ ᐃᑲᔫᑏᑦ, ᕿᑎᕐᒥᐅᑦ ᐱᖁᑎᖏᓐᓄᑦ 
ᑎᒥᒋᐅᔪᖅ (KRPI), ᐱᖁᑎᓂᒃ ᐊᐅᓚᑦᓯᑦᓱᑎᒃ 34−ᓄᑦ ᐱᖁᑎᒋᔭᐅᔪᓄᑦ KRPI−ᑯᑦ 
ᑎᒍᒥᐊᖅᑕᖏᓐᓄᑦ. ᑖᒃᑯᐊ ᑎᒍᒥᐊᖅᑕᐅᔪᑦ ᐊᐅᓚᑕᐅᔪᑦ ᐱᖁᑏᑦ ᐊᖏᕐᕋᕆᔭᐅᔪᑦ 
ᑮᓇᐅᔭᓕᐅᕋᓱᐊᕐᕖᓪᓗ ᐃᓪᓗᐃᑦ. 2023−ᒥ, KRPI−ᑯᑦ ᓄᑖᑦ ᑕᓗᕐᔪᐊᕐᒥ ᑰᒑᕐᔪᒻᒥᓗ 
ᐊᓪᓚᕝᕕᖏᑦ, ᓴᓇᔭᐅᓯᒪᔪᑦ NCCD−ᑯᓐᓄᑦ, ᐃᓚᒍᑦᓯᐅᑎᔪᔪᑦ NCCP−ᑯᑦ 
ᑎᑎᕋᖅᓯᒪᔭᖏᒻᓐᓄᑦ ᐊᐅᓚᑕᐅᑦᓱᑎᒃ ᐱᖁᑎᒋᔭᐅᔪᑦ ᕿᑎᕐᒥᐅᓂ. 

ᐱᖓᓱᑦ KIA−ᑯᓐᓄᑦ ᓇᒻᒥᓂᕆᔭᐅᔪᑦ ᐃᓪᓗᐃᑦ ᖁᒡᓗᒃᑐᕐᒥ ᐃᓚᒍᑦᓯᐅᑎᔪᒻᒥᔪᑦ  
NCC−ᑯᑦ ᐊᐅᓚᑕᖏᓐᓄᑦ. ᑭᕙᓪᓕᕐᒥ, NCCP−ᑯᑦ ᐊᐅᓚᑦᓯᔨᔪᑦ 12−ᓂᒃ 
ᐊᖏᕐᕋᕆᔭᐅᔪᓂᒃ ᐊᒻᒪᓗ 4 ᑮᓇᐅᔭᓕᐅᕋᓱᐊᕐᕖᑦ ᐊᖅᑯᑎᖃᖅᓱᑎᒃ NCC/ᑭᕙᓪᓕᖅ 
ᐱᖁᑎᓕᕆᔩᑦ L.P. ᐃᓚᐅᑎᑦᓱᑎᒍᓗ ᓴᒃᑯ ᐱᖁᑎᓕᕆᔩᑦ ᓕᒥᑎᑦ ᐃᓗᓐᓇᐃᓐᓅᖓᔪᓂᒃ 
ᐱᖁᑏᑦ ᒪᑭᒪᔭᐅᓂᖏᓐᓂᒃ. ᐃᓗᓐᓇᑎᒃ ᑭᕙᓪᓕᕐᒥ ᑮᓇᐅᔭᓕᐅᕋᓱᐊᕐᕖᑦ 
ᐊᖏᕐᕋᕆᔭᐅᔪᓪᓗ ᐊᑐᖅᑐᐊᖅᑕᐅᔪᑦ 2023−ᒥ ᐊᐅᓚᔾᔭᒋᐊᔪᔪᒍᑦ ᐱᕚᓪᓕᖅᑎᒋᐊᖅᓱᒋᑦ 
ᐆᒻᒪᖅᑯᑎᑐᕐᓂᖏᓐᓅᖓᔪᑦ ᓯᓚᑉᐱᔾᔪᖅᑐᐃᓂᒃᑯᑦ ᐃᒐᓛᓪᓗ ᐊᓯᔾᔨᖅᑐᖅᓱᒋᑦ. 

ᕿᑭᖅᑕᓂᒥᓕ, NCCP−ᑯᑦ ᑲᔪᓯᔪᑦ ᐊᐅᓚᑦᓯᑦᓱᑎᒃ 124−ᓂᒃ ᐊᖏᕐᕋᕆᔭᐅᔪᓂᒃ 
ᑎᒍᒥᐊᖅᑕᖏᓐᓂ, ᐃᓂᖃᖅᓱᑎᒃ ᐸᓐᓂᖅᑑᖅ, ᒥᑦᑎᒪᑕᓕᒃ, ᐃᒡᓗᓕᒃ ᐊᒻᒪᓗ ᑭᙵᐃᑦ. 
ᑖᒃᑯᐊ ᐃᓗᓐᓇᑎᒃ ᐃᓪᓗᐃᑦ ᐊᑐᖅᑐᐊᖅᑕᐅᔪᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ. 

ᐃᖃᓗᓐᓂ, NCCP−ᑯᑦ ᓇᒻᒥᓂᖅᑖᔪᔪᑦ ᑎᒍᒥᐊᓕᖅᓱᑎᓪᓗ ᓄᑖᕐᒥᒃ 6,000 ᐃᑎᒐᓪᓗᐊᓂᒃ 
ᐊᖏᓂᓕᒻᒥᒃ ᓯᕐᓗᐊᕐᒥᒃ ᐃᖃᓗᓐᓂ ᓴᓐᓇᕕᑉᐸᓯᒻᒥ. ᑖᓐᓇ ᓯᕐᓗᐊᖅ ᐊᑐᖅᑐᐊᖅᑕᐅᔪᖅ 
NCC ᐱᕙᓪᓕᐊᑎᑦᓯᔨᓄᑦ ᐃᓂᖃᖅᑎᑦᓯᑦᓱᓂ ᓄᓇᓯᐅᑎᓂᒃ ᐊᐅᓚᐅᓯᕆᕕᒻᒥᒃ, 
ᐅᖅᑰᓴᐅᑎᓕᒻᒥᒃ ᓱᓇᒃᑯᑖᖃᐅᑎᒥᒃ ᐊᒻᒪᓗ ᕿᔪᓕᕆᕕᒻᒥᒃ ᐃᓕᔾᔨᕕᓕᐅᕐᕕᒻᒥᓪᓗ. 
ᓯᕗᒧᒋᐊᕐᓗᑕ, ᓯᕐᓗᐊᖅ ᐱᒻᒪᕆᐊᓗᓐᓗᓂ ᐱᖁᑎᒋᔭᐅᓂᐊᖅᑐᖅ ᐃᑲᔪᖅᑐᐃᓗᓂ 
NCCIG−ᑯᑦ ᐱᕈᖅᐸᓪᓕᐊᓂᖏᓐᓂᒃ ᓄᓇᓕᐸᐅᔭᕐᓂ. 

ᐱᖁᑎᓪᓗᐊᑕᐅᒻᒥᔪᖅ ᓇᒻᒥᓂᕆᔭᐅᔪᖅ NCCP-ᑯᑦ ᐃᖃᓗᓐᓂ ᑎᒍᒥᐊᖅᑕᖓᑦ ᐃᓪᓗ 
5300, ᓇᒻᒥᓂᖃᖃᑎᒋᔭᐅᑦᓱᑎᒃ ᕿᑭᖅᑖᓗᒃ ᐱᖁᑎᓕᕆᔩᑦ ᑎᒥᖓᑦ (QPI) ᐊᑖᓂ 
QPI/NCCP ᖃᖅᑲᒥ ᐱᕙᓪᓕᐊᑎᑦᓯᓂᖓᓐᓄᑦ ᑲᑐᔾᔨᖃᑎᒌᓐᓂᕐᒧᑦ (L.P.) ᓴᓇᔭᐅᓂᖓ 
ᐃᓪᓗ 5300 ᐱᔭᕇᔪᔪᖅ 2022−ᒥ. ᑕᒪᕐᒥᒃ ᓯᕗᓪᓕᖅ ᖁᓛᓃᑦᑐᕐᓗ ᓇᑎᖏᒃ 
ᐊᑐᖅᑐᐊᖅᑕᐅᔪᐃᓐᓈᒃ ᐊᒻᒪᓗ ᐃᓗᓐᓇᑎᒃ 22 ᐊᖏᕐᕋᕆᔭᐅᒧᑦ ᓇᑎᖓᓂ ᐱᖓᔪᐊᓐᓂ 
ᓯᑕᒪᖓᓂᓗ ᐊᑐᖅᑐᐊᖅᑕᐅᔪᐃᓐᓇᐃᑦ. ᓴᓂᓪᓕᖓ, ᐃᓪᓗ 5302, ᐱᔭᕇᓛᖅᑐᖅ 
2025−ᒥ, QPI/NCCP ᖃᖅᑲᒥ ᐱᕙᓪᓕᐊᑎᑦᓯᓂᖓᓄᑦ L.P. ᐊᐃᕙᔾᔪᑎᖃᕇᖅᓯᒪᔪᑦ 
ᐊᕐᕌᒍᓄᑦ 15−ᓄᑦ ᐊᑐᖅᑐᐊᕐᓂᕐᒧᑦ ᒥᙳᐃᕐᓯᕐᕕᓕᕆᔨᒃᑯᓐᓄᑦ ᑲᓇᑕᒥ ᐊᒻᒪᓗ 
ᐊᕐᕌᒍᓂᒃ ᖁᓕᓂᒃ ᐊᑐᖅᑐᐊᕈᑏᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂᒃ. ᐱᓕᕆᖃᑎᖃᖅᑐᒍᑦ 
ᓄᓇᓕᓐᓂ ᐱᓇᓱᐊᕐᕕᓐᓂᒃ ᑎᒥᐅᔪᓂᓪᓗ ᐊᐃᕙᔾᔪᑎᒋᓪᓗᒋᑦ ᑎᒥᐅᔪᑦ ᐊᑐᖅᑐᐊᕈᑎᖏᑦ 
ᐊᖏᕐᕋᖃᕐᕕᓕᒫᓄᑦ ᖁᓛᓂᑦᑐᓂᒃ ᐃᓪᓗᒥ. 

ᑕᐃᒫᒃ ᐅᖃᖅᑕᐅᓯᒪᒻᒪᑦ ᐅᕙᓂ ᐅᓂᒃᑳᓂ, NCCP−ᑯᑦ ᐅᐸᓗᖅᑲᓯᒪᐃᓐᓇᖅᑐᑦ 
ᐊᐅᓚᑦᓯᑦᓱᑎᒃ ᐱᕈᖅᐸᓪᓕᐊᔪᓂᒃ ᐱᒻᒪᕆᐅᑎᓅᖓᔪᖁᑎᑦᑎᓐᓂᒃ ᐱᕚᓪᓕᕈᑕᐅᖁᓪᓗᒋᑦ 
NCC ᑮᓇᐅᔭᓕᐅᕋᓱᐊᖅᑎᓄᑦ ᐊᒻᒪᓗ ᐃᓄᖏᓐᓄᑦ ᓄᓇᕗᑦ. 2023−ᒧᑦ, ᑎᑭᐅᑎᓗᒍ ᔫᓂ 
2024, NCC ᐱᖁᑎᓕᕆᔩᑦ ᑲᔪᓯᓯᒪᐃᓐᓇᖅᑐᑦ ᐃᓐᓄᒪᐃᑦᑐᖅᑕᖃᕋᑎᒃ.

ᓄᓇᕗᒻᒥ ᓱᓇᑐᐃᓐᓇᕐᓅᖓᔪᓄᑦ ᖃᓄᖅᑑᕈᑏᑦ

ᐊᑐᐃᓐᓇᖃᕐᓂᖅ ᐱᐅᔪᓂᒃ ᑲᔪᓯᑦᓯᐊᖅᑐᓂᓪᓗ ᓴᓇᔭᑦᓴᓂᒃ ᓱᓇᑐᐃᓐᓇᕐᓂᒃ 
ᐊᑑᑎᖃᓪᓚᕆᑦᑐᖅ NCCIG−ᑯᑦ ᐊᑯᓃᖅᑐᒧᑦ ᑲᔪᓯᑦᓯᐊᕈᓐᓇᕐᓂᖓᓄᑦ 
ᑮᓇᐅᔭᓕᐅᕈᓐᓇᕐᓂᖓᓄᓪᓗ. ᓄᓇᓕᓪᓚᑑᑏᑦ ᐅᖓᓯᑦᑐᒦᑦᑐᑦ ᐃᖅᑲᓇᐃᔭᕐᕕᒋᔭᕗᑦ 
ᑭᓪᓕᖃᕐᒪᑕ ᐊᑐᐃᓐᓇᐅᑎᑦᓯᓂᕆᒍᓐᓇᖅᑕᖏᑦ ᓴᓇᔭᑦᓴᓂᒃ ᓱᓇᒃᑯᑎᓂᓪᓗ ᐱᔭᕆᐊᓕᓐᓂᒃ 
ᓴᓇᔭᑦᑎᓐᓄᑦ. ᑕᐃᒪᐃᓂᖓᓐᓄᑦ, ᐃᓗᓐᓇᒐᓚᑎᒃ ᓴᓇᔭᑦᓴᐃᑦ ᑎᑭᑎᑕᐅᒋᐊᖃᖃᑦᑕᖅᑐᑦ 
ᐊᕙᙶᓗᒃ ᓂᐅᕕᕐᕕᐅᕙᑦᑐᓂᒃ ᑮᑕᑲᐃᓐᓇᐹᓗᒃ ᐱᕕᑭᒐᔪᑦᓱᓂᓗ ᐅᒥᐊᕐᔪᐊᕐᒧᑦ 
ᑎᑭᑕᐅᒍᓐᓇᕐᓂᖅ. 

ᐊᕐᕌᒍᓂ ᐊᓂᒍᖅᑐᓂ NCCIG−ᑯᑦ ᐊᑭᓖᓯᒪᓕᖅᑐᑦ ᐊᓚᒡᒐᐃᑦᑐᒻᒪᕆᓐᓂᒃ 
ᐊᑭᓕᕆᐊᓕᓐᓂᒃ ᓂᐅᕕᕐᕕᐅᕙᑦᑐᓄᑦ ᖃᐅᔨᓴᑦᓯᐊᕈᑕᐅᑦᓱᑎᒃ ᑭᖑᕙᙱᓪᓗᑎᒃ 
ᑎᑭᑎᑕᐅᒋᐊᖃᕐᓂᖏᓐᓂᒃ ᐱᐅᓈᖅᓯᒪᔪᑦ ᓴᓇᔭᑦᓴᐃᑦ. ᑭᓯᐊᓂᓕ, NCCIG−ᑯᑦ 
ᐊᐳᓚᐅᖃᑦᑕᖅᓯᒪᔪᑦ ᐊᑲᐃᓪᓕᐅᕈᑎᓄᑦ, ᓲᕐᓗ ᑎᑭᑕᐅᓂᖅ ᐊᐃᕙᔾᔪᑕᐅᓯᒪᔪᓂᒃ 
ᓴᓇᔭᑦᓴᓂᒃ, ᐅᕝᕙᓗᓐᓃᑦ ᑎᑭᓵᖑᓯᒪᙱᑦᑐᓂᒃ ᑎᑭᑎᑦᓯᖔᖅᓱᑎᒃ. ᑕᐃᒪᐃᑦᑐᖃᖅᑎᓪᓗᒍ 
ᑭᖑᕙᐅᖅᑲᒍᑕᐅᓲᖑᒻᒪᑕ ᕿᓂᓕᖅᓱᑎᒃ ᐱᐅᓂᖅᓴᓂᒃ ᑐᓂᒪᓂᖃᖅᑎᓂᒃ 
ᓴᓇᒋᐊᓕᓐᓅᖓᔪᓂᒃ. 

ᐊᐅᓚᔾᔭᒋᐊᕈᑕᐅᑦᓱᓂ ᑕᒪᒃᑯᓄᖓ ᐊᑑᑎᓕᖅᑭᑦᑖᕙᑦᑐᓄᑦ ᐃᓱᒫᓗᑕᐅᔪᓄᑦ, 2023−ᒥ 
NCCIG−ᑯᑦ ᑲᑎᒪᔨᖏᑦ ᐊᖏᔪᔪᑦ ᓴᖅᑮᒍᒪᓪᓗᑎᒃ ᓄᓇᕗᒻᒥ ᓱᓇᑐᐃᓐᓇᕐᓅᖓᔪᓄᑦ 
ᖃᓄᖅᑑᖅᑎᓄᑦ (NLS) ᐃᒻᒥᒃᑰᖓᔪᑦ NCCIG−ᑯᓐᓂᒃ. ᑐᕌᖅᑕᕆᔭᐅᔪᖅ NLS−ᑯᑦ 
ᓴᖅᑭᖅᑕᐅᓂᖓᓄᑦ ᒥᑭᓪᓕᑎᕆᖁᓪᓗᒋᑦ ᐊᑭᓕᖅᑐᕆᐊᓖᑦ ᐱᕚᓪᓕᕐᓗᑎᓪᓗ ᐱᐅᓂᐅᔪᑦ 
ᓇᒻᒥᓂᖅ ᑲᒪᓗᑎᒃ ᓂᐅᕕᖃᑦᑕᕐᓂᕐᒃ ᓱᓇᑐᐃᓐᓇᕐᓅᖓᔪᓂᓪᓗ ᐱᔨᑦᓯᕋᐅᑎᓂᒃ. 
ᐊᖏᓈᕐᓂᖅᓴᐅᑦᓱᑎᒃ ᓂᐅᕕᕐᓂᐅᔪᑦ ᐃᒡᓗᓕᐅᖃᑎᒌᓐᓂᖅ (ᓄᓇᕗᑦ 3000) 
ᐊᐅᓚᔾᔭᒋᐊᕈᑎᓂ, NCCIG−ᑯᑦ ᐊᑐᐃᓐᓇᐅᑎᑦᓯᓯᒪᔪᑦ ᑖᑦᓱᒥᖓᑦᓯᐊᕙᒃ ᐱᕕᖃᕐᓂᐅᔪᒥᒃ 
ᐃᓱᒪᑦᓴᖅᓯᐅᕈᑎᖃᒃᑲᓐᓂᖅᓱᑎᒃ ᐃᓗᓕᓕᒫᖏᓐᓂᒃ ᓂᐅᕕᕐᕕᒋᕙᑦᑕᖏᑦᑕ. 

NLS ᑎᒥᙳᖅᑎᑕᐅᓚᐅᖅᓯᒪᔪᖅ ᐅᐱᕐᖔᖓᓂ 2023 ᐃᒻᒥᒃᑰᖓᑦᓱᓂ NCCIG−
ᒥᒃ ᐊᐅᓚᓂᖃᖅᓱᑎᒃ ᐊᕕᑦᑐᖅᓯᒪᓂᕐᔪᐊᖓᓂ ᑯᐸᐃ. ᓱᓇᑐᐃᓐᓇᕐᓅᖓᔪᓄᑦ ᑐᑦᑕᕐᕕᒃ 
ᓴᖅᑭᖅᑕᐅᓚᐅᖅᓯᒪᔪᖅ ᐃᐅᓪᔨᓐ, ᑯᐸᐃᒥ ᐱᖃᑦᑕᕐᓂᐊᖅᑎᓪᓗᒋᑦ, ᐴᖅᑲᐃᓗᑎᒃ 
ᐊᐅᓪᓚᑎᑦᓯᓗᑎᓪᓗ ᓴᓇᔭᑦᓴᓂᒃ ᓱᓇᒃᑯᑎᓂᓪᓗ ᑐᕌᖅᑐᓂᒃ ᓄᓇᕗᑦᒧᑦ. 2023−ᒥ, 
NLS−ᑯᑦ ᐊᐅᓚᔾᔭᐃᒋᐊᔪᒻᒥᔪᑦ ᐱᕙᓪᓕᐊᑎᑕᐅᓂᖏᓐᓂᒃ ᑲᑎᖅᓱᖅᓯᒪᔪᓂᒃ 
ᓂᐅᕕᕐᓂᕐᒧᑦ ᐊᐅᓚᓂᐅᔪᒥᒃ ᓴᓇᔭᑦᓴᖅᑖᖅᓱᑎᒃ ᓱᓇᒃᑯᑎᓂᓪᓗ ᑐᕋᐃᓐᓇᖅᓱᑎᒃ ᓴᓇᔨᓂᒃ 
ᐊᒻᒪᓗ ᓂᐅᕕᖅᑎᑦᓯᔨᒻᒪᕆᓐᓂᒃ ᖃᐅᔨᓴᖅᓱᑎᓪᓗ ᓱᓇᒃᑯᑎᓂᒃ ᐊᐅᓚᓂᓕᒫᖏᒍᑦ 
ᑎᑭᐅᑎᕋᑕᖅᓱᑎᒃ ᑎᑭᕝᕕᒋᒋᐊᓕᒻᒥᓄᑦ ᓴᓇᕕᐅᔪᓂ ᓄᓇᕗᒻᒥ ᓄᓇᓕᓕᓐᓂ. ᐃᓚᒋᔭᐅᓪᓗᓂ 
ᐊᑦᓱᕉᑎᖏᓐᓄᑦ ᐊᖏᓂᖅᓴᓂᒃ ᐱᒍᒪᓪᓗᑎᒃ ᓂᐅᕕᕐᕕᐅᕙᑦᑐᓂᒃ, NLS−ᑯᑦ 
ᐃᓚᒋᔭᐅᓕᔪᓄᑦ Sexton Group−ᑯᓐᓄᑦ ᓴᓇᔭᑦᓴᓂᒃ ᓂᐅᕕᖅᑏᑦ ᐊᑐᐃᓐᓇᐅᑎᑦᓯᔪᑦ 
NLS−ᑯᓐᓄᑦ ᑐᕋᐃᓐᓇᕈᓐᓇᕐᓂᕐᒥᒃ ᓴᓇᔭᑦᓴᓕᐅᖅᑎᓄᑦ ᑲᓲᒪᖃᑎᖃᕐᓗᑎᒃ 
ᐃᑲᔪᖅᓱᓂᓗ ᐊᑭᓕᕆᐊᑐᙱᑦᑐᓂᒃ ᐊᑭᓕᖅᑐᐃᒋᐊᑐᒍᓐᓃᖅᓱᑎᒃ ᐱᖓᔪᒋᔭᓂᒃ 
ᐊᖅᑯᑎᖃᒃᑲᓐᓂᕈᐊᑐᒐᑎᒃ. ᐃᓚᒋᔭᐅᔫᓂᖅ Sexton Group−ᒧᑦ ᐱᕕᖃᖅᑎᑦᓯᒻᒥᔪᖅ 
NLS−ᑯᓐᓂᒃ ᐃᓚᐅᑎᓐᓂᖃᕈᓐᓇᖅᓱᑎᒃ ᓂᐅᕕᖅᑏᑦ ᐅᑎᖅᑎᑦᓯᐅᕕᐅᒍᓐᓇᕐᓂᖏᓐᓂᒃ, 
ᑐᑭᓕᒃ ᑮᓇᐅᔭᖅᑐᖏᒃᑲᓐᓂᕈᑎ ᐊᑉᐸᓯᓐᓂᖅᓴᓪᓚᕆᐅᓕᖅᓱᑎᓪᓗ ᓴᓇᔭᐅᔪᓄᑦ ᐊᑭᒋᔭᐅᔪᑦ. 

2023−ᒥ ᐅᒥᐊᕐᔪᐊᖃᕐᓇᐅᑎᓪᓗᒍ, NLS−ᑯᑦ ᐃᓚᐅᑎᑦᓯᔪᔪᑦ ᐊᐅᓚᑦᓯᔨᒥᒃ 
ᑳᑦᑐᓛᑦᑎᒥᒃ ᐃᓗᓕᖅᑐᔪᒥᒃ ᐱᓕᒻᒪᑦᓯᒪᔪᒥᒃ ᓄᓇᕗᒻᒥ ᓴᓇᔭᑦᓴᓄᑦ ᐊᐅᓚᓂᐅᔪᕗᑦ 
ᐃᑲᔪᖅᓱᓂ ᖃᐅᔨᓴᑦᓯᐊᖅᓱᑎᒃ ᐱᔭᕆᐊᓕᓕᒫᑦ ᓴᓇᔭᑦᓴᐃᑦ ᓱᓇᒃᑯᑏᓪᓗ 
ᐃᑭᐅᕋᐃᕕᒻᒨᖅᑕᐅᒐᓗᐊᕐᒪᖔᑕ. ᐅᒥᐊᕐᔪᐊᓂᒃ ᐊᐅᓚᑦᓯᔩᑦ, NSSI ᐊᒻᒪᓗ NEAS, 
ᑳᑦᑐᓛᑦᑕᐅᓯᒪᔪᑦ ᐅᓯᓂᐊᖅᑎᓪᓗᒋᑦ ᓴᓇᔭᑦᓴᓂᒃ ᐃᑦᓯᕐᕕᓐᓃᑦᑐᓂᒃ ᐃᑦᓯᕐᕕᐊᓗᓐᓂᓗ 
ᓄᓇᕗᒻᒧᑦ. ᐅᒥᐊᕐᔪᐊᑦ ᐃᖏᕐᕋᓂᖃᖅᑎᓪᓗᒋᑦ ᐱᖓᓱᓂᒃ NLS−ᑯᑦ ᐴᖅᑲᐃᔪᔪᑦ 

ᐊᐅᓪᓚᑎᑦᓯᑦᓱᑎᓪᓗ 111−ᓂᒃ ᐃᑦᓯᕐᕕᐊᓗᓐᓂᒃ ᐅᒥᐊᕐᔪᐊᒃᑰᖅᓱᑎᒃ ᐅᑭᐅᖅᑕᖅᑐᒧᑦ, 
ᒥᑦᓴᐅᓯᔭᐅᓯᒪᔪᓂᑦ ᑕᓐᔅᖏᓐᓃᑦᑐᓂᒃ 832,500 lbs. ᓱᓕᒃᑲᓐᓂᖅ 960 ᐃᑦᓯᕐᕖᑦ 
ᐊᐅᓪᓚᖅᑎᑕᐅᔪᔪ ᓄᓇᕗᒻᒧᑦ, ᐃᓗᓐᓇᒐᓚᑎᒃ ᐅᒥᐊᕐᔪᐊᒃᑰᖅᓱᑎᒃ. 

ᐊᓚᒡᒐᐃᑦᑐᓂᒃ ᐊᑦᓱᕈᕐᓇᖅᑐᖃᓚᐅᕋᓗᐊᖅᑎᓪᓗᒍ 2023−ᒥ, ᑕᐃᒪᐃᒐᔪᒻᒪᑦ 
ᐱᒋᐊᙵᕐᕕᒻᒥ ᐊᕐᕌᒍᒥ, NLS−ᑯᑦ ᓯᕗᓪᓕᖅᐹᒥ ᐊᕐᕌᒍᒥ ᐊᐅᓚᓂᖓᑦ 
ᑲᔪᑦᓯᐊᖅᑐᓪᓚᕆᐊᓗᓚᐅᖅᑐᖅ ᓇᓗᓇᐃᕈᑕᐅᒋᐊᒃᑲᓐᓂᖅᓱᓂᓗ 
ᓴᖅᑭᖅᑕᐅᒍᑎᒋᓯᒪᔭᖏᓐᓂᒃ. 2024−ᒥ, ᐊᒥᓲᓂᖅᓴᐃᑦ ᓴᓇᔭᑦᓴᐃᑦ ᐱᔭᕆᐊᓕᖏᑦ 
NCC ᐱᕙᓪᓕᐊᑎᑦᓯᔩᑦ ᑲᔪᓯᓂᐊᖅᑐᖅ, ᐋᖅᑭᓱᖅᑕᐅᓗᑎᓪᓗ, ᐊᐅᓪᓚᖅᑎᑕᐅᓗᑎᓪᓗ 
NLS ᓱᓇᑐᐃᓐᓇᕐᓅᖓᔪᓄᑦ ᑐᑦᑕᕐᕕᖓᓄᑦ ᐃᐅᓪᔨᓐ, ᑯᐸᐃᒥ. NLS−ᑯᑦ 
ᐃᖅᑲᓇᐃᔭᖅᑖᖅᓯᒪᔪᑦ ᐊᐅᒪᑦᓯᔨᒥᒃ ᐊᐅᓚᓂᐅᔪᓂᒃ, ᓇᔪᒐᖃᖅᓱᓂ ᖃᓪᓗᓈᓂ 
ᑯᐸᐃᒥ, ᑲᒪᓂᐊᖅᓱᓂ ᐃᖅᑲᓇᐃᔭᖅᑎᓂᒃ, ᐱᓕᕆᖃᑎᖃᕐᓗᓂᓗ ᐱᔨᑦᓯᖅᑎᓂᒃ 
ᓂᐅᕕᕐᕕᐅᕙᑦᑐᓂᓪᓗ. ᐃᑲᔪᖅᑐᖅᑕᐅᒋᐊᒃᑲᓐᓂᕐᓂᐊᖅᑐᑦ ᐅᑭᐅᖅᑕᖅᑐᒥ 
ᓱᓇᑐᐃᓐᓇᕐᓅᖓᔪᓂᒃ ᖃᐅᔨᒪᔪᒻᒪᕆᒻᒧᑦ BBE.  



2023  
ᐊᓚᒡᒐᐃᓐᓂᖏᑦ

ᐃᒡᓗᓕᐅᖃᑎᒌᓐᓂᖅ- ᓄᓇᕗᑦ 3000

ᐅᑦᑑᐱᕆ 18, 2022, ᐃᖅᑲᐅᒪᓇᓪᓚᕆᑉᐳᖅ ᐅᓪᓗᖅ NCCIG−ᑯᓐᓄᑦ. ᑕᐃᑲᓂ 
ᐅᓪᓗᖓᓂ NCC ᐱᕙᓪᓕᐊᑎᑦᓯᔩᑦ (NCCD) ᐃᑎᔪᔪᑦ ᑲᑐᔾᔨᖃᑎᒌᓐᓂᒻᒪᕆᒻᒧᑦ 
ᐊᖏᖃᑎᒌᒍᑎᒧᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ (NHC) ᓴᓇᖁᔭᐅᓪᓗᑎᒃ 
ᑎᑭᐅᒪᔪᓂᒃ 2,000−ᓄᑦ ᐃᓪᓗᓄᑦ ᐊᑭᑐᓗᐊᙱᑦᑐᓄᑦ, ᓂᐅᕕᐊᑦᓴᓄᑦ, 
ᐃᓪᓗᓕᕆᔨᒃᑯᓐᓄᑦ ᐊᒻᒪᓗ ᐅᑕᖅᑭᕖᑦ ᐃᓪᓗᐃᑦ ᐃᒻᒥᒃᑯᐊᖅᑎᖅᓯᒪᔪᑦ. ᐊᑖᓂ 
ᐊᖏᖃᑎᒌᒍᑎᐅᑉ, NCCD−ᑯᑦ ᑲᒪᒋᔭᖃᓯᔪᔪᑦ ᐅᐸᓗᖓᐃᔭᖃᑎᖃᖅᓱᑎᒃ 
ᒐᕙᒪᒃᑯᖏᑦᑕ ᓄᓇᕗᑦ ᐃᒡᓗᓕᐅᖃᑎᒌᓐᓂᖅ − ᓄᓇᕗᑦ 3000 ᐊᐅᓚᔾᔭᒋᐊᕈᑎᓂᒃ. 
ᑖᒃᑯᐊ ᐊᐃᕙᔾᔪᑕᐅᓯᒪᔪᑦ ᐃᓪᓗᓕᐅᕐᓂᕐᒧᑦ ᓄᓇᓄᒻᒥ ᐊᑑᑎᔭᐅᓯᒪᔪᑦ ᒐᕙᒪᒃᑯᖏᑦ 
ᓄᓇᕗᑦ ᐊᒻᒪᓗ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐃᓕᑕᖅᓯᓯᒪᒻᒪᑕ ᓄᖅᑲᐅᔾᔨᓂᖅ 
‘ᒥᑭᓈᖅᑎᖅᓯᒪᔪᓂᒃ’ ᓂᐅᕕᕐᓂᐅᔪᓂᒃ ᐊᒻᒪᓗ ᐊᖏᓈᖅᓯᒪᔪᓂᒃ ᓴᓇᓂᖅ 
ᑮᓇᐅᔭᖅᑐᓇᙱᓂᖅᐸᐅᒻᒪᑦ ᓴᓇᔭᐅᓂᖏᑦᑕ ᐊᑭᖏᓐᓄᑦ ᐊᒪᓗ ᐊᒥᓲᓂᖅᓴᐃᑦ ᐃᓪᓗᐃᑦ 
ᓴᓇᔭᐅᓗᑎᒃ. 

NCCD−ᑯᓐᓄᑦ, ᑖᓐᓇ ᐊᖏᓂᖅᐹᑦᓯᐊᖅ ᐱᓇᓱᐊᕐᓂᒥᒃ ᐱᕕᑦᓴᖃᕐᓂᐅᔪᖅ 
ᐊᑑᑎᓯᒪᔪᓂ. ᐆᑦᑐᕋᕈᑕᐅᓪᓚᕆᓐᓂᐊᖅᑎᓪᓗᒍ NCCD−ᑯᑦ ᐃᖅᑲᓇᐃᔭᖅᑎᖏᓐᓄᑦ, 
ᐆᑦᑐᖅᑕᐅᔪᖅ NCCD−ᑯᓐᓄᑦ ᐅᔾᔨᖅᑐᖅᓱᑎᒃ ᐊᑐᐃᓐᓇᕈᖅᓴᓯᒪᔪᑦ ᐅᖓᑖᓂ 28 
ᐊᕐᕌᒍᐃᑦ ᐃᖏᕐᕋᓕᖅᓱᑎᒃ. ᓴᓂᕌᒍᑦ ᐱᕈᖅᐸᓪᓕᐊᔫᑉ ᐱᓇᓱᐊᕐᕕᑦᑕ, NCCD−ᑯᑦ 
ᑐᓂᒪᓂᖃᑦᓯᐊᖅᑐᑦ ᑲᒪᒋᔭᒥᓐᓄᑦ ᐃᒡᓗᓕᐅᖃᑎᒌᓐᓂᖅ − ᓄᓇᕗᑦ 3000−ᒥ 
ᐃᓕᑕᕆᒐᑦᑎᒍ ᓄᓇᕗᑦ ᐊᑦᓱᕈᕐᓇᑦᑐᒦᓪᓚᕆᒻᒪᑦ. ᖃᐅᔨᒪᔪᒍᑦ ᐊᒥᒐᖅᓯᔪᑦ 
ᐊᒥᓲᓗᐊᖅᑐᓪᓗ ᐃᓪᓗᒥᐅᖃᑎᒌᑦ ᖃᓂᒪᒍᑕᐅᕙᒻᒪᑕ, ᐱᓂᕐᓗᒍᑕᐅᑦᓱᑎᒃ, 
ᐃᓕᓐᓂᐊᑦᓯᐊᖏᓚᕿᑦᓱᑎᒃ ᐃᒻᒥᓃᖅᐸᑦᓱᑎᓪᓗ. ᑕᒪᓐᓇ ᐊᓯᔾᔨᕆᐊᓕᒃ. 

ᖄᖓᒍᑦ ᑲᔪᓯᑎᑦᓯᓐᓂᐅᑉ ᓄᑖᓂᒃ ᐃᓪᓗᑦᓴᓂᒃ, ᐊᖏᖃᑎᒌᒍᑎᑦᑕᐅᖅ 
ᑐᕌᖅᑕᖃᕐᒥᔪᖅ ᐊᑦᓱᕉᑎᖃᕐᓂᕐᒥᒃ ᐱᕙᓪᓕᐊᑎᑦᓯᓂᕐᒥᒃ ᐃᓄᓐᓂᒃ ᐃᖅᑲᓇᐃᔭᖅᑎᓂᒃ 
ᐊᒥᓱᙳᐸᓪᓕᐊᓗᑎᒃ ᐊᑐᐃᓐᓇᐅᑎᑦᓯᕕᐅᓗᑎᒃ ᐃᓄᐃᑦ ᐱᕕᑦᓴᖃᕐᓂᐅᔪᓂᒃ 
ᐊᑑᑎᓕᓐᓄᑦ ᐃᖅᑲᓇᐃᔮᓄᑦ ᓴᓇᔨᐅᓂᕐᒨᖓᔪᓄᑦ. ᐊᖏᖃᑎᒌᒍᑎ ᐊᑑᑎᓂᐊᕐᒪᑦ 
2030−ᒧᓄᑦ, ᐊᕐᕌᒍᕋᓴᓐᓂᒃ ᐱᕕᖃᕐᓂᖅ ᑲᔪᓯᓂᖃᖅᑎᑦᓯᒻᒪᑦ ᐃᓄᐃᑦ 
ᐃᓕᓐᓂᐊᖅᑎᑕᐅᓂᖏᓐᓂᒃ ᑲᒪᒋᔭᐅᑦᓯᐊᖁᓪᓗᒋᑦ ᓴᓇᕙᓪᓕᐊᒋᐊᓖᑦ. 

ᐊᖏᖃᑎᒌᒍᑎ ᐱᕕᖃᖅᑎᑦᓯᔪᖅ NCCD-ᑯᓐᓂᒃ ᐃᓱᒪᑦᓴᖅᓯᐅᕈᑎᖃᕐᒃᑲᓐᓂᕈᓐᓇᖅᓱᑎᒃ 
ᓂᐅᕕᕐᕕᐅᕙᑦᑐᓂᒃ ᓱᓇᒃᑯᑎᓂᒃ ᓴᓇᔭᑦᓴᓂᓪᓗ. ᐱᕕᖃᕈᑕᐅᒻᒥᔪᖅ ᐆᑦᑐᕋᕐᓂᕐᒧᑦ 
ᐊᑐᓕᖅᑎᑦᓯᓂᕐᒧᓪᓗ ᓄᑖᓂᒃ ᓴᓇᓂᐅᔪᓂᒃ ᑐᑭᓯᐅᒪᔭᕆᐊᓕᓐᓂᓪᓗ. ᐆᑦᑑᑎᑦᓴᐅᔪᖅ 
ᐊᑐᖅᑕᐅᓂᖓ ᐊᑕᐅᓯᐅᙱᑦᑐᒥᒃ ᑐᙵᕕᖃᕐᓂᖅ, ᑐᑭᓯᐅᒪᔭᕆᐊᓕᒃ 
ᐱᕚᓪᓕᑎᑦᓯᓯᒪᔪᖅ ᒪᑭᒪᒍᓐᓇᕐᓂᕐᒥᒃ ᓄᓇᐅᑉ ᐃᑭᐊᖓ ᐊᐅᑉᐸᓕᐊᑎᓪᓗᒍ 
ᐃᓄᐃᓴᓐᓂᖅᓴᐅᑦᓱᑎᓪᓗ ᑐᙵᕕᑦᓴᐃᑦ ᑲᐃᕗᖅᑕᐅᒋᐊᓖᑦ. ᐆᑦᑑᑎᑦᓴᐅᒻᒥᔪᖅ NCCD−
ᑯᑦ ᐊᑐᖅᐸᓐᓂᖓ ᐃᑭᐊᕐᒥᖃᕇᖅᓱᑎᒃ ᑲᑎᖅᓱᕆᐊᓕᓐᓂᒃ, ᓱᑲᓕᖅᑎᑦᓯᕚᓪᓕᖅᓱᓂ 
ᓴᓇᓂᕐᒥᒃ ᐊᑐᖏᓐᓂᖅᓴᐅᑦᓱᑎᓪᓗ ᐆᒻᒪᖅᑯᑎᓕᓐᓂᒃ. 

2023 ᓯᕗᓪᓕᖅᐹᖑᓚᐅᖅᑐᖅ ᐊᑕᖏᖅᓱᓂ ᐊᕐᕌᒍ ᐊᑑᑎᑎᓪᓗᒍ ᑲᑐᔾᔨᖃᑎᒌᓐᓂᕐᒧᑦ 
ᐊᖏᕈᑎᒻᒪᕆᒃ. ᑕᐃᒫᒃ ᓇᓗᓇᐃᔭᖅᓯᒪᔪᓂ ᐅᖃᖅᓯᒪᒻᒪᑕ, ᓴᓇᔭᐅᓂᖏᑦ ᐃᓪᓗᐃᑦ 
150 ᓯᑕᒪᐅᔪᐅᖅᑐᓂ ᓄᓇᓕᓐᓂ ᐊᑑᑎᔪᔪᖅ 2023−ᒥ. ᐃᓗᓐᓇᖏᓐᓂ, ᐃᓪᓗᐃᑦ 
ᑐᙵᕕᖏᑦ ᐋᖅᑭᓱᖅᑕᐅᑦᓱᑎᒃ, ᐊᒻᒪᓗ ᐊᕐᕕᐊᓂ, ᑲᖏᖅᖠᓂᕐᒥ, ᖃᒪᓂᑦᑐᐊᕐᒥ, 
ᐃᖃᓗᒃᑑᑦᑎᐊᕐᒥ ᐊᒻᒪᓗ ᐃᖃᓗᓐᓂ, ᐊᕙᓗᓕᖅᑐᐃᓂᖅ ᐃᓪᓗᓂᒃ ᐱᒋᐊᔪᔪᖅ 
ᐊᕐᕌᒍ ᐃᓱᓕᓚᐅᖅᑎᓐᓇᒍ. ᐊᕙᓗᓕᐅᖅᐸᓪᓕᐊᓂᖅ ᐊᒥᐊᒃᑯᓂ ᓄᓇᓕᓐᓂ 
ᐱᒋᐊᖅᐸᓪᓕᐊᓛᖅᑐᖅ ᐅᐱᕐᖔᖓᓂ 2024. 

ᐃᓪᓗᑦᓴᐃᑦ ᐱᒋᐊᖅᐸᓪᓕᐊᓕᖅᓱᑎᒃ 2023−ᒥ ᐱᔭᕇᕐᓗᑎᒃ 2024, NCCD−ᑯᑦ 
ᐸᕐᓇᓯᒪᔪᑦ 2024-2025 ᓴᓇᓂᑦᓴᒥᓂᒃ ᓴᓇᔭᐅᓗᑎᒃ ᓱᓕ 166-ᑲᓐᓃᑦ ᐃᓪᓗᐃᑦ ᓄᑖᑦ. 
ᐊᑖᓂ 2024-2025 ᑳᑦᑐᓛᑉ, ᐊᑭᖃᓪᓗᐊᖅᑐᑦ $134.7-ᒥᓕᐊᓂᒃ, NCCD−ᑯᑦ 
ᐊᐅᓚᔾᔭᒋᐊᓛᖅᑐᑦ ᓴᓇᓗᑎᒃ 146−ᓂᒃ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ ᐊᒻᒪᓗ 20 
ᐃᖅᑲᓇᐃᔭᖅᑎᖏᓐᓄᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᐃᓪᓗᑦᓴᐃᑦ. ᑕᐃᒪᐃᓕᖓᑎᓪᓗᒍ 
ᐃᓗᓐᓇᖏᓐᓂ ᓄᓇᓕᓐᓂ 25−ᓂ ᓄᓇᕗᒻᒥ ᐱᒍᒫᕐᓂᐊᖅᓱᑎᒃ ᐃᒡᓗᓕᐅᖃᑎᒌᓐᓂᖅ − 
ᓄᓇᕗᑦ 3000 ᐊᐅᓚᓂᐅᔪᓂᒃ. ᑕᒪᓐᓇ ᐊᐅᓚᔾᔭᒋᐊᕐᓂᖅ ᐊᓯᔾᔨᕈᑕᐅᓚᖓᔪᖅ ᐊᒥᓱᓄᑦ 
ᐃᓅᓯᖏᓐᓄᑦ ᓄᓇᕗᒻᒥᐅᑦ NCCD−ᑯᓪᓗ ᐱᒃᑯᒋᔭᖃᖅᐳᑦ ᑕᒪᑦᓱᒥᖓ ᐊᓯᔾᔨᕐᓂᐅᔪᒥᒃ. 

ᓇᓗᓇᐃᔭᐃᒻᒥᔪᒍᑦ ᓱᓕ ᐃᓪᓗᑲᓐᓂᑦᓴᓄᑦ ᓇᓖᕌᕋᑦᓴᓂᒃ ᐱᒋᐊᖅᑎᑕᐅᕙᓪᓕᐊᓗᑎᒃ 
ᑲᑎᒪᐅᖅᑐᑦ. ᐊᑐᖅᑕᐅᓪᓗᐊᑕᕐᓂᐊᖅᑎᓪᓕ ᑲᑎᙵᔪᑦ ᓴᓇᔨᓄᑦ ᓴᓇᓂᖏᓐᓂ 
ᑲᑎᒪᔪᓂᒃ, ᐊᒥᒐᕇᕐᒪᑕ ᐃᓪᓗᐃᑦ ᓄᓇᓕᓕᓐᓂ ᑕᐃᒪᐃᒻᒪᑦ ᑖᒃᑯᐊ ᐃᓪᓗᐃᑦ 
ᑐᓂᔭᐅᒐᔭᖅᑐᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᐱᔭᕇᖅᑕᐅᑉᐸᑕ ᑲᑎᒪᔪᑦ ᐃᓪᓗᐃᑦ. 
ᐃᓚᖏᓐᓄᑦ ᓄᓇᓖᑦ ᐊᐅᓚᑎᑦᓯᑐᐃᓐᓇᕐᓂᐅᓴᒐᓗᐊᖅᑐᒍᑦ ᐃᖅᑲᓇᐃᔭᖅᑎᖁᑎᑦᑕ 
ᐊᑐᔾᔮᖏᑦᑕᖏᓐᓂᒃ. ᓴᓇᔭᐅᓂᑦᓴᖏᑦ ᐃᓪᓗᐃᑦ ᐋᖅᑭᑦᓱᒐᐅᔪᑦ ᖃᓪᓗᓈᓂ 
ᓴᓇᔭᐅᒌᖅᓯᒪᑦᓱᑎᒃ. ᐊᑯᓂᐅᙱᓂᖅᓴᐅᒐᔭᕐᒪᑦ ᓄᓇᓕᓕᓐᓄᑦ ᐃᓪᓗᓕᐅᕋᓱᐊᕐᓂᖅ. 
ᐅᑉᐱᕈᓱᑦᑐᖓ ᐊᑲᐅᓈᖅᓯᒪᒋᐊᖓ NCC−ᑯᓐᓄᑦ ᐊᑐᕐᓗᑎᒃ ᑖᒃᑯᓇᙵᑦ ᓴᓇᔨᓄᑦ 
ᓇᔪᒐᐅᓗᑎᒃ, ᐃᑲᔪᖅᓯᔭᑐᐊᖃᙱᑦᑐᑦ NCC−ᑯᓐᓂᒃ ᑭᓯᐊᓂᑦᑕᐅᖅ ᓄᓇᓕᓐᓂᒃ 
ᐅᖁᒪᐃᒍᓐᓇᖅᑐᓂᒃ ᐱᑕᖃᙱᒻᒪᑕ ᓄᓇᓕᓐᓄᑦ. 



ᓄᓇᕗᑦ 3000-ᒨᖓᔪᑦ ᑐᓴᕋᑦᓴᐃᑦ 

ᐃᒃᐱᐊᕐᔪᒃ

ᓄᓇᓕᓐᓄᑦ ᐃᓚᐅᑎᓐᓂᖅ ᑮᓇᐅᔭᖅᑑᑎᖃᕐᓂᕐᓗ 

NCC ᑮᓇᐅᔭᓕᐅᕋᓱᐊᖅᑏᑦ ᐃᓚᐅᕙᑦᑐᑦ ᐊᒥᓱᐊᓗᓐᓄᑦ ᐊᐅᓚᓂᐅᔪᓄᑦ ᐃᑲᔪᖅᑐᐃᔪᓄᑦ ᓄᓇᓕᑦᑎᓐᓂᒃ ᓄᓇᕗᒻᒥ. ᐃᓚᖓᑦ 
ᑐᕌᒐᓗᐊᓪᓗᐊᑕᖅ ᐃᓚᐅᑎᑦᓯᓂᖅ ᓄᓇᓕᓕᓐᓂᒃ ᐃᑲᔪᖅᑐᖅᑕᐅᓗᑎᒃ ᐅᕕᒃᑲᐃᑦ ᐊᐅᓚᓂᖏᑦ ᐱᓗᐊᖅᑐᒥᒃ ᐃᖅᑲᓇᐃᔮᖅᑖᕋᓱᐊᖅᑎᓪᓗᒋᑦ 
ᓴᓇᔨᐅᓂᕐᒨᖓᔪᓂᒃ. ᑕᐃᒪᐃᒻᒪᑦ ᐃᑲᔪᖅᑐᖅᑎᓪᓚᕆᐊᓘᕗᒍᑦ ᐱᔪᓐᓇᕐᓂᐅᔪᓅᖓᔪᓄᑦ ᓄᓇᕗᒻᒥ ᐃᓘᓐᓈᒍᑦ. 

ᐊᕐᕌᒍᑕᒫᑦ ᑐᑦᓯᕋᖅᕕᐅᕙᑦᑐᒍᑦ ᐊᐃᑦᑐᐃᖁᔭᐅᓪᓗᑕ ᐃᓚᐅᑎᓪᓗᑕᓗ ᐊᕕᑦᑐᖅᓯᒪᔪᓂ ᐱᓯᑕᐅᓕᐅᑎᔪᖃᖅᑎᓪᓗᒍ. ᑮᓇᐅᔭᑎᒍᑦ 
ᐃᑲᔪᕈᑎᖃᓲᖑᔪᒍᑦ ᑭᓯᐊᓂᑦᑕᐅᖅ ᐱᔪᓐᓇᕐᓂᖃᖅᑐᓂᒃ ᓴᓇᔨᓂᒃ ᐊᑐᐃᓐᓇᐅᑎᑦᓯᖃᑦᑕᖅᓯᒪᒻᒥᔪᒍᑦ ᖃᐅᔨᓴᖅᑎᓂᒃ ᐱᓕᐅᔾᔭᖅᑐᓂ 
ᐊᒻᒪᓗ ᐊᑦᑕᓇᑦᑕᐃᓕᒪᓂᕐᒧᑦ ᐱᓕᕆᔨᕗᑦ ᑲᑎᒪᔨᐅᖃᑕᐅᔪᖅ ᐱᔪᓐᓇᕐᓂᓕᕆᓂᕐᒨᖓᔪᓄᑦ ᓄᓇᕗᒻᒥ ᐃᑲᔪᓲᖑᑦᓱᓂ ᐱᓕᐅᔾᔭᖅᑐᓂ. 
ᐱᓯᑕᐅᓕᐅᑎᔪᓂ ᓄᓇᕗᒻᒥ ᐱᓕᐅᔾᔭᖅᑐᓂ ᐃᑲᔪᖅᑐᐃᕙᑉᐳᒍᑦ ᐅᑯᓇᙵᑦ ᓵᓚᖃᐅᓯᐊᕐᓂᒃ

ᐱᓯᑕᐅᓂᖅᐹᑦ ᐊᕕᑦᑐᖅᓯᒪᔪᓂ ᓵᓚᖃᐅᓯᐊᖏᑦ 
$500 (ᐊᑐᓂᑦ)

1 ᐱᓯᑕᐅᓂᖅᐹᑦ ᓴᓇᒍᓐᓇᕐᓂᕐᒧᑦ ᓵᓚᖃᐅᓯᐊᖓ 
$500

1 ᐱᓯᐅᑕᐅᓂᖅᐹᖅ ᑐᑭᓯᐅᒪᔭᕆᐊᓕᓐᓅᖓᔪᓄᑦ 
ᓵᓚᖃᐅᓯᐊᖓ 

$500
1 ᐱᓯᑕᐅᓂᖅᐹᖅ ᐱᔨᑦᓯᕐᓂᕐᒧᑦ ᓴᓇᒋᐊᓕᓐᓄᑦ 

ᓵᓚᖃᐅᓯᐊᖓ  
$500

ᑖᒃᑯᐊ 6 ᓵᓚᖃᐅᓯᐊᑦ ᑲᑎᑦᓱᑎᒃ 
$3,000

ᐊᕐᕌᒎᑉ ᐃᓗᐊᓂ ᐊᒥᓱᓂᒃ ᐊᐃᑦᑐᖅᑕᐅᒍᒪᔪᓂᒃ ᑲᔪᓯᑎᑦᓯᖃᑎᖃᕈᒪᔪᓂᓪᓗ. ᐊᑐᓂᑦ ᑐᑦᓯᕌᖑᔪᑦ ᕿᒥᕐᕈᕙᑦᑕᕗᑦ ᓯᕗᓪᓕᐅᔾᔨᓂᖅᓴᐅᒍᒪᓪᓗᑕ 
ᐅᕕᒃᑲᐃᑦ ᐊᐅᓚᓂᖏᓐᓂᒃ ᑐᕌᒐᓕᓐᓂᒃ. ᑕᕝᕙᓂ ᐊᕐᕌᒍᒥ ᐊᓂᒍᖅᑐᒥ ᐊᐃᑦᑑᑎᒋᔭᕗᑦ ᑮᓇᐅᔭᐃᑦ ᑐᕌᖓᑎᑉᐸᑦᑐᑦ ᐅᕕᒃᑲᐃᑦ ᐊᐅᓚᓂᖏᓐᓄᑦ 
ᑐᓂᓯᓯᒪᑦᓱᑕᓗ $6913.92−ᓂᒃ ᐅᕕᒃᑲᓕᕆᓂᕐᒨᖓᔪᓄᑦ

ᐅᕕᒃᑲᐃᑦ ᕼᐋᑭᖅᑏᑦ
ᐃᖃᓗᓐᓂ ᓂᔾᔭᐅᓯᔭᖅᑏᑦ 

ᓇᓪᓕᐅᓂᖅᓯᐅᕐᓂᖓᑦ
ᐃᓄᒃᓱᒃ ᕿᓚᐅᔾᔭᖅᑏᑦ
ᑐᒥᑯᓗᐃᑦ ᓴᐃᐹᕿᑦᓯᕕᒃ

ᓄᓇᕗᒻᒥ ᐊᕿᔩᑦ



ᐃᑲᔪᖅᑐᐸᒻᒥᔪᒍᑦ ᓄᓇᓕᓐᓂ ᐊᐅᓚᓂᐅᔪᓂᒃ ᖁᕝᕙᖅᑎᕆᔪᓂᒃ ᐊᕐᕌᒍᑕᒫᑦ ᐊᐅᓚᓂᐅᔪᓂᒃ ᐃᑲᔪᖅᑐᐸᑦᓱᑕᓗ ᓇᓪᓕᐅᓂᖅᓯᐅᖅᑐᓂᒃ 
ᐅᑎᖅᑎᑦᓯᑦᓱᑕ ᓄᓇᓕᓐᓅᖓᔪᓂᒃ − ᐊᕐᕌᓂ ᐊᐃᑦᑐᐃᔪᔪᒍᑦ $20,288.12−ᓂᒃ ᑐᕋᐃᓐᓇᖅᑐᓂᒃ ᐅᑯᓄᖓ ᐊᐅᓚᓂᐅᔪᓄᑦ.

ᐅᒥᖕᒪᒃ ᕗᕌᓕᒃᔅ
ᐊᓕᐊᓇᐃᑦ ᓇᓪᓕᐅᓂᖅᓯᐅᕐᓂᖅ

ᕉᑕᕆ ᖁᕕᐊᓱᕝᕕᒻᒨᖓᔪᓂᒃ 
ᓂᕿᖃᖅᑎᑦᓯᓂᖏᑦ

ᐊᖑᑏᑦ ᐃᓐᓇᐃᑦ ᕼᐋᑭᕐᓂᕐᔪᐊᖓᑦ
ᐃᖃᓗᒐᓱᐊᓕᐅᑎᓂᖅ

ᖁᕕᐊᓱᕝᕕᒻᒥ ᑕᕐᕆᔭᕐᓇᐃᑦ ᐅᓪᓗᐃᑦ

ᐊᓯᖏᑦᑕᐅᖅ ᐃᑲᔪᖅᑐᕐᕕᒋᕙᒻᒥᔭᕗᑦ ᐊᐃᑦᑑᑎᖃᕐᓂᒃᑯᑦ ᐊᔾᔨᒌᙱᑦᑐᓄᓪᓗ ᓄᓇᕗᒻᒥ ᐊᐅᓚᓂᐅᔪᓂᒃ ᓲᕐᓗ ᐊᕕᑦᑐᖅᓯᒪᔪᓂ 
ᑕᐅᖅᓰᖃᑦᑕᐅᑎᔪᑦ ᐊᒻᒪᓗ ᐅᔭᕋᓐᓂᐊᕐᓂᕐᒧᑦ ᑲᑎᒪᓂᕐᔪᐊᖅ ᐊᒻᒪᓗ ᐃᑲᔫᑎᓅᖓᔪᓄᑦ ᐊᐅᓚᓂᐅᔪᕗᑦ. ᑖᒃᑯᐊ ᐊᐅᓚᓂᐅᔪᑦ 
ᐊᑭᑦᑐᕋᐅᑎᓂᖅᑕᖃᕋᔪᓲᑦ ᐃᑲᔪᖅᑐᐃᔾᔪᑎᓂᒃ ᓄᓇᓕᓐᓂ ᓂᕿᑖᕐᕕᓐᓂᒃ ᐊᒻᒪᓗ ᐅᕝᕙᓗ ᐃᓕᓐᓂᐊᖅᑎᓂᒃ ᑲᑦᓱᖓᐃᓐᓂᖃᖅᓱᑕᓗ 
ᑮᓇᐅᔭᓂᒃ ᐱᕈᑦᓴᐃᒋᐊᑦᓴᖅ ᐃᑲᔪᖅᑐᕐᓗᒋᑦ ᑕᒪᒃᑯᓄᖓᖓᔪᑦ. ᐊᕐᕌᓂ ᐊᐃᑦᑐᐃᔪᔪᒍᑦ $43,594−ᓂᒃ ᐃᑲᔪᖅᑑᑎᒋᑦᓱᒋᑦ ᐊᔾᔨᒌᙱᑦᑐᓂᒃ 
ᓄᓇᓕᓐᓂ ᑎᒥᐅᔪᓂᒃ ᓄᓇᕗᒻᒥ ᐊᐅᓚᔾᔭᒋᐊᕈᑎᖏᓪᓗ ᐱᔾᔪᑎᒋᑦᓱᒋᑦ ᐅᑎᖅᑎᑦᓯᒍᒪᓪᓗᑕ. 

NCC ᑮᓇᐅᔭᓕᐅᕋᓱᐊᖅᑏᑦ ᑕᑯᓐᓈᖅᑕᐅᓯᒪᙱᓐᓇᖅᑐᑦ ᐊᖏᔪᐊᓗᒻᒥᒃ ᓄᓇᓕᓕᓐᓄᑦ ᐃᓚᐅᑎᓐᓂᖃᕆᐊᖏᑦ ᑕᑯᑦᓴᐅᑎᑦᓯᑦᓱᑎᓪᓗ 
ᑮᓇᐅᔭᖅᑑᑎᒋᔭᖏᑦ ᐊᐅᓚᓂᖃᕐᒪᑕ ᓱᓕᔪᕐᓇᖅᑐᒃᑯᑦ ᐊᑑᑎᖃᖅᑐᒃᑯᓪᓗ ᑲᑐᔾᔨᖃᑎᖃᕐᓂᕐᒥᒃ ᓄᓇᓕᓕᑦᑎᓐᓂᒃ ᐊᐅᓚᓂᖃᕐᕕᒋᔭᑦᑎᓐᓂᒃ. 

ᓄᑖᖅ ᖃᕆᑕᐅᔭᒃᑯᑦ ᑐᑦᑕᕐᕕᕗᑦ ᑐᑦᓯᕋᕐᕕᑦᓴᐅᑦᓱᓂ ᐊᐃᑦᑐᖅᑕᐅᒍᒪᔪᓄᑦ ᐃᑲᔪᖅᓯᒪᔪᖅ ᑲᔪᓯᑎᑦᓯᑦᓱᓂ ᐊᐅᓚᓂᐅᔪᒥᒃ ᐱᕕᖃᖅᓱᑎᓪᓗ 
ᐊᑐᓂᑦ ᑐᑦᓯᕋᖅᑐᑦ ᕿᒥᕐᕈᔭᐅᓗᑎᒃ ᑭᖑᕙᐅᖅᑲᖏᑦᑐᒥᒃ. ᐋᖅᑭᑦᓱᐃᒻᒥᔪᒍᑦ 2024−ᒧᑦ ᓄᑖᒥᒃ ᐊᐃᑦᑐᐃᓂᕐᒧᑦ ᐊᑐᐊᒐᕐᒥᒃ 
ᖃᐅᔨᓴᑦᓯᐊᕈᒪᓪᓗᑕ ᐊᑐᓕᕋᓗᐊᕐᒪᖔᑦᑕ ᐊᐃᑦᑑᑎᑦᑎᓐᓂᒃ ᐊᑐᕈᓐᓇᕐᕕᓕᒫᖓᒍᑦ. 

ᑲᒻᐸᓂᐅᓪᓗᑕ ᐃᓚᒋᔭᐅᕙᑉᐳᒍᑦ ᐊᒥᓱᓄᑦ ᐊᐅᓚᓂᐅᔪᓄᑦ ᐊᕐᕌᒎᑉ ᐃᓗᐊᓂ ᑭᓯᐊᓂᓕ ᐃᖅᑲᓇᐃᔭᖅᑎᖁᑎᕗᑦ ᐃᑲᔪᖅᑐᐸᒻᒥᔪᑦ ᓄᓇᓕᓕᓐᓂᒃ 
ᐊᒥᓱᐊᓗᓐᓂᒃ ᐃᑲᕐᕋᓂᒃ ᐃᑲᔪᕈᒪᓂᕐᒥᑎᒍᑦ ᑕᒪᒃᑮᓐᓄᑦ ᓄᓇᕗᒻᒧᑦ ᐊᒻᒪᓗ ᑲᓇᑕᓕᒫᒧᑦ. ᐅᑯᐊ ᑎᑎᕋᖅᓯᒪᔪᑦ ᐃᓘᓐᓇᑎᒃ ᖄᖓᒍᑦ ᑎᒥᐅᔪᑦ 
ᓄᓇᓕᓐᓂᓗ ᑎᒥᐅᔪᑦ ᐃᑲᔪᖅᑐᐸᑦᑕᕗᑦ ᐱᕕᖃᕐᕕᒋᓂᒃᑯᑦ. 

ᐃᖃᓗᐃᑦ ᕉᑕᕆ
ᕈᐃᔪᓪ ᐳᐳ ᐃᐅᓪᒃᔅ ᓛᔾ 353.

ᐊᓐᓇᐅᒪ ᓄᓇᓕᓐᓂ ᑐᙵᕕᐅᔪᑦ
ᕈᐃᔪᓪ ᑲᓇᐃᑎᐊᓐ ᓖᔭᓐ

ᓂᐱᐊᓐ ᕗᓘ ᑕᕗᔅ ᐊᖅᓴᖅᑏᑦ ᑲᑐᔾᔨᖃᑎᒌᖏᑦ
ᑲᓇᐃᑎᐊᓐ ᐅᓇᑕᖅᑐᑦᓴᐃᑦ ᑭᒡᒐᖅᑐᐃᔨᖏᑦ

ᐱᔪᓐᓇᕐᓂᓕᕆᓂᕐᒨᖓᔪᑦ ᓄᓇᕗᒻᒥ
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ
ᑲᓇᑕᒥ ᐱᔪᓐᓇᕐᓂᐅᔪᓕᕆᔩᑦ
ᑲᓇᑕᒥ ᓴᓇᐅᒐᕐᓄᑦ ᑐᙵᕕᒃ

ᒐᕙᒪᒃᑯᖏᓐᓂ ᓄᓇᕗᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ. 



ᓄᖅᑲᐅᓯᕐᒧᑦ ᐅᖃᐅᓯᑦᓴᖅ

ᐊᕐᕌᒍᓂ 29-ᓂ ᐊᓂᒍᖅᑐᓂ, NCC ᑮᓇᐅᔭᓕᐅᕋᓱᐊᖅᑏᑦ 
ᐊᓚᒡᒐᐃᑦᑐᒻᒪᕆᓐᓂᒃ ᑐᓂᓯᓯᒪᔪᑦ ᐱᕙᓪᓕᐊᓂᖓᓄᑦ ᓄᓇᕗᒻᒥ 
ᓴᓇᕙᓪᓕᐊᓂᕐᒨᖓᔪᑦ. ᑎᑭᐅᑎᓯᒪᔭᕗᑦ ᐱᖃᓯᐅᔾᔨᔪᑦ ᐃᓚᖏᓐᓂᒃ ᓄᓇᕗᒻᒥ 
ᐊᓚᒡᒐᐃᑦᑐᒻᒪᕆᓐᓂᒃ ᐃᓪᓗᓂᒃ, ᓲᕐᓗ ᒪᓕᒐᓕᐅᕐᕕᒃ, ᐱᔭᕇᖅᑕᐅᔪᔪᖅ 
1999−ᒥ, ᐊᒻᒪᓗ ᐊᖅᓴᕐᓃᑦ ᑐᔪᕐᒥᕕᒃ ᑲᑎᒪᕕᔾᔪᐊᕐᓗ, ᒪᑐᐃᔪᑦᓱᓂ 
2020-ᒥ. ᑖᒃᑯᐊ NCC−ᑯᑦ ᐊᐅᓚᓂᕆᔭᖏᑦ, ᐊᒥᓱᐊᓗᐃᓪᓗ ᐊᓯᖏᑦ, 
ᑲᒪᒋᔭᖃᓪᓗᐊᑕᖅᓯᒪᔪᑦ ᐋᖅᑭᑦᓱᖅᐸᓪᓕᐊᓂᖓᓄᑦ ᓄᓇᕗᑦᑕ. 

ᐊᒥᓱᐊᓘᒐᓗᐊᖅᑎᓪᓗᒋᑦ ᐱᓕᕆᐊᕆᓯᒪᔭᑦᓯᐊᕌᓗᕗᑦ, 
ᐅᓂᒃᑳᖃᖃᑦᑕᖅᓯᒪᐃᓐᓇᖏᓐᓇᑦᑕ ᓇᒻᒥᓂᖅ ᑲᔪᓯᑦᓯᐊᖅᑐᓂᓪᓗ. 
ᑕᐃᒪᐃᓐᓂᖓᓄᑦ ᓴᖅᑮᒍᒪᓕᖅᓯᒪᕗᒍᑦ ᐅᑯᓇᙵᑦ ᐊᕐᕌᒍᑕᒫᖅᓯᐅᑎᓂᒃ 
ᐅᓂᒃᑳᓂᒃ, ᐊᕐᕌᒍᑕᒫᓪᓗ ᑎᑎᕋᖅᑕᐅᖃᑦᑕᕈᒪᕐᓂᐊᓕᖅᓱᑎᒃ ᑕᕝᕙᓂ ᐊᕐᕌᒍᒥ 
ᐱᒋᐊᕐᓗᓂ ᑭᖑᓕᖏᓐᓄᑦ. 

NCCIG−ᑯᑦ ᐱᕈᖅᐸᓪᓕᐊᖏᓐᓇᖅᑐᑦ, ᑕᒪᒃᑮᑎᒍᑦ ᐊᖏᓂᖓᒍᑦ 
ᑐᓴᐅᒪᔭᐅᓂᖓᒍᓪᓗ. ᐊᓚᒡᒐᐃᓗᐊᙳᐊᖅᓯᒪᔪᖅ ᑲᒪᒋᔭᖃᖅᑎᓪᓗᑕ 
ᐅᐸᓗᖓᐃᔭᕐᓂᕐᒧᑦ ᑲᑐᔾᔨᖃᑕᐅᓪᓗᑕ ᓄᓇᕗᑦ 3000 
ᐊᐅᓚᔾᔭᒋᐊᕐᓂᖓᓄᑦ. ᐊᕐᕌᒍᓂ ᓯᕗᓪᓕᖅᐹᖑᔪᔪᖅ ᓄᓇᕗᑦ  
3000−ᒧᑦ ᑲᒻᒪᐸᓂᑦᑎᓄᓪᓗ ᐅᐸᓗᖅᑲᐃᓐᓇᕐᓇᖅᓯᒪᑦᓱᓂ 
ᐊᐅᓚᔾᔭᐃᒋᐊᖅᓱᑕ ᐊᖏᓪᓕᒋᐊᕆᑦᓱᑕᓗ ᐊᐅᓚᓂᑦᑎᓐᓂᒃ 
ᑎᑭᐅᑎᒍᑎᒋᒋᐊᖅᓱᒋᑦ ᑐᕌᖅᑕᐅᔪᒧᑦ ᐊᐅᓚᔾᔭᑦᑐᒧᑦ − 3000 ᐃᓪᓗᐃᑦ 
2030−ᕈᓚᐅᙱᓐᓂᖓᓂ. ᐊᖏᔪᐊᓗᒃ ᐱᔭᕆᐊᑭᙱᑦᑐᖅ, ᑭᓯᐊᓂ 
ᑲᑐᔾᔨᖃᑕᐅᓂᐊᖅᑐᒍᑦ ᑲᔪᓯᑎᑦᓯᓗᑕ ᑐᓂᒪᓂᐅᔪᒥᒃ! 

ᑕᑯᓐᓈᖅᓱᒍ ᐃᓪᓗᑦᓴᐃᓐᓂᐊᕐᓂᐊᓗᒃ ᓄᓇᕗᒻᒥᐅᓄᑦ, ᖃᐅᔨᒪᔪᒍᑦ ᐃᓄᐃᑦ 
ᓄᓇᕗᓕᒫᒥ ᑐᓴᕈᒪᔪᐹᓗᐃᑦ ᖃᓄᑎᒋ ᐱᕙᓪᓕᐊᒻᒪᖔᑦᑕ. ᐅᑯᑎᒎᓇ 
ᐊᕐᕌᒍᑕᒫᖅᓯᐅᑎᑎᒍᑦ ᐅᓂᒃᑳᖅᑎᒍᑦ, ᑐᕌᖅᑕᖃᖅᑐᒍᑦ ᐊᑐᐃᓐᓇᐅᑎᑦᓯᓂᕐᒥᒃ 
ᑕᖅᑲᐅᖓ, ᐱᓗᐊᖅᑐᒥᒃ ᐃᓄᖏᓐᓄᑦ ᓄᓇᕗᑦ, ᐊᑐᐃᓐᓇᖃᖅᑎᑦᓯᑦᓯᐊᕐᓂᕐᒥᒃ 
ᓱᓇᓕᒫᓂᒃ ᑲᒪᒋᔭᑦᑎᓐᓂᒃ ᐱᕈᖅᐸᓪᓕᐊᑎᓪᓗᒋᑦ ᐊᐅᓚᔾᔪᑏᑦ ᐊᒻᒪᓗ 
ᐱᕈᖅᐸᓪᓕᐊᑎᓪᓗᒋᑦ ᐃᓄᐃᑦ. 






